
ТёТЕНЬКА а н ф и с а  п о р ф и р ь е в н а

М. Е. САЛТЫКОВ-ЩЕДРИН

Тётенька Анфиса Порфирьевна вӧ- 
лі медічӧтӧн батьлӧн чойяс пиысь 
(тайӧ гижан кадын сійӧ вӧлі неуна 
ыджыдджык ветымын арӧсысь) да оліс 
миянсянь неылын.

Колӧ шуны, ме ог помнит, медым 
эськӧ ми Заболотье ньӧбтӧдз коркӧ 
ветлывлім сы ордӧ, да и ог помнит, 
медым и сійӧ вӧвліс миянын, сы пон- 
да ме сійӧс дзикӧдз эг тӧдлы. Пор- 
фирий Васильевич дедушка семьяын 
нин, кор тётенька ещӧ нылаліс на, 
сійӧс эз радейтлыны да нимтылісны 
,варваркаӧн“. Бӧрас жӧ, кор сійӧ му- 
ніс верӧссайӧ да кутіс овны ас вӧля 
вылын, тайӧ репутацияыс сы сайын 
коли дзикӧдз. Висьтавлісны пӧшти 
чудовищнӧй фактъяс сійӧ помещи- 
чӧй олӧмысь да мыйкӧ дзик фанта- 
стическӧйӧс сійӧ семейнӧй олӧм йы- 
льісь. Висьтавлісны, например, мый 
сійӧ, нӧшта ныв дырйиыс на, кув- 
тӧдзыс чеплялӧма сылы услужение 
вьілӧ сетӧм нывкаӧс; мый Анфиса 
Порфцрьевна олӧ верӧссайын покой- 
иик сайын да с. в. Сы йылысь сёр- 
ниясысь бать виччысьліс, но матуш- 
Ка, коді радейтліс йӧзӧс тӧдыштны, 
щуліс сійӧс эз мӧд ногӧн, кыдзи 
тиранкаӧн да кыдз сюрӧ олысьӧн. 
Вообще, и рӧдняяс, сусед-помещикъ- 
яс ӧтдортчывлісны Савельцевъясысь 
(мужнксяньыс тётенькалӧн овыс), сы 
понда найӧ овлісны дзик ӧтнаныс, 
ставӧн энотӧмӧн.
Тайӧ сёрниясыс ветлӧдлісны ньӧти 

«ичмӧдтӧг да дзебтӧг, ставлы кыв- 
мӧн, челядь дырйи, и, тӧдӧмысь, ёна 
Действуйтісны челядь мӧвпъяс вылӧ. 
Ме, шуам, чужӧмсянь тётенькаӧс 
4зик некор аддзывтӧг, куті сійӧс син

водзын скелет кодьӧн ~(татшӧм нь,в- 
бабасӧ ме аддзылі кннгаысь картина 
вылысь), рудов пӧнм рӧма хнтона, 
водзӧ чургӧдӧм кияса, помъясыс код- 
лӧн вӧлі вооружитӧмаӧсь чуньяс 
пыдди ёсь гыжъясӧн, синъяс пыд- 
диыс джуджыд гуранъяс да юр вы- 
лас юрси пыддиыс нюглясьысь змей- 
яс.

Но Заболотье ньӧбӧм бӧрын делӧяс- 
ыс вежсисны. Делӧыс сыын, мый 
тётенькалӧн имениеыс, Овсецово, куй- 
ліс Малиновецсянь Заболотьеӧдз 
самӧй джын туй вылас. А сы понда 
мый нелямын верстысь кузьджык вӧ- 
лӧк велавтӧм вӧвъяслы ёна мудзтана, 
быть вӧлі лоӧ шойччӧдны найӧс джын 
туяс. Унджыкысьсӧ шойччӧгсӧ ми 
вӧчлывлім постоялӧй дворын, коді 
сулаліс Вопли ю берег вылын, Ов- 
сецовосянь наискӧс; но матушка ас- 
лас пырся расчётливостьнас решитіс, 
мый, постоялӧй двор вылӧ рӧскод 
вӧчӧм дорысь1, выгоднӧджык лоас 
час мӧд-коймӧд пукыштны чойыс 
ордын, коді, дерт, лоас рад рӧдня- 
асьӧм бӧр лӧсьӧдӧмлы да старайтчыш- 
тас бура примитны дона гӧстьяӧс.

1. Сы йылысь, ыджыд-ӧ вӧлі тайӧ рӧскодыс, 
позьӧ аддзыны татшӧм расчет серти: вӧвъяслы  
пуд турун  (зӧр вӧлі асланым)—20 ур; кучерлы  
да лакейлы завтрак—30 ур; самӧвар да крия- 
ча йӧв—ЗӦ ур . Господа сёйисны ассьыныс, 
гортсаӧс, и ме кыдз ӧні аддза лӧз бумага, код 
пытшкӧ вӧлі тубралӧма жаритӧм курӧгӧс, кы- 
мынкӧ шобді кӧвдум пуӧм колькъясӧн да едж - 
ых нянь кӧрыш джын. Горничнӧй сёйліс бар- 
скӧй сёянысь колясъяссӧ. .Олӧмсьыс" мынтыс- 
сьыліс сӧмын лёк п оводдяӧ (20 у р  кымын): 
мича поводдя дырйи ж ӧ матушка ш ойччыліс 
градйӧрас. Ставыс кӧкъямысдас ур, да м у- 
кӧддырйиьіс—шайт ассигиацияясӧн! (А в тор - 
лӧн нримечание).

И вот, ӧтчыд—тайӧ вӧлі гожӧмын— 
матушка лӧсьӧдчис мунны Заболотьеӧ 
да менӧ босьтіс аскӧдыс. Тайӧ вӧлі 
миян медводдза (но, колӧ шуны, и 
медбӧръя) волӧм Савельцевъяс ордӧ. 
Ме помнита, видзӧдлыны окотитӧмыс 
сэтшӧм ёна волнуйтіс менӧ, мый 
меным ньӧти эз пукавсьы места вы- 
лын. Воображение уджаліс, фурия- 
лысь водзвыв нин вӧчлӧм оӧразсӧ 
рисуйтӧмӧн, коді грознӧя локтіс ми- 
янлы паныд. Матушка дугдывтӧг жӧ 
падъяліс да сёрнитіс горннчнӧй 
Агашакӧд.

— Кежавны, али мый?
— Сійӧ кыдз тіянлы бурджык, су- 

дарыня, лоас.
— Ещӧ оз примит, пӧжалуй!
— Кыдз не примитны... Мый ті, 

радпырысь весиг!
Матушка думыштчыліс минута ке- 

жлӧ, мый вӧчны тӧдтӧг, да сэсся 
водзӧ висьталіс:

— Чайта, и ассьыс Фомкасӧ пет- 
кӧдлас!

— Гашкӧ и сӧвеститчыштас. А 
код тӧдас, висьталӧны, сійӧ пыр 
барынякӧд ӧти пызан сайын ӧбе- 
дайтӧ...

— Но, ладнӧ, мунам!
Но, недыр мысти матушкаӧс реши- 

мостьыс вӧлі эновтӧ, да сёрниыс заво- 
днтсьӧ выльысь мӧдярӧ тема вылӧ.

— Ог нин, мый срамитчыныс,— 
висьталіс сійӧ да, кучер дорӧ шы- 
ӧдчигмоз, содтіс:—мун постоялӧй 
дворӧ1

Менам сьӧлӧмӧй мӧдіс ёна типкы- 
ны, кор Овсецовоӧ кежанінын, ма- 
тушка горӧдіс кучерлы:

— Овсецовоӧ!
Экнпаж кежис миртуй вылысь да 

мӧдіс гӧгыльтчыны небыд проселоч- 
нӧй туйӧд неыджыд господскӧй кер- 
калань, коді сулаліс дворас пыдын. 
Дворсӧ вӧлі потшӧма тынӧн да са- 
диталӧма посни кыдз пуясӧн.

Збыльысь, миянӧс виччысис мыйкӧ 
дзнк аслыссяматор. Дворыс вӧлі куш; 
решеткаа воротаясыс иганаӧсь; тын 
сайын эз кыв некутшӧм шы. Шонді- 
ыс сідзи сотіс, мый весиг амбар дорӧ 
домалӧм пон, миянӧс кылӧм бӧрын, 
эз кут увтчыны, а сӧмын миянланьӧ 
дыша бергӧдіс юрсӧ.

Кажитчие, ачыс забвениеыс овмӧд-

чӧма татчӧ да вевттьӧма аслас вон- 
йӧн став олысьяссӧ. Минут кык-кунм 
мысти, век-жӧ, керка пельӧс сай- 
сянь быльснитіс лёкиник сюртука 
морт, сувтіс, кияснас сайӧдіс синъяссӧ 
да миян горӧдӧм вылӧ:—„Анфиса 
Порфирьевна гортас?“—пыр жӧ во- 
ши. Сэсся девичӧй кнльчӧ вывсянь 
котӧртіс косясьлӧм сарапана нывба- 
ба, и сідзжӧ воши. Медбӧрын, ре- 
шеткаа ворота пыр ми аддзимӧ кер- 
каын заводитчӧм ветлӧдлӧм, котра- 
лӧм. Воссис параднӧй кильчӧ, и сэ- 
тысь котӧртіс нанкӧвӧй казакива 
кӧмтӧм детинка, коді и восьтіс миян- 
лы воротасӧ.

Кор ми матыстчим, ■ тётенька сула- 
ліс нин кильчӧ вылас. Тайӧ вӧлі 
кадысь водз пӧрысьмӧм, чукрасьӧм 
чужӧма да юр вылас тӧв йыльш 
летъялысь дзор юрси пратьяса косіник 
да пӧшти пиньтӧм старука. Менам 
воддза мӧвпъяс серти дерт кутіс 
кажитчыны, мый тайӧ юрси пратьяс- 
ас вӧрӧны змейяс. Сэтчӧ жӧ, сы вы- 
лын вӧлі кышалӧма рудов пӧим рӧма 
важысь важ ситеч балахон, дзик сідз 
жӧ, кыдзи картинка вылын.

— Ах, рӧдимӧйясӧй менам! ах, 
благодетельяс! Уськӧдін жӧ дум вы- 
лад старукатӧ, сударушка!—дрӧжжи- 
тана гӧлӧсӧн чолӧмаліс сійӧ миянӧс, 
кияссӧ чургӧдігмоз, медым кутлыны 
матушкаӧс:—ӧд Заболотьеыд туй 
джынъяс... век жӧ донтӧмджык пос- 
тоялӧй дворад вердсьӧм дорсьыд... 
Кывлі, сударушка, кывлі! Ньӧбӧмыд 
тэ сӧкакоко1... Но, да и молодеч жӧ 
тэ! Кокни-ӧ делӧ, ачыд ӧтнад сэтшӧм 
удж гартовтӧмыд! Милӧсти просим 
горничаясӧ! Пасибӧ, сударка, мый кӧть 
эн наросьнӧ да уськӧдін мӧвп вылад.

Кытчӧдз тётенька кыдз веськалӧ 
да иронияӧн шуаліс ассьыс чолӧ- 
малӧмсӧ, ме полӧмӧн виччыси ассьым 
ӧчередьӧс.

— И ичӧтиктӧ сьӧрсьыд вайин... 
но, и рад жӧ ме! Тайӧ кымынӧд?" 
шыӧдчис сійӧ ме дінӧ, да, менӧ пель- 
помӧд босьтӧмӧн, окыштіс вӧсни, 
косьмӧм вомдоръяснас.

— Кӧкъямысӧд... да гортын нӧшта 
колис...

1 С ӧ к а  к о  к о — чӧсмасян кусӧктор, с°к 
ровиіце.

— Ӧкмысӧд... Ай да молодец Ва- 
силий вок! Сизимдасӧд вылӧ петіс, а 
со на кыдш дурӧ! Сійӧ и видзӧд, и 
дасӧдыс абу ылын... Но, мед тэд ен 
сетас, сударыня, мед ен сетас! Су- 
лавлы жӧ, сулавлы, душенька, сет 
видзӧдлыны, кодлань мунан! Но сідзи 
и эм: Василий Порфирьич вок вылӧ, 
дзик сы серти быттьӧ кисьтӧма!

Сійӧ бергӧдліс менӧ югыдлань да 
видзӧдліс быд боксянь.

Ме должен шуны, мый татшӧм 
сяма балагурствоыс мем эз вӧв теш- 
кодьӧн. И суседъяслӧн, и миян горт- 
ын, ныабаба честь дорӧ относитчисны 
эз вывті осторожнӧя. Суседъяс и су- 
седкаяс суклялісны ӧта-мӧд выланыс 
пӧшти шутитігтырйи. Вӧлі-ӧ кӧть 
веськыдлуныслӧн киньыс тайӧ 
суклясьӧмъясас—та йылысь некод 
эз думайтлы. Найӧ артмӧдлісны кыдз 
быттьӧ кругӧвӧй пӧрука да сійӧ жӧ 
кадас вӧліны быдӧнлы доступнӧй ӧти 
сёрнитанторйӧн, кодлы и гӧститан- 
інын, и гортын ӧтсяма страстьӧн сет- 
існы прӧст кадсӧ и кавалеръяс, и да- 
маяс, торъя нин бӧръяясыс. Ме ачым 
пӧшти эг гӧгӧрволы, мыйын заклю- 
чайтчӧ тайӧ балагурствоыслӧн пытш- 
кӧсыс, но кывъясыс сэтшӧм нин ме- 
ным тӧдсаӧсь, мый ме найӧн эг чуй- 
мывлы.

Матушка, век жӧ, гӧгӧрвоис, мый 
сюрис налькйӧ, да мый сылы не вильс- 
нитны подлӧй намёкъясысь став кык- 
куим час чӧжыс, кытчӧдз кутасны 
сёйны вӧвъяс, сы понда сійӧ, ещӧ 
комнатаӧ пыртӧдз на, заводитіс нин 
тэрмасьны да прикажитіс, мед вӧвъ- 
яскӧд эз нюжмасьны. Но тётенька и 
кывны эз кӧсйы дона рӧдняяс ре- 
гыд мунӧм йылысь.

— Ах-ах-ах! Да эн-ӧ нин тэ ӧби- 
Дитчы ме вылӧ, сударкаі—горӧдіс сі- 
йӧ:—и эн думайт мунны—ог лэдз! 
Од ме, другӧй менам, шуи кӧ мый- 
кӧ, сідз прӧста!.. Сідз вот... Прӧстӧй

ёна ме прӧстӧйӧн ӧні лои! Му- 
кӧд дырйи мый и вежӧрын абу, а ме 
век сёрнита, век сёрнита! Пырамӧй, пы- 
Рамӧй горничаясӧ—нянь-совтӧг оглэдз, 
эн и думайт! А тэ, ичӧт пн,—шыӧд- 
чис сійӧ ме дорӧ,—гуляйтышт, вотӧс- 
1°р градйӧрысь нетшкышт, кытчӧдз 
ми маменькаыдкӧд сёрнитыштам! Ах,

рӧднӧйясӧй менаміах, благодетельяс! 
кымын гожӧм, кымын тӧв!

Керны нинӧм, лои кольччыны. Ме, 
тӧдӧмысь, радпырысь тэрмаси вос- 
пользуйтчыны меным сетӧм отпуск- 
ӧн, да кымыныськӧ чеччыштӧм мысь- 
ти лои 'нин дворын.

Двор вӧлі важногыс куш. Гӧгӧрыс 
частоколӧн потшӧмыс вӧсна усадь- 
баыс вӧлі мунӧ острог вылӧ. Ӧтар 
боксянь, мый ылнаынкӧ керкасянь 
тыдалісны кӧзяйственнӧй стрӧйбаяс: 
конюшняяс, скӧтнӧй двор, йӧз олан- 
інъяс да мукӧд, но и сэн оз вӧлі кыв 
некутшӧм вӧрӧм шы, сы понда мый 
скӧтыс вӧлі пӧскӧтинаын, а дворо- 
вӧйяс—барщина вылын. Сӧмын ылын, 
службаяс сайын, котӧртіс муяслань 
мый вынсьыс детинка, кодӧс, тыда- 
лӧ, ыстӧмаӧсь турун пуктанінӧ слу- 
гаясӧс корны.

Челядь дырйи ме зэв ёна радейтлі 
ставсӧ, мый вӧлі матын кӧзяйствоӧдз, 
а сы понда и ӧні ставсьыс войдӧр 
мӧдӧдчи службаяс дорӧ. Колӧ вӧлі 
сравнитны, ставыс-ӧ тані ён, бур да 
вӧляысь, кыдзи и миянын, Малино- 
вецын; кыдзи вӧчӧмаӧсь вӧвъяслы су- 
лаланінъяс, кымын уж сулалӧ, кодъ- 
ясӧс стадаӧ оз лэдзлывлыны, а пыр 
видзӧны кос кӧрым вылын; ыджыд-ӧ 
скӧтнӧй двор; ӧткодь-ӧ савельцевскӧй 
кухарка застольнӧйын миян Василиса 
кухаркакӧд да с. в. Сыысь унджык, 
ме аддзылі, мый коннӧй двор во- 
рота дорын сулалӧ лэптӧм форде- 
ка миян коляска, да сы дорын пука- 
лӧ миян кучер Алемпий, лэдзалӧ 
тшын каллян-носогрейкаысь да сёр- 
нитӧ гӧрба стариккӧд, кодлӧн лӧз 
крашениннӧй сюртуксьыс краскаыс 
вушйӧма новлӧмысла. Буракӧ, думайт- 
чис меным, сёрнисӧ найӧ нуӧдӧны 
вӧвъяс йылысь, да Алемпий ошйысьӧ 
миян неыджыд конскӧй заводӧн, коді 
и менӧ пыр интересуйтліс. Но кымын 
ме куті матыстчыны службаяс дорӧ, 
сымын кутісны мем кывны кутчысяна 
ойзӧмъяс, кодъяс пыр жӧ кыпӧдісны 
менам воображениеын тётенька кре- 
постнӧй практика йылысь висьталӧмъ- 
яссӧ. Некымын секунда мысти ме вӧ- 
лі ннн места вылын.

Серпасыс, коді воссис менам снн 
водзын, вӧлі вывті ужаснӧй. Ме че- 
лядь дырсянь велавлі иомещичӧй

произволлӧн грубӧй формаяс дорӧ, 
коді петкӧдчывліс миян керкаын лёк 
кывъясӧн видчӧмын, чужӧмӧ да пинь- 
ясӧ сеталӧмын да мукӧдторйын, вела- 
лі сэтчӧдз, мый найӧ пӧшти эз вӧр- 
зьӧдлыны менсььім сьӧлӧмӧс. Но ис- 
тязайтӧмӧдз миян эз волы. Тась жӧ 
ме адцзи сэтшӧм возмутительнӧй 
картина, мый здук кежлӧ сувті, дор- 
ӧм морт моз, аслам синъяслы верит- 
чытӧг.

Конюшня дорын, куйӧд чукӧр вы- 
лын, гырддзаясӧдыс столб дорӧ кӧр- 
талӧмӧн, сулаліс ар дас кыка нывка 
да нетшкыеис быд бокӧ. Вӧлі нин 
мӧд час лун, шондіыс сідзи и кись- 
каліс коньӧрӧс аслас югӧръяснас. Гут 
чукӧръяс кыпӧдчалісны куйӧд ва дор- 
ысь, бергалісны сійӧ юр весьтын да 
ляскысялісны синваӧн да дульӧн кӧ- 
тӧдӧм сійӧ воспалитчӧм чужӧмӧ. 
Торъя местаясӧ артмалісны нин не- 
ыджыд ранаяс, кытысь пычкыртіс 
вир. Нывкаыс вывті ёна ойзіс, пессис, 
а сэн жӧ, кык воськов сайын, зэв 
спокойнӧя варгисны кык старик, быт- 
тьӧ нинӧм торъяыс найӧ син водзын 
эз мун.

Ме ачым сулалі да эг тӧд мый вӧч- 
ны, кортӧм сюйеьӧмысь кывкутны 
полӧмӧн, —сы выйӧдз крепостнӧй дис- 
циплинаыс раммӧдліс весиг челядьын 
человеческӧй порывъяс. Но век жӧ, 
менам сьӧлӧмӧй эз вермы терпитны; 
ме ньӧжйӧник матыстчи столб дорӧ 
да нюжӧді киясӧс, медым разьны 
гезъяссӧ.

— Эн вӧрзьӧд... тётенька видчас... 
омӧльджык на лоасі—сувтӧдіс менӧ 
нывка:—Со чужӧмӧс партукӧн чыш- 
кышт.. Барин!... мусаӧй!

Сійӧ жӧ каднас ме мышкын кыліс 
пӧрысь гӧлӧс:

— Эн сюйсьы йӧз делӧӧ, пащенок! 
И тэнӧ столб бердӧ тётенька кӧрта- 
лас!

Тайӧс шуис Алемпийкӧд сёрни- 
тысь. Тайӧ кывъяссӧ кылӧм бӧрын ме 
пытшкын лои мыйкӧ лостыднӧй. Ме 
пыр жӧ вунӧді нывка йылысь да леп- 
тӧм кулакъясӧн „ланьт, подлӧй хо- 
луй!“—кывъяс шуӧмӧн уськӧдчи ста- 
рик дорӧ. Ме ог помнит, медым эсь- 
кӧ мекӧд коркӧ вӧлі скӧрмӧмлӧн 
атшӧм прнпадок да медым эськӧ 

сійӧ петкӧдчіс татшӧм формаясын,

но, тыдалӧ, мый крепостнӧй практика- 
ыс кыис нин ме пытшкын ён поз да 
виччысис сӧмын случай, медым пет- 
ны ортсыӧ.

Старик сэки ачыс эрыштчис ме вы- 
лӧ, да код тӧдас, мый эськӧ лои, эз- 
кӧ эськӧ Алемпий сувт ме дор.

— Мый ті, мый ті, сударь!—лӧ- 
ньӧдіс сійӧ менӧ:—ӧд та.йӧ барин... 
Маменькаыд скӧравны кутасны...

А зверь моз скӧрмӧм старик сэк жӧ 
горзіс:

— Ме абу холуй, а дядьыд тэнад, 
вот ме кодіі Ме тэнӧ...

Грӧзитчана горзӧмсӧ водзӧ кывзы- 
тӧг, ме ньӧв моз котӧрті керкаӧ. 
Котӧртігӧн мем кажитчис, мый ме 
водзӧ сувтіс привидение, да вӧтчис 
ме бӧрся дзик мышкын.

Залын пызан вылӧ гӧтӧвитӧны нин 
вблі сёян; гӧстинӧйын бур родствен- 
ннцаяс сьӧлӧмысь сёрнитісны.

Кыдз веськалӧ, висьталбмӧс бӧрдӧ- 
мӧн коставліг, ме висьталі ассьым 
норасьӧмъясӧс матушкалы, столб дінӧ 
кӧрталӧм мучитчысь нывка йылысь 
казьтыштӧмӧн, да кутшӧмкӧ лакей 
йылысь, коді лысьтіс шуны асьсӧ 
менам дядьӧн, но матушка кывзіс 
менсьым висьталӧмӧс чужӧмсӧ чук- 
рӧдліг, а тётенька дзик веськодя 
шуис:

— Тайӧ сійӧ, тыдалӧ, менсьым япо- 
койникӧс“ аддзылӧма!—И сэсся, ме 
дінӧ шыӧдчӧмӧн, содтіс:—а тэныд, 
другӧй менам, эз ков йӧз делӧӧ сюй- 
сьыны. Иӧз манастырӧ асланыс ус- 
тавӧн оз ветлывлыны. Нывкаыс мыж 
вӧчис, и ме сійӧс накажиті. Сійӧ 
менам, и ме мый кӧсъя, сійӧ сыкӧд 
и вӧча. Сідз вот.

А матушка содтіс:
— Тӧдӧмысь. Тэ тётенька ордад 

гӧститан да, сідзкӧ, должен кутньі 
асьтӧ бура. Оз ков тэныд конюшня- 
ясӧд котравны. Пукалін мед миянкӧд 
либӧ садйын гуляйтыштін —нинӧм эсь- 
кӧ эз вӧв. И водзӧ тайӧс некор эн 
вӧч. Тётенькаыд вывті бур, а ме сійӧ 
местаын эськӧ сувтӧді тэнӧ пидзӧс 
вылад, и делӧлы пом. И ме эськӧ 
эг дорйы, а шуи: делӧысь!

Менам шуд вылӧ, тётенька эз нин эсь- 
кӧ сувтӧд менӧ пидзӧс вылӧ, но та- 
лун решитчис лоны бурӧн, чукӧстіс

нылӧс да тшӧктіс лэдзны накажи- 
тӧмсӧ.

— Шуны кӧ, ме и вунӧдлі Наташка 
йывсьыс,—шуис сійӧ. —Эз ков эськӧ 
нывкасӧ балуйтны, но да мед нин, 
дона гӧстьяс ради,—мед племянник 
вӧсна енлы юрбитӧ. Ак, сьӧкыд мем 
накӧд, чойӧй, веськӧдлыны. Йӧз ста- 
выс юрвундысь кодьӧсь—ылын-ӧ гре- 
кӧдзыд!

— Ылын-ӧ!—шуис тшӧтш и ма- 
тушка. —Но, а тэнад „покойникыд*, 
чойӧй... Ловъя да дзоньвидза?

— Мый сыкбд, тшыг понкӧд, лоас! 
сёйӧ да юӧ, сёйӧ да юӧ! Мый сӧмын 
меным сійӧ куш ӧти взяткаяснас су- 
лалӧ... ак, мустӧмтор! Став земскӧй 
судсӧ, сійӧ милӧсть кузя, аслам тшӧт 
вылӧ видза... Смертьыс сы вылӧ абу! 
Куліс эськӧ—и делӧлы эськӧн пом!

— А оз буйствуйт сійӧ?
— Оз, чӧла кутіс овны. Та понда 

норасьны ог вермы, благороднӧя ась- 
сӧ кутӧ. Но, даӧд , матушкаӧй менам, 
мекӧд оз уна сёрнит. Ме пыр жӧ 
гырддзаяссӧ лопаткаяс дорас бергӧ- 
да, да и исправник дорӧ... Аддзысис, 
мися, брӧдяга, менам мужикӧн асьсӧ 
шуӧ... Вӧчӧй сыкӧд, мый кӧсъяд, а 
сійӧ меным оз кові

— А ӧтветитӧмысь он пов?
— Ӧтветитӧмысь? Да тан ставыс 

ӧтветынӧсь—и он гӧгӧрво. Ме и то 
ӧткымынысь думайтлывла: ӧти пом! 
Босьта дай мӧдӧда сійӧс Сибирӧ... 
Сійӧ-ӧд, ревизия кузяыс, дворӧвӧйяс 
лыдын менам артавсьӧ, и ло кӧть ис- 
правник, кӧть рэз-исправник, а дол- 
Жен вӧчны ме ногӧн! Сійӧ кадас ми- 
ян столяр Потапка кулі, и ми сійӧс 
болярин Савельцев ним улын дзебвм, 
а менсьым сӧкӧлтӧ, мед нин салда- 
тӧ-нуӧмысь мездыны, дворӧвӧй морт 
Потап Семеновӧн пыртімӧ. Сідзкӧ, 
ме ӧні мый кӧсъя, сійӧ сыкӧд и вӧча! 
Ах, да прӧстӧй ме ӧні лои, кутшӧм 
лрӧстӧй! Думайта, думайта: о, дзик, 
кьідз свят бог, сійӧс, стервоӧс, ыста! 
а сэсся н жаль лоӧ! Кокни-ӧ делӧыс! 
Вешйывтӧг кызь во пӧдьячӧйяс ме 
Дінын вердсьӧны, быттьӧкӧ гут чу- 
К9Р с і д з и  и д з и з г ӧ н ы . . .  Дзикӧдз рӧ- 
зӧритісны, кӧть корны пет! И овмӧ- 
сӧй абу муса, ӧд мый ог вузав, мый 
0г пӧлучит, ставыс на вылӧ, каторж-

нӧйяс вылӧ, мунӧ! Да абу-ӧ окота тэд 
видзӧдлыны менам чудушка вылӧ?..

— Ог, мый нин! Кристос сыкӧд... 
А бур тэнад, чойӧ, имениеыд, гӧг- 
рӧс... Локті ме ӧзим пӧлӧныд... ак, 
бур сю чужӧма! Няня таво лоан!

Водзӧ сёрнитӧмыс кежис хозяйст- 
веннӧй темаяс вылӧ, кодъяс йылысь, 
буракӧ, сёрнитісны и сэки, кор ме ас- 
лам виччысьтӧм локтӧмӧн орӧді на- 
йӧс. Ме тӧдмалі, мый тётенькалӧн 
аслас нелямын душ, да мужикыслысь 
кӧкъямысдассӧ сійӧ кыдзкӧ кужӧма 
аслас ним вылӧ вуджӧдны. Мужик- 
ыслӧя имениеыс выгоднӧйджык, сы 
понда мый сэн йӧзыс дзик ставыс лыд- 
дьыссьӧны дворӧвӧйясӧн, уджалӧны 
барщина вылын быдлун, а тётенька 
ассьыс крестьянасӧ эз удит дворӧ- 
вӧйяс лыдӧ пыртны, предводитель 
торкис, грӧзитчис делӧ панны. И му- 
ыс сылӧн тырмымӧнъя, и вӧртор эм; 
быдторйӧн эськӧ бур вӧлі, эз кӧ ма- 
тӧвоштыны подьячӧйяс.

— А ставыс сы вӧсна, мустӧм вӧс- 
на! Рӧзӧритіс менӧ, пеж мортыд, оз 
босьт сійӧс смертьыс, дай ставые!— 
дугдывтӧг содталіс тётенька, ассьыс 
висьталӧмсӧ орӧдӧмӧн.

Медбӧрын, кык час да джын гӧгӧ- 
рын, миянӧс корисны ӧбедайтны. За- 
лӧ пырӧм бӧрын, ми суим тась ар 
комына гӧгӧр, паськыд пельпомъя- 
са, угриӧсь паськыд чужӧма, посни, 
чуть тыдалана синъяса да юр вылас 
сук юрси бурыся зэв ыджыд мортӧс. 
Сійӧ вӧлі пасьтаеьӧма топыда круч- 
киавлӧм нюдзвиж казинетовӧй казак- 
инӧ Ч Кручкияс пырыс вӧлі ӧшӧдӧ- 
ма часілӧн эзысь чеп; чаеісӧ сійӧ 
дугдывтӧг кыскывліс. Сійӧ тшӧг чу- 
жӧм вылын вӧлі тыдалӧ тупӧй само- 
довольство да животнӧй сяма вись- 
тавтӧм азымлун. Сійӧ пелька шарк- 
нитіс кокъяснас матушка водзын да 
матыстчис сійӧ ки дорӧ.

— А тайӧ менам Фомушка!—реко- 
мендуйтіс сійӧс тётенька:

— Сӧмын сійӧ ӧтнас отсалӧ меным. 
Ог тӧд, кыдз эськӧ ме и еправитчи 
сытӧг татчӧс вольницакӧд!

Матушка неуна сконфузитчис, но 
эз дзеб кияссӧ, и весиг окыштіс Фо-

' К а з и н е т о в ӧ й к а з а к и  н— полуш ерстя- 
нӧй шыльыд матеръеысь вурӧм веськыд во- 
ротника кручкияса полукафтсн.

мушкаӧс кымӧсас, кыдз тайӧс тре- 
буйтліс сэкся модаыс.

— Чойӧй сюнымӧс миянлысь ош- 
кӧ,—шыӧдчис тётенька Фомушка до- 
р ӧ ,—благодарит сійӧс!—Фомушка ба- 
ра шаркнитіс кокъяснас.—Вог эськӧ 
тэныд, сударка, татшӧм жӧ Фомуш- 
каӧс аддзыны! Сэтшӧм бур слуга! 
Шоч татшӧмыд!

Ме ог помнвт, кыдзи колис ӧбедыс; 
помнита сӧмын, мый сёянъясыс вӧлі- 
ны пӧтӧсӧсь да гӧтӧвитӧмаӧсь све- 
жӧй провизияысь. Сы понда мый Са- 
вельцевъясӧс ставӧн эновтісны и на- 
йӧ некор эз виччысьлыны гӧстьясӧс, 
то налӧн кӧбрӧгъясын эз видзлывны 
параднӧй блюдояс, кодъясӧс чепляв- 
лісны лакейяслӧн чуньясыс, и ӧбед- 
ыс быд лун гӧтӧвитчывліс дзик прӧс- 
тӧй, но свежӧй.

Тётенька, тыдалӧ, эз вӧв скуп да 
сьӧлӧмсьыс, весиг мыйдакӧ мырдӧн 
тшӧктӧмӧн, гӧститӧдіс миянӧс.

— Сёй, сёй!—мырдӧн тшӧктіс сійӧ 
менӧ:—Со-ӧд тэ кутшӧм омӧль! Ма- 
линовецад, тыдалӧ, оз вывті вердны. 
Тӧда ме тіянлысь обьічайястӧ. Сёй 
на здоровье! Кутан унджык сёйны, и 
наукаыд мӧдас спорӧджык...

И сэсся, матушка дорӧ шыӧдчиг, 
висьталіс водзӧ:—А тэ, сударыня, 
мый бокӧ видзӧдан... сёй! пырин кӧ, 
вердтӧг ог лэдз! Тӧда ме, кыдзи тэ 
гортад куим лун сайся колясъясысь 
соусъяс вӧчалан... Кывлі! Ме кӧть и 
пельӧсын пукала, а ставсӧ тӧда, мый 
свет вылас вӧчсьӧ! Вот ме грымӧбта 
коркӧ тіянӧ, видзӧдла, кыдзи ті сэні 
оланныд... богатейяс! мый?повзин?

Матушка збыльысь неуна вежсис 
чужӧм вылас. Анфиса Порфирьевна- 
ӧн куш ӧти визит вӧчны кӧсйӧмысь. 
Сэк сӧмын, тыдалӧ, сійӧ дзикӧдз гӧгӧр- 
воис, кутшӧм ӧшыбка вӧчис Овсецо- 
воӧ кежӧмӧн.

— Но, но... эн повзьы! Небось ог лок! 
Кытчӧ меным, оглашеннӧйлы, гырысь 
баръяс дінӧ ветлыны... ола и ӧтнам! — 
шутитіс сійӧ, матушкалысь повзьыш- 
тӧмсӧ аддзӧмӧн:—олам ми тан Фо- 
мушкакӧд пельӧсын, лӧня-лӧня, чӧла- 
чӧла, некод миянлы оз ков! Гӧсть- 
ясӧс огӧ корӧй, и асьным гӧститны 
ог ветлӧй... некытчӧ! А кыдзкӧ кӧ, 
случайнӧ дум вылас уськӧдласны бур 
йӧз, милости просим! Вот сӧмын

ыдждалысьястӧ смерт ог радейт, ко- 
ра прӧститны.

Но торъя нин мырдӧн тшӧктіс сі- 
йӧ Фомушкаӧс:

— Сёй, Фомушка, сёй! Со-ӧд тэ 
кутшӧм краж быдмӧмыд! Эм кытчӧ 
нянь-сов лӧдны! Сёй!

Мый вылӧ Фомушка век ӧтмоз, 
кокнидика кынӧмӧдыс асьсӧ малыш- 
талӧмӧн, вочавидзліс:

— Пӧті; ог нин вермы!
И таинственнӧй ургӧмӧн вынсьӧда- 

ліс ассьыс вочавидзӧмсӧ.
— Сёйӧй, сударикъяс, сёйӧй!—эз 

ланьтлы тётенька.—Тэ эськӧ, небось, 
чойӧй, постоялӧй дворад чорзьӧм чи- 
пан вильӧдін, и сійӧ нин, абутӧм 
дорысь, тэныд барыш, мый воан рыт- 
нас Заболотьеад,—видзӧдан-да чипа- 
ныд ужын вылӧ гӧдитчас!..

Тётушка эз лэдз миянӧс витӧд ча- 
сӧдз. Весьшӧрӧ вӧзйысис матушка, 
помка пуктӧмӧн, мый вӧвъяс важӧн 
нин сулалӧны кильчӧ дорын; весь- 
шӧрӧ индаліс сійӧ сьӧд пласт вылӧ, 
коді тыдовтчис горизонт дорйылын 
да туналіс веськыда миянлы паныд 
сьӧд кымӧр. Анфиса Порфирьевна 
зумыда сулаліс аслас шуӧм вылын. 
Ӧбед бӧрын, коді нюжаліс зэв дыр, 
вайисны кофей; сэсся колӧ вӧлі кы- 
дзи рӧдняяслы варовитыштны,—сёйан- 
ныд, юинныд пӧттӧдз, да пыр жӧ и 
мунны!—сэсся пукыштны туйӧ пет- 
тӧдз, сэсся енлы юрбитыштны, окась- 
ны...

— И кытчӧ сӧмын тэ тэрмасян!— 
такӧдіс тётенька:—удитан на ещӧ 
пӧттӧдзыд пукавны аслад вывті ра- 
дейтана Заболотьеад! А тӧдан-ӧ мый! 
вӧлікӧ эськӧ менам сійӧ Заболотье- 
ыд, ме нин эськӧ... Эг эськӧ видзӧд- 
лы ме, мый сэн мужикъяс лӧз каф- 
танаӧсь ветлӧны, а бабаяс штофнӧй1 
ковтааӧсь... ме эськӧ... Вот муыд сэн 
этша, нинӧм вылын йӧзсӧ уджӧдны,— 
но да ме эськӧ аддзи уджтӧ... А, 
збыль, мый меным тэнӧ велӧдныс, 
ученӧйӧс велӧдны—сӧмын тшыкӧдны. 
Гӧгӧрвоан и ачыд. Малиновецыд, 
кытчӧдз вокӧй чойяскӧд кӧзяитлісны, 
грӧш сетліс, а ӧні—зарни пыдӧс. Ве- 
жӧра морт тэ, тайӧс быдӧн ш у а с !

*Ч___
1 III т о ф — шоныд шерстянӧй либӧ ш ӧ л к ӧ в ӧ й  

ткань.

Неважӧн Аггей воліс, колькъяс ньӧ- 
баліс, талькъяс, полотнаяс,—юала сі- 
йӧс:—кытчӧ татысянь мунан?—„Ми- 
нистер“ дорӧ—-шуӧ. Ӧд сійӧ тэнӧ ми- 
нистернас нимтӧ. Да и збыль сідз,— 
министер! Кокни-ӧ уджыс! Кутшӧм 
грӧмадина ньӧбин дзик прӧстаысь! 
Оброкъястӧ, чайта, содтін нин?

— Эг на ӧні!
— Содтав, сударка, содтав! нинӧм 

на вылӧ, лӧз кафтан новлысьяс вы- 
лӧ, видзӧдныс! Кымын ёнджыка на- 
йӧс шыран, сымын ёнджыка налӧн 
гӧиыс быдмӧ! Содтав!

Ӧдва ми мынім. Верст кык матуш- 
ка пукаліс чӧла, быттьӧ поліс, мый 
тёгенька кылас сылысь сёрнияссӧ, 
ео, медбӧрын, петіс сёрниыс.

— Фомкасӧ аддзылін?—юаліс сійӧ 
Агашалысь.

— Кыдз жӧ, сударыня! Девичӧйӧ 
ӧбед водзын воліс, пукалыштіс.

— Эстшӧм халда! Холопкӧд ӧти 
пызан сайӧ ӧбедайтны менӧ пуксьӧ- 
діс! Да ещӧ мый!.. Вот, шуӧ, и тэ- 
ныд кӧ татшӧм жӧ Фомушкаӧс... Тыр- 
мас, Анфиса Порфирьевна, кора по- 
корнӧя извинитны! Кӧлачӧн менӧ ас 
дінад водзӧ он пӧръялӧй...

— Меным мый, сударыня, висьтав- 
лісны. Пукалӧ быттьӧкӧ тайӧ Фом- 
каыс пызан сайын барынякӧд, а пӧ- 
рысь баринсӧ, покойниксӧ, Фомка 
улӧс сайын тӧрӧлкаӧн тшӧктасны су- 
лавны...

— Збыль?
— Истиннӧй правда висьтала. А то 

заводитасны комедияяс представляйт- 
ны. Сувтӧдасны пӧрысь баринсӧ пи- 
Дзӧс вылас и тшӧктасны „барыня* 
сьывны. Сійӧ: "Сударыня-барыня, 
сетӧй кинытӧ“! А барыня: „прочь, 
лрочь вешйы, ки доныс он сулав!“ 
Да кинас тай пиняс. А Фомка качайт- 
чӧ улӧс вылын, сьӧмдӧмӧн сералӧ...

— Вот и змея!
~  Абу бур налӧн; весиг меным, 

Рабынялы, страмкодь кажитчис. Вет- 
лӧдл.ӧ тайӧ Фомкаыс дворті, омӧль 
кьівъясӧн видчӧ, горзӧ... А мый, су- 
ларыня, ме кывлі, быттьӧ Фомкаыс 
налӧн пи?

~~ Пи ли, мӧд ли коді—он гӧгӧр- 
Сӧмын водзӧ—слуга покорнӧй!

ойясын Заболотьеӧ кута ветлыны,
едым не кежавлыны тайӧ ёма ордӧ.

Но, а тэ кутшӧм ещӧ сэн нывкаӧс 
столб дорсьыс аддзылін, висьтав!—шы- 
ӧдчис матушка ме дорӧ.

Ме висьталі, Агаша, асладорсяньыс, 
вынсьӧдіс менсьым висьталӧмӧс.

— Котӧрӧн пырис сійӧ девичӧйӧ, 
быттьӧ абу тырвежӧра, кватитіс нянь 
корка... дзонь местаыс чужӧм вьолас 
абу!

— Эмӧсь жӧ свет вылын..—менӧ 
кывзӧм бӧрын шуис матушка да, сёр- 
ни кузясӧ помавтӧг, думыштчис.

Гашкӧ, сійӧ паметьын вуджӧртчис 
мыйкӧ татшӧм кодь жӧ аслас поме- 
щичӧй практикаысь. Дерт эськӧ эз 
вӧв истязайтӧмыс веськыда гӧгӧрво- 
ӧмӧн, но мыйкӧ сэтшӧм, коді аслас 
грубӧй формаяснас унаысь вуджліс 
бесчеловечностьӧ, вӧвлывлі.

Но, неуйа чӧволыштӧм бӧрын, ма- 
тушка кокньыдика очсыштіс, перна- 
пасаліс вомсӧ да успокоитчис. Бура- 
кӧ, сылы дум вылас усис мудрӧй пос- 
ловица: эз миянӧн заводитчы, оз ми- 
янӧн и помась... И тырмас.

Дзонь квайт верст ми мунім вӧлӧк- 
ті, зыбуч лыа вывті, джуджыд по- 
жӧмъясыеь стенъяс костті. Вӧр кузя 
гораа паськаліс миян грузнӧй экипаж 
кӧльӧсаясӧн артмӧдан ратшкӧдчӧм 
шы. Вӧвъяс, кодъяс бӧрся дзонь кы- 
мӧрӧн вӧтчисны лӧдзъяс, мунісны 
восьлӧн, коляскасӧ сьӧкыда кыскӧ- 
мӧн, и сы понда тайӧ квайт верст 
мунӧм вылас ковмис часысь унджык. 
Вӧр чаща пыр тыдалысь енэжлӧн 
векни полосаыс югъяліс яръюгыд лӧ- 
зоват рӧмӧн, кӧть эськӧ ылысянь кы- 
лісны нин гымалӧм шыяс. Сы вылӧ 
видзӧдтӧг, мый кадыс вӧлі квайт час 
гӧгӧр нин, жареьыс да вӧв кокъясӧн 
лэптӧм буссьыс сынӧдыс вӧлі терпит- 
ны позьтӧм пӧдтана.

Но кор ми петім вӧрсььіс, 
серпасыс вежсис. Кымӧрыс паськалӧ- 
ма нин вӧлі, и сійӧ, сьӧдда грознӧй, 
ньӧжйӧн воис веськыда мнян вылӧ. 
Сынӧдыс лои свежӧйджык; туй вывті 
гартчисны бергалысьтӧвныръяс, кодъ- 
яс пырджык петавлӧны гымалана кы- 
мӧр водзын. А Заболотьеӧдз коли на 
ещӧ эз этшаджык даскык верстысь. 
Колӧ шуны, мый туйыс сэт муніс чо- 
рыд грунт вывті (кык-куим посни 
нюрторйысь кындзи, кытчӧ вӧлі лёк 
ногӧн пуктӧма еланьяс), но важӧн

помещикъяс жалитлісны вӧвъяссӧ да 
ветлісны ньӧжйӧ, часнас сизим вер- 
стысь не унджык, сы понда местаӧдз 
воны вӧлі колӧ часӧн-джынйӧнысь 
не этшаджык. Матушка збыльысь за- 
водитіс -іӧждысьны.

— Вӧтлы! вӧтлы!—горӧдіс сійӧ ку- 
черлы.

— Не пышйыны жӧ 'нин а,—воча- 
видзис сійӧ веськодя.

— Мед, вӧтлы, вӧтлы!
Лэптісны коляскалысь фордексӧ, и

вӧвъяс мӧдісны рӧдтыны. Ми прӧй- 
дитім кымынкӧ сикт, матушка не ӧт- 
чыд заводитліс сувтны, медым вич- 
чысььііптны кымӧрсӧ. Но быд пӧрйӧ 
надея: гашкӧ, прӧйдитас! сетліс сы- 
лы сьӧлӧмсӧ. Мыйдта видчӧм киссис 
сэн тётенька Анфиса Порфирьевна 
юр вылӧ—тайӧс ни мойдын не мойд- 
ны, ни перӧӧн не гижны.

Но, кыдз эськӧ эз сьӧлӧмсьыс мыр- 
сьы Алемпий, ми эгӧ пышйӧй сыысь, 
мый миянӧс виччысис. Первой чар- 
давны кутіс да сяркмуніны зэв чорыд 
гым шыяс, кыдз быттьӧ дзик миян 
юръяс вееьтын, а Заболотьеӧдз кык 
верст вотӧдз мӧдіс кисьтны ведра 
дорысь моз.

— Вӧтлы!—горзіс матушка, весьӧ- 
пӧртӧдз повзьӧмӧн.

Тайӧ пӧрйӧ вӧвъяс мӧдісны скачӧн, 
да минут дас мысти ми вӧлім нин Забо- 
лотьеын. Сійӧ сувтіс миян водзӧ кыдз- 
сюрӧ куйлысь сьӧд чукӧрӧн, кодӧс 
вевттьӧма зэр вевттьӧдӧн.

Тётенькалӧн кывъясыс збыльмисны: 
жаритӧм курӧг гӧдитчис ужын вылӧ. 
Ми удитім нин сідзи тшыгъявны, мый 
ме весиг ог тӧд, коли эз мыйкӧ Ага- 
шалы сьӧд няньысь кындзи.

Тані, ме думайта, оз ло омӧльӧн 
висьтавны тётенькалысь историясӧ, 
медым гӧгӧрвоӧдны сійӧ загадкаяссӧ, 
кодъясӧн вӧлі тырӧма сылӧн олӧмыс. 
Такӧд тшӧтш ог лыддьы лишнӧйӧн 
казьтыштны, мый улынджык гижӧм 
ставторйыс вӧлі нӧшта ӧнія столетие 
первой четвертьын на, весиг пӧшти 
самӧй сійӧ заводитчигӧн.

Кыдз ме гарыштлі нин вылынджык, 
Анфиса Порфирьевна вӧлі медічӧт 
нылӧн дедушка Порфирий Васильич 
да бабушка Надежда Гавриловналӧн

нывъяс пиысь. Семьяын сійӧс эз ра- 
дейтлыны аслас вӧвлытӧм скӧрлун- 
ысь, сы понда сійӧс нимтылісны эз 
мӧдногӧн, кыдз „Фиска-змеяӧн“. Тайӧ 
ним улас сійӧ и тӧдса вӧлі став ма- 
тігӧгӧрас. Тайӧ репутация пондаыс 
сійӧ нылаліс комын арӧсӧдз, сы вылӧ 
видзӧдтӧг, мый батьыс и мамыс, ме- 
дым инавны сійӧс кисьыс, кӧсйисны 
сетны сылы приданнӧй ёна ыджыд- 
джыкӧс мукӧд нывъяслы серти. А бу- 
ретш самӧй тайӧ Овсецовосӧ, кодкӧд 
ме сӧмын на тӧдмӧді лыддьысьысьӧс.

Но бура ыджыд арлыдӧ воӧм бӧр- 
ти ен ыстіс сылы судьбасӧ—штабс- 
капитан Николай Абрамыч Савель- 
девӧс.

Савельцевъяслӧн усадьбаыс, Щу- 
чья-Заводь, вӧлі Вопли ю берег вы- 
лын, Овсецоволы воча. Имениеыс эз 
вӧв ыджыд, кӧкъямыс дас душ сӧ- 
мын, и управляйтліс сійӧн старик Аб- 
рам Семенович Савельцев, дзик бти 
пиыс кодлӧн служитіс полкын. Ста- 
рик вӧлі скуп, оліс быдӧнысь тор- 
йӧн, ни ачыс некод дінӧ эз ветлыв- 
лы, ни ас дінас эз принимайтлы. Л ё -  
кӧн шуны сійӧс вӧлі оз позь, но сі- 
йӧ вӧлі вывті изобретательнӧй кресть- 
яналысь олӧмсӧ сьӧктӧдӧм кузя спо- 
собъяс думайтӧм вылӧ (сы йылысь 
сёрнитлісны, мый сійӧ оз мучит, а 
тигоеитӧ). Кӧть муыс сылӧн вӧлі эа 
уна, ставыс десятина витсё кымын- 
(сэні и вӧр, и нюр, и лыа места), но 
сійӧ кыдзкӧ сяммыліс корсявны „за- 
нятиеяс“ и сы понда крестьянаыс 
сылӧн пӧшти эз вешйывны барщина 
вылысь. Зато муыс вӧлі зэв бура 
уджалӧма, и кӧкъямыс дас душӧн 
старик оліс нуждатӧг и весиг, кыв 
сьыліс, удитлӧма чӧжны ыджыдкодь 
капитал.

Помещичӧй власть контролируйттӧ- 
мӧн пӧльзуйтчӧмӧн, медым „тигосит- 
ны“ крестьянаӧс, Абрам Семеныч сі- 
йӧ жӧ кадӧ вӧлі зывӧкӧдз блудлив 
да мелочнӧй. Гусявліс войясын кре- 
стьяналысь градйӧрысь пуктасъяссӧ, 
йӧртавліс крестьяналысь курӧгъяс, 
тшӧктывліс ассьыс подручнӧйяслы 
гусьӧник шырны крестьянскӧй ынсь- 
яс, лысьтыны мӧсъясӧс да с. в. Ов- 
лывліс, мый крестьяна кутлывлісны 
сійӧс гусясигас, а нойясын весиг 
кокньыдика нӧйтлывлісны, но та вы-

/іӧ сійӧ эз норасьлы. Мукӧддырйи, 
кор зэв нин ёна кутасны корны, бӧр 
сетавліс гусялӧмторсӧ:

— „Но на! Жӧрит! Тупкы горш- 
тӧ!“—а аскинас бара кутчысьліс важ 
уджас. Вочасӧн чӧжис сійӧ сокрови- 
ще, нинӧмӧн эз брезгуйт да эз ӧби- 
жайтчы, мый суседъясыс ӧтдортчӧны 
сыы.сь.

Но ньӧжйӧникӧн посниторъяссянь 
сійӧ вуджис и гырысь делӧясӧ. На- 
роднӧй переписьяс пытшкысь ӧтиӧн 
сӧльзуйтчӧмӧн, сійӧ став крестьяна- 
сӧ вуджӧдіс дворӧвӧйясӧ. Сэсся, 
мырддис налысь керкаяссӧ, скӧтсӧ да 
мусӧ, стрӧитіс усадьбакӧд орччӧн 
ыджыд казарма да овмӧдіс сэтчӧ 
выль дворӧвӧйясӧс. Ставыс тайӧ арт- 
мис гусьӧник да сэтшӧм виччысьтӧг, 
мый некод эз и ахнит. Крестьяна 
пондылӧмаӧсь норасьны да весиг ӧт- 
кажитчылӧмаӧсь уджавны, но зэв ре- 
гыд вӧлі лӧньӧдӧмаӧсь прӧстӧй по- 
лицейскӧй мераясӧн. Суседъяс иро- 
ническӧя ли, завидьтӧмӧн ли шу- 
лісны: вот тайӧ молодец! кутшӧм
штука вӧчис! Но некод чунь-чунь эз 
кучкы, медым отсавны крестьяналы, 
СЫ вылӧ ыстысьӧмӧн, мый татшӧм 
сяма операцияясыс законӧн эз запре- 
Щайтчывны.

Сійӧ кадсяньыс Щучья-Заводьын 
заводитчис веськыд катарга. Дворӧ- 
вӧйяслӧн став кадыс, ставнас луныс, 
асывсянь войӧдз, дзоньнас вӧлі барин 
киын. Весиг праздникъясӧ старик 
аддзыліс занятиеяс усадьба бердын, 
ио зато вердіс да пасьтӧдіс найӧс— 
кьідзи? тайӧ торъя сёрни—и тшӧк- 
тьівліс вӧскресениеясӧ ветлыны ӧбед- 
ияӧ. Вичкоӧ ветлӧм вылас сійӧ торъя 
нин настаивайтіс, начальство син во- 
Дзын асьсӧ христианинӧн да благо- 
попечительӧй помещикӧн петкӧдлы- 
чы кӧсйӧмӧн.

Савельцевъяслӧн хозяйствоыс дзи- 
КӦДЗ кутіс дзоридзавны. Крестьянаӧс 
кУштӧм бӧрын, старик уджаліс нин 
тӧДчымӧнъя уна му, и доходъясыс 
сьілӧн быдмисны воысь-воӧ. С ы  вы- 
лӧ видзӧдӧмӧн, и суседъ/щыс пон- 
Д>сны думыштчавны, а унаӧн весиг 
^аводитісны волыны сы дорӧ сылысь 
^елӧдчыштны мог пуктӧмӧн, а збьг- 
льысьсӧ—сьӧм удждыштны надеяӧн. 
Мо Абрам Семеныч, кӧть вӧзйылісны

и ыджыд прӧчентъяс, веськыда бы- 
дӧнлы ӧтказывайтіс.

— Кутшӧм, сударик-вокӧ, ко- 
рысьлӧн сьӧм!—эз сёрнит, а быттьӧ 
няргис сійӧ:— ачым ӧдва-ӧдва лолӧс 
спасайта, да пиӧс со полкын видза. 
И мужичокъясӧс ассьым лои дворӧ- 
вӧйясӧ вуджӧдны, а мыйла?— сы Пон- 
да мый нужда мырдӧн тшӧктіс, зэ- 
лыда вӧлі лоӧ овны. Ог ӧмӧй ме гӧ- 
гӧрво, мый налы, коньӧръяслы, абу 
лӧсьыд казармаын игнасьӧмӧн пукав- 
ны, да нинӧм он вӧч. Аслад дӧрӧ- 
мыд яй бердад матынджык. Ӧні ме- 
нам и сюыд лишнӧй эм, и зӧрторйыд 
сюрӧ. Вузала,—вот чай-сакар вылӧ и 
лоӧ... дворянин: чайтӧгыд бара жӧ 
яндзим! Сідз тай, сударик-вокӧй!

Тайӧ став дорас содтӧд, Савельцев 
вӧлі сластолюбивӧй да видзис ас бер- 
дас дзонь гарем, код вылын юраліс 
ён виръяя, ар комын кымына эконом- 
ка Улита, верӧс сайӧ мунлӧм ныв- 
баба, кодӧс старик мырддис аслас 
мужикыслысь.

Щучья-Заводьын Улита домовни- 
чайтіс да барин вылӧ сылӧн вӧлі 
ыджыд влияние. Ветлісны сёрнияс, 
мый и стариклӧн сьӧмыс, ломбарднӧй 
билетъясӧн, тӧдтӧм ним вылӧ, вуджӧ- 
ны сы ордӧ. Но сы вылӧ видзӧдтӧг, 
старик сійӧс вӧляӧ эз лэдз—поліс, 
мый Улита эновтас сійӧс,—а лэдзис 
вӧля вылӧ сылысь кык подросток пи- 
сӧ да иналіс найӧӧс велӧдчыны Моск- 
ваӧ.

Гіиыскӧд сійӧ эз ладмыв да отса- 
ліс сылы зэв скупа. Асладорсянь и 
пиыс вочавидзліс сылы зэв кӧдзыда 
да торъя нин пиньсӧ кесліс Улита 
вылӧ.

— Воас и менам кад, ме Улита 
пытшкысь вирсӧ юа, сӧнъяссӧ нюжӧ- 
даі—грӧзитіс сійӧ водзвыв.

Николай Савельцевлӧн репутацня- 
ыс полкын эз вӧв бур. Сійӧ вӧлі сэ- 
тшӧм йӧз пӧрӧдаысь, кодъяс йылысь 
шуӧны: зверьяс! Салдатъяс дорӧ вӧ- 
лі мератӧм скӧр, и, мыйставсьыс тӧд- 
чана, сылӧн зверь сяма лёкалӧмыс эз 
вӧв „воспитайтан“ нога, а петкӧдчы- 
ліс сійӧ дзик помкатӧг. Сійӧ кадӧ, 
военнӧй средаын, жестокӧй обраще- 
ниеыд эз вӧв мыйӧнкӧ ненормальнӧй- 
ӧн: киӧн нӧйтӧм, бедь, шпицрутенъяс 
сідзи и киссисны шерӧн, но требуйт-

чис, мед,ым тайӧ карательно-воспита- 
тельнӧй мераяссӧ нуӧдісны тӧлкӧн 
да «делӧысь*. Савельцев жӧ увечит- 
ліс тӧлктӧг. Сыысь ӧтдор, сылӧн эз 
вӧв гӧгӧрвоӧмыс офицерскӧй честь 
йылысь. Юсьыліс кодӧдз да код юр- 
нас вӧчавліс скандалъяс; ротнӧй хо- 
зяйствоӧн заведуйтіг, йӧзсӧ вердіс- 
юкталіс лёка да вӧлі кузь киа. Па- 
ныдасьлісны, дерт, и мукӧдъяс, кодъ- 
яс та боксянь эз жӧ вугравны, но 
ёара жӧнайӧтайӧс вӧчлісны вежӧрӧн, 
тӧлкӧн (тадзи вӧчӧмыс важӧн шусьы- 
ліс „благоразумнӧй экономияӧн"), а 
эз путьтӧг, кыдзи Савельцев.

Ӧтчыд тӧлын, том Савельцев воис 
аддзӧдчывны батьыс дорӧ Щучья-За- 
водьӧ. Тӧдмасис-оліс недель кымын и 
сэсся, тӧдмалӧм мысти, мый орчча 
сиктын, Затрапезнӧйяс семьяын, эм 
ныв невеста, кодлы индӧма приданӧй 
пыдди Овсецово, воис и Малиновецӧ.

Кӧть сылӧн и вӧлі лёк репутация, 
коді водзвыз кывсьыліс том сусед 
йылысь, и дедушка и бабушка при- 
митісны сійӧс радпырысь. Найӧ ны- 
риснас гӧгӧрвоисны, мый сійӧ воис 
корасьны, но, тыдалӧ, надейтчисны, 
мый Фиска-змея оз сет асьсӧ ӧбӧдит- 
ны, да ёнасӧ эз итревожитчыны жӧник 
зверь кодь лёклун йылысь налы кыв- 
сян сёрвияеӧн. Дедушка весиг лыд- 
дис бурӧн водзвьів висьтавны том 
мортлы.

— Тэ асьтӧ кут сюся!—шуис сійӧ: 
—тэ, висьталӧны, удал, да и нылыс 
миян абу шыбытана.

Та вылӧ Савельцев добродушнӧ во- 
чавидзис:

— Эн тӧждысьӧй! шӧвк кодь лоас!
А бабушка асладорсяньыс сійӧ жӧ

ногӧн висьталіс Фисочкалы:
— Видзӧд, Фиска! Тэ збой, а тэнад 

Николушкаыд сыысь на збой. Кыдз 
эськӧ мед сійӧ код юрнас тэнӧ эз 
керав!

Но и Фисочка спокойнӧя вочави 
дзис:

— Нинӧм, матушка, ме ас вылӧ на- 
дейтча! слабмас! струнка кузя ветлы- 
ны кутас!

Сэсся, сы й ы л ы с і> сёрнитӧм бӧрын, ко- 
ді кодсьыс збойджык и коді кодсӧ 
аодзджык сёйӧмӧн сёяс, томъясӧс 
чунькытшӧдісны, а тӧлысьӧн-джынйӧн 
кымын бӧрти и венчайтісны. Савельцев

нуис гӧтырсӧ полкӧ, и заводитісны 
томйӧз овны да вывны.

Во нёль, бать кувтӧдзыс дзик, нов- 
лӧдліс Николай Абрамович гӧтырсӧ 
полк бӧрся; и кыдз эськӧ эз вӧв лёк 
Анфиса Порфирьевна ачыс, но сэа 
сійӧ медводдзаысь тӧдмаліс, кытчӧдз 
вермӧ воны йӧзлӧн зверлуныс. Му- 
жикыс сылӧн вӧлӧма абу истязатель, 
а палач, тайӧ кывсӧ дзик тырвыйӧ 
гӧгӧрвоӧмӧн. Асывсяньыс сійӧ, код 
да ярмӧм скӧр, способен вӧлі вины, 
керавны, тыртны ловъяӧн гуӧ.

Анфиса Порфирьевна, кыдз нывба- 
ба, виччысис дзик эз тайӧс. Сійӧ 
думайтіс, мый делӧыс помасяс чепля- 
сьӧмӧн, тувкыштӧмӧн да видчӧмӧн, 
кодъяс вылӧ сійӧ и ачыс кужис эсь- 
кӧ вочавидзны. Но артмис мыйкӧ 
серьёзнӧйджык: водзын сылы быд
здук вуджрасисны немортногӧн нӧй- 
тӧм, а колӧкӧ и смерть. Сэтчӧ жӧ 
Савельцевӧдз кывсис, мый гӧтырыс- 
лӧн ныв дырйиыс на вӧлӧма любов- 
нӧй история и весиг быттьӧкӧ сійӧ 
чужтылӧма пиӧс. Тайӧ лоис мыджсян ■ 
пунктӧн гӧтырыс дінӧ водзӧ лоан от- 
ношениеяслы. Ӧти воськов эзпрӧйдит- 
лы сылы весь, ӧти лун эз прӧйдитлы 
сытӧг, медым мужикыс эз нӧйт сійӧс 
смертельнӧя. Вӧвліс весиг, мый сійӧ 
корліс денщик Семёнӧс, латшкӧс да 
ён инородецӧс, да тшӧктывліс нӧй- 
тны нагайкаӧн джынвыйӧ пасьтӧм 
нывбабаӧс. Эз ӧтчыд вирӧн тырӧм Ан- 
фиса Порфирьевна пышйывлы войяс- 
нас (кор ёнджыкасӧ сы вылын вӧч- 
сьывлісны экзекуцияясыс) ывла вылӧ, 
караул горзігтырйи, но ротнӧй шта- 
быс, код вылын юраліс С авель- 
цев, квартируйтіс боки сиктын, и сійӧ 
горзӧмъяс вылӧ некод эз видзӧдлыв. 
Сылы лои страшнӧ. Водзын эз тыдав 
ни отсӧг, ни мучитчӧмъяслы помыс: 
сійӧ миритчис.

Тӧдӧмысь миритчис ортсысяньыс, 
аслас паметьӧ став ӧбидасӧ сюркня- 
лӧмӧн да мый вылӧкӧ ичӧтика надейт- 
чӧмӧн. Ньӧжйӧникӧн сійӧ сьӧлӧмыи 
чукӧрмис ставсьыс водзӧс босьтны сы 
ыджда кӧ£йӧм, коді, мужик истязай- 
тӧмысь ӧтдор, помӧдз мучитіс сійӧс- 
Ӧтар боксянь, сійӧ гӧгӧрвоис аслас 
надеяясыслысь шатласяна подувсӧ, 
мӧдарсянь, синводзас сэтшӧм л о в й ӧ н  

пыткаяслӧн серпасъяс, кодъясӧс сійӧ 
кӧсйысис аслыс пӧртны олӧмӧ мужик 
вылас, кыдз сӧмын случай разяс сы- 
лысь кияссӧ, мый сійӧ вунӧдліс ужа- 
снӧй збыльлунсӧ и став пытшкӧснас 
вуджліс водзӧ лоан виччысьны вер- 
мытӧм кадӧ. Коді тӧдас, мый вермас 
лоны! Верӧс вермас висьмыны; юӧм- 
ыс сылӧн вермас помасьны паралич- 
ӧн, коді дорас сійӧс койка дорӧ, вӧр- 
зьывтӧмӧс, нинӧм вӧчны вермытӧмӧс. 
Эз ӧд ӧтчыд вӧвлыны сыкӧд припа- 
докъяс, столбняк сяма, кодъясысь, 
колӧ шуны, терпитны вермысь нату- 
раыс сылӧн век петліс вермысьӧн. Но, 
вермас лоны, воас минута,гкор припа- 
докъясыс помасясны мыйӧнкӧ серьёз- 
нӧйджыкӧн. И вот сэки...

Век жӧ Савельцев вӧлі правӧн де- 
душкаӧс эскӧдӧмӧн, мый Фиска лоӧ 
шӧвк кодь. Фиска эз нин и босьтчыв 
водзсасьны верӧсыскӧд, а сӧмын зі- 
лис не сюрны сылы син улас, кор- 
сюрӧ паныдасьлігъясын быд ногӧн 
угождайтӧмӧн сылы да пӧшти петав- 
лытӧг кухняын кадсӧ коллялӧмӧн. 
Тайӧн сійӧ кӧть воӧдчис сэтчӧдз, 
мый вочасӧн и верӧсыс кутіс вунӧд- 
аы сы йылысь. Керкаын лои чӧв- 
джык, да смертнӧй тышлӧн сценаяс- 
ыс лолісны шочджыка. Вермас лоны, 
Дерт, мый Савельцев ачыс повзис, 
сы понда мый гӧтырыскӧд асьсӧ ку- 
тӧм йывсьыс сёрниясыс кывсисны 
лолковӧй начальствоӧдз и сылы грӧ- 
зитіс рота мырддьӧм, а пӧжалуй и 
служба вылысь вӧтлӧм.

Анфиса Порфирьевна неуна лов- 
зьыштіс. Но водзӧ вылӧ, кыдз олӧ- 
мыс сылӧн кокнялыштіс,сьӧлӧмыс пыр 
ёлджыка и ёнджыка ӧзйис ненависть- 
ӧн. Ӧбед сайын верӧсыскӧд воча 
лукалігӧн сійӧ синсӧ сы вылысь эз 
ЛэДзлы и век думайтіс и думайтіс.

— Мый тэ ме вылӧ синтӧ сувтӧдӧ- 
іМыД, проклятӧй ёма?—горзіс сы вы- 
лӧ верӧсые, сылысь загадочнӧй ви- 
Дзӧдӧмсӧ казялӧмӧн.

~  Видзӧда тэ вылӧ, муса друг вы- 
дӧ, вочавидзліс сійӧ, ньӧжйӧ сера- 
лігтырйи.

Эз ӧтчыд сійӧ решитчыв мыйӧнкӧ 
»вердны“ мужиксӧ, но, кыдзи и став 
скӧр йӧз, поліс сыысь, мый вермис 
лоны татшӧмтор вӧчӧм бӧрас. Ӧд 
сьілӧн олӧмыс быдӧнлы вӧлі син-

водзас, и, тӧдӧмысь, Савельцевлӧн 
виччысьтӧм кулӧм бӧрын, подозре- 
ниеясыс медводз усины эськӧ сы 
вылӧ.

— Сы понда, мустӧм понда, ещӧ 
каторга вылӧ пӧжалуй веськалан! 
—шулывліс сійӧ аслыс:—ог, ог! во- 
ас менам час, воас! Быд нагайка, 
пельбокӧ быд кучкӧм— ставсӧ сы 
вылын, злӧдей вылын, водзӧс веш- 
та!

Татшӧм ногӧн сулаліс делӧыс, кор 
воис полк бӧрся вӧтлысьӧмлы пом. 
Ая-пия костын ладмытӧмыс век ӧта- 
рӧ содіс и содіс. Старик и водзджык- 
сӧ пиыслы сетліс сьӧмсӧ этша, а 
бӧръя помыс дугдіс дзикӧдз сьӧмӧн 
отсалӧмысь, судзсьытӧм вылӧ ысты- 
сьӧмӧн. Пиыслы, колӧ шуны, эз вӧв 
торъя коланлуныс тайӧ отсӧгын, сы 
понда мый ротнӧй хозяйствоыс не 
сӧмын лишавмӧн обеспечивайтліс сы- 
лысь олӧмсӧ, но и сетліс позянлун 
чӧжыштны водзӧ кежлӧ. Но сійӧ вӧлі 
горш да скӧраліс батьыс вылӧ.

— Кӧкъямысдас душ—сійӧ кӧкъ- 
ямысдас гӧрб!—шулывліс сійӧ:—ку- 
жӧмӧн кӧ найӧс нагайкаӧн вӧрӧдыш- 
тны, то сэн сӧмын курав! А сійӧ, со, 
оз вермы рӧднӧй пиыслы юкыштны! 
Тӧда ме, тӧда кытчӧ менам кровнӧй 
сьӧмыс визувтӧ... Улита Савишна ста- 
рик ордын ноксьӧ, да сылы ставсӧ... 
Но, да менам кадӧй волас! Ме сы 
пытшкысь ставсӧ медбӧръя кӧпейка- 
ӧдзыс пыркӧда!

Медбӧрын, старик куліс, и Нико- 
лай Савельцевлӧн кадыс воис. Улита 
пыр жӧ мӧдӧдіс гонецӧс полк квар- 
тируйтан местаӧ, ылі замосковскӧй 
губерняяс пытшкысь ӧтиӧ; но казяв- 
лӧма вӧлі, мый сійӧ тшӧктӧма гонец- 
лы, Москва пыр прӧйдитігӧн, дзик 
пыр ыстыны Щучья-Заводьӧ сылысь 
медыджыд писӧ, кодлы сійӧ кадӧ нин 
вӧлі ар даскӧкъямыс.

Пиыс збыльысь пыр жӧ локтіс, оліс 
мамыс дорын суткися этшаджык 
да бӧр муніс Москваӧ. Тайӧторйыс, 
тӧдӧмысь, тшӧтш жӧ вынсьӧдіс сёр- 
нияссӧ покойник Савельцев капиталъ- 
яс йылысь, кодъясӧс быттьӧкӧ сетӧ- 
ма Улиталы.

Николай Абрамыч пыр жӧ босьтіс 
отпуск да тӧвныр моз лэбыштіс Щу- 
чья-Заводьӧ, аслас наперсник, денщик

Семеныскӧд тшӧтш. Бричкаысь чеч- 
чыштӧм бӧрын, сійӧ прикажитіс киль- 
чӧ вылын сійӧс встретитысь Улиталы 
пуктыны самӧвар и пыр жӧ тшӧктіс, 
медым корисны йӧзӧс.

— А тэкӧд, аканьӧй, ме разделайт- 
ча!—содтіс сійӧ, батьлӧн вӧвлӧм до- 
моправительница дорӧ шыӧдчӧмӧн.

Улита сулаліс кулӧм-нисьӧ ловъя. 
Сійӧ чувствуйтіс, мый сійӧс виччысьӧ 
мыйкӧ зэв омӧльтор. Кык вежон чӧ- 
жӧн, мый прӧйдитісны пӧрысь барин 
кулӧмСянь, сійӧ кыз да дзоридзалысь 
барскӧй барыняысь пӧрис руп-роп 
чужӧма бабаӧ. Чужӧмыс вижӧдӧдіс, 
банбокъясыс лёсмунісны синъясыс 
гудыртчисны, киясыс и кокъясыс ті- 
ралісны. Тыдалӧ, сійӧ эз гӧгӧрво са- 
мӧвар йылысь приказаниесӧ, да эз 
вӧрзьы...

— Мый сувтін? Самӧвар! Ӧдйӧ! ме 
тэнӧ велӧда бергавны!— пондіс рав- 
зыны Савельцев, печатайтны позьтӧм 
ёрччан кывъяссӧ шорӧн кисьтӧмӧн, 
и сэсся нетшыштіс денщик киысь на- 
гайка да швичнитіс сійӧн Улита мо- 
рӧс кузя.

— Тайӧ тэныд задатки!— горӧдіс 
сійӧ Улиталы бӧрсьыс.
\ Чай Николай Абрамыч юис ро- 

мӧн; аслысь пӧлӧс, кыдз сійӧ шулыв- 
ліс, савельцевскӧй система серти. 
Первой кисьтас куим нёльӧд пайсӧ 
чай, а сэсся тыртас ромӧн; сэсся, вом- 
тырӧн юышталӧмӧн, сійӧ содталіс сы- 
мында жӧ ромсӧ, сы понда бӧръя- 
помыс вӧлі лоӧ нин куш ямайскӧй 
напиток. Татшӧм чайсӧ юӧм бӧрын, 
Савельцев век тырвыйӧ дурмывліс.

Дворӧвӧйясӧс чукӧртӧм бӧрын, сі- 
йӧ корис медым сылы индісны, кыт- 
чӧ покойник-батьыс дзебліс деньга- 
сӧ. Но некод нинӧм эз вочавидз. Ве- 
сиг найӧ, кодъяс войт эз сомневайт- 
чыны, мый стариклӧн деньгаыс вудж- 
ис Улита ордӧ, эз индыны сы вылӧ. 
Сэки шарйисны керкасӧ дзоньнас да 
дворӧвӧй йӧзлысь став сундукъяссӧ, 
весиг куйӧдсӧ коннӧй дворысь паръ- 
ялісны, но деньга эз аддзыны, кыксё 
шайтысь ӧтар, кодӧс старик пукты- 
лӧма торъя пакетӧ гижӧдӧн: «лов 
казьтылӧм вылӧ“.

— Висьталӧй бурӧн, кӧні деньга- 
ыс?—равзіс вывті ёеа скӧрмӧм Са- 
вельцев, нагайкаӧн грӧзитігтырйн.

Смерть кодь бледӧдӧм дворӧвӧйяс 
сулалісны сы водзын шынитӧв.

— Мый ланьтӧмныд? висьталӧй, 
кытчӧ покойник, царство сылы небес- 
нӧй, дзебис сьӧмсӧ? — лэдзчысьтӧг 
корис помещик.

Дворӧвӧйяс водзӧ чӧволісны. Улн- 
та гӧгӧрвоис, мый тайӧ сӧмын на 
заводитчӧмыс, да мый, збыльвылас, 
матысман, пӧщадатӧг да немжалит- 
тӧм трагедиялӧн водзӧ паськалӧмыс 
ставнас усьӧ сійӧ юр вылӧ, шатлаліс 
места вылас быттьӧ йӧймӧм морт.

— Он тӧдӧй?... и кодлы деньгасӧ 
сійӧ сетліс, онӧ жӧ тӧдӧй?—век водзӧ 
юасис Савельцев. — Ладнб, ме нин 
тіянлысь кывъястӧ р.азя, а ӧні ме 
туй вывсянь мудзи, шойччыштны 
кӧсъя!

Сійӧ шатлалігтыр мӧдіс йӧз чукӧр 
пыр кильчӧлань, шуйгавылӧ да весь- 
кыдвылӧ нагайкаӧн швачӧдлӧмӧн и, 
медбӧрын, кильчӧ вылын нин сулалі- 
гӧн, шыӧдчис Улита дорӧ:

— А тэ, сударка, ов надеяын. Ас- 
ки тэныд суд лоӧ, а ӧні пока муя 
холоднӧйӧ!

М ӧ д  луннас, водз асылын, заводит- 
чис казнь. Ывла вылын сулаліс нин 
сёр ар, и Улитаӧс, коці «холоднӧйын* 
коллялӧм войысь пӧшти дзикӧдз вӧ- 
лі туралӧма, сувтӧдісны кильчӧ во- 
дзӧ, кӧні ӧти тшупӧд вылын пукаліс 
барин, тайӧ пӧрйӧ, нӧшта садь на, 
да куритіс трубка. Кильчӧ водзын, 
ва эжа вылӧ вӧлі вольсалӧма рӧгӧза.

— Кӧні батьлӧн сьӧмыс?—допраши- 
вайтіс Улитаӧс Савельцев:—висьтав! 
прӧстита!

— Эг аддзыв еьӧмсӧ! мый кӧсъяд вӧ- 
чӧй... эг аддзыв!—пиньяснас тарйӧ- 
діг, муртса кывмӧн вочавидзис Улнта.

— Сідзкӧ эн аддзыв? Н агай к ая сӧ н  
сійӧс! кыксё! куимсё! горӧдіс Савель- 
цев денщиклы, вочасӧн звермигтыр.

Улитаӧс пӧрччӧдісны да, п асьтӧ-  
мӧс, чукӧртӧм йӧз синводзын в од тӧ-  
дісны рӧгӧза вылӧ. Семен пудж*с 
соссӧ. Кыліс нагайкаӧн первойя куч-
КӦМ, КОД бӦрСЯ КЫЛіС СЬӦЛӦМТӦ ПОТ'
кӧдысь горӧдӧм.

Латшкӧс инородец, вочасӧн пыр 
скӧрмиг, кучкаліс ӧткодя, т э р м а с ь -  
тӧг лыддьӧмӧн: ӧтик, кык... С ав ел ь-  
цев веськодьпырысь куритіс к ал л я н 
бӧрся каллян да шутитыштавліс:

— Со кыдзи тшӧгӧма!Вот ме тэн- 
сьыд лыторъястӧ пывсьӧдышта... са- 
карнича!

Либӧ:
— Чарлакодь чукля визьясӧн, Се- 

мен! чарла кодь визьясӧн рисуйтав! 
прут бокӧ прут тэчав... вот тадз! 
Внсьталас пеж лов, висьталас! кув- 
тӧдзыс нӧйта!

Но эз во нагайкаӧн и ветымынысь 
кучкӧмӧдз, кыдз Улита дзикӧдз лань- 
тіс.

Улита пласт моз куйліс рӧгӧза вы- 
лын, весиг тушаыс сылӧн эз дрӧг- 
нитлыв, кор нагайкаыс, шутлялігтыр- 
йи,олэччис сылы спина вылас.

Йӧз чукӧрын кыліс кодлӧнкӧ ӧтка 
ойӧстӧм шы. Баринсянь неылын сула- 
лысь старӧста повзис.

— Кыдз эськӧ эз мыйкӧ, Николай 
Абрамыч! кыдз эськӧ сыысь кыввидз- 
ны эз ковмы!—полӧмысла сутшикта- 
лӧмӧн, ӧлӧдӧм могысь висьталіс сійӧ.

— А? Мый?—горӧдіс сы вылӧ Са- 
вельцев:—али и тэныд сійӧ жӧ ко- 
лӧ? Менам расправа дженьыд! Лоас и 
тэныд... ставлы лоас! Коді сэн ещӧ 
горӧдіс? кувтӧдзыд нӧйта! И ӧтвет- 
ын ог ло! Менам, вокӧ, аслам казна- 
ыд эм! Гӧрбӧн полкын нажӧвиті... 
Койышта сьӧмӧн—ставлысь вомъястӧ 
тупка!

Но век жӧ, кор лыддьӧма вӧлі ещӧ 
кымынкӧ кучкӧм, сійӧ думыштіс да 
юаліс:

— Кымын?
— Сизимдас,— вочавидзис палач-

денщик.
Но, куимсёӧдзыд ылынкодь на. 

Но, ладнӧ, тырмас сылы талун кеж- 
лӧ! Миян пӧлкын тадзи нуӧдсьыліс: 
03 кӧ салдат вермы выдержитны шу- 
ӧ« бедь лыдсӧ—больничаӧ сійӧс бур- 
Дӧдӧм вылӧ. Сэні, справитыштасны, 
спинасӧ бурдӧдасны, да бара манежӧ... 
кытчӧдз ассьыс порциясӧ сполна оз 
пӧлучиті

Улитаӧс ӧти дӧрӧм кежысь нуисны 
°Р чуланӧ да игналісны ключӧн, 

КоДӧс барин босьтіс ас ордас. Рыт- 
®ас сійӧ эз вермы терпитны да мӧд- 
одчнс кӧдзыд чуланӧ, медым вӧчны 
иль допрос Улиталы, но аддзис ку- 

^ мӧн нин. Сійӧ жӧ войнас корисны 
опӧс, гартісны мучитӧм нывбабаӧс 

гӧзаӧ да нуисны погост вылӧ.

Дерт, Савельцев эз сувт эськӧ кущ 
ӧти казнь вылас, но мӧд. асывнас, 
чай сайын, старӧста доложитіс, мый 
войбыдӧн дворӧвӧй йӧз пытшкысь 
джынйыс пышйӧма.

— А тэ мыйла меным водзвыв эн 
висьтав? Ӧтсӧгласӧн накӧд? а?—пон- 
діс горзыны барин.

— Бедьяс!
Звермӧм Савельцев шыбытчис ка- 

зармаӧ, но аддзис, мый и став кольӧм 
дворӧвӧйясыс кыдз быттьӧ воисны 
ас вежӧраныс да видзӧдісны зумыша. 
Савельцев котраліс ӧтар-мӧдарӧ ра- 
нитчӧм зверь моз, но лон бӧрыньт- 
чыны.

— Ладнӧ, ме сайын оз воші—кӧс- 
йысис сійӧ, асьсӧ тырвыйӧ кутны 
вермытӧг.

Тэрмасьӧмӧн тшӧктіс сійӧ доддяв- 
ны бричка да тӧвзис карӧ, медым 
петкӧдлыны асьсӧ властьяслы, корны 
владениеӧ пыртӧм йылысь да сійӧ жӧ 
кадӧ исалціштны, мыйӧн кылӧ тӧ- 
рытъя вира расправаыс.

Сзн сійӧ тӧдмаліс, мый пышйӧм 
дворӧвӧйяс предупредитӧмаӧсь нин 
сійӧс да донеситӧмаӧсь. Исправник 
примитіс сійӧс век жӧ радушнӧя да 
сӧмын джынвыйӧ шутитігтыр содтіс:

— Крутӧсь жӧ ті, Николай Абра- 
мыч: сійӧс жӧ дзик эськӧ да мӧд 
манерӧн... гусьӧн эськӧ...

Но колӧ шуны, сетіс надея, сӧве- 
туйтіс ветлыны уезднӧй стряпчӧй1 
ордӧ да лекарь ордӧ, да став бӧрас 
шуис:

— Сӧмын миянлы лоас гӧститышт- 
ны тіян ордын тайӧ случай кузяыс! 
эн нин дӧзмӧй.

— Помилуйтӧй! Честь пыдди пук- 
та,—вочавидзис Савельцев исправ- 
никлы кисӧ сетігмоз, а кипыдӧсас вӧлі 
дзебӧма ыджыд ассигнация.

Исправник мыетшкӧ падмыштліс 
и весиг ышловзис, но босьтіс.

Сійӧ кадӧ татшӧм нога делӧяс 
лыддьысьлісны приказнӧй йӧз костын 
чӧсмӧдчан кусӧкӧн. Щучья-Заводьӧ 
воис земскӧй судлӧн дзонь времен- 
нӧй юкӧд, ачыс исправник председа- 
тельствуйтӧм улын. Заводитчис след-

і. С т р я  п ч ӧ й—чнновник, коді следитіс, 
яаконнбйӧсь-ӧ уголовнӧй да гражданскӧй делӧ- 
яс кузя реш ениеяс.

ствие. Улитаӧс перйисны гуысь, вид- 
лалісны дой туйяссӧ туша вывсьыс 
да аддзисны, мый накажитӧмыс оз 
торъяв быдлунся наказаниеясысь, и 
мый лы чегъялӧмъяс да увечиеяс эз 
тыдовтчыны.

Сэсся, сы вӧсна мый воис нин 
«адмиральскбй часв1, господа чи- 
новникъяс мӧдӧдчисны помещик ордӧ 
нянь-сов сёйыштны. Ставыс сэні, 
председательсянь медбӧръя гижы- 
сьӧдз, сёйисны да юисны, корисны 
кодлы мый колӧ, а ӧбед бӧрын ги- 
жисны протокол, кӧні висьтавсис, 
мый раба божья Улита кулі апоп- 
лексияысь, кӧть эськӧ и вӧлі сы водз- 
вылын накажитӧма нӧйтӧмӧн, но кок- 
ньыдика, бур вылӧ велӧдӧм могысь. 
Чвновникъяс войбыд та ӧӧрын пируй- 
тісны господскӧй керкаын, шыльӧдіс- 
ны да лӧсьӧдісны делӧсӧ, а Савель- 
цев дугдывтӧг петавлывліс видлыны 
кисасӧ 2, кӧні видзсьыліс сылӧн ас- 
лас сьӧмыс. Пышйӧм дворӧвӧйясӧс 
вайӧдісны бӧр да убедитісны выль 
помещикӧс не сӧмын прӧститны на- 
йӧс пышъялӧмысь, но и став дворня- 
лы лэдзны ведра вина.

Владениеӧ пырӧмыс ставнас Савель- 
цевлы сувтіс полкын чӧжӧм джын 
сьӧм доныс. Сы пыдди сійӧ петкӧд- 
ліс асьсӧ став мичлуннас.

Но делӧыс век жӧ паськыда кыв- 
сис не сӧмын миян матігӧгӧрын, но 
и губерняын. Сы понда сійӧ пома- 
сис и эз сэтшӧм регыд и эз сэтшӧм 
шыльыда, кыдзи та йылысь мечтайт- 
ліс Савельцев. Тӧлысь нёль кымын 
мысти сылы лои мыччысьлыны гу- 
бернскӧй карӧ, а недыр мысти та 
бӧрын Щучья-Заводьӧ воис чинов- 
никъяслӧн выль партия. Воис гу- 
берняысь следователь. Улитаӧс бара 
перйисны гуысь, но яйыс сылӧн вӧ- 
лі сісьмӧма нин. Бяра эз аддзыны ни 
дойдӧм местаяс, ни лы чегӧмъяс, а 
допросъясысь убедитчисны, мый по- 
койнича кувтӧдзыс вӧлӧма код да 
кулӧма апоплексияысь. Савельцев и 
тайӧ пӧрйӧ петіс еджӧдӧмӧн, но, 
содтӧд следствие помасьӧм бӧрын,

1 А д м  и р а л  ь с к ӧ 'й  ч а с —лунш ӧр, ӧбе- 
дайтан кад.

2 К и с а—кӧшель, мешбк.

полкысь вайӧм капитанскӧй кисалы 
воис регыдӧн милӧстьгӧм пом.

Разнӧй перипетияясын коли дзонь 
нёль во. Делӧыс инстанцияысь ву- 
джаліс инстанцияӧ да вӧлі служебнӧй 
да административнӧй властьяс кос- 
тын зык кыпӧдысь яблокӧн.

Артмис кык мнение:ӧтиыс утверж- 
дайтліс, мый Савельцевлӧн Бӧчӧмторыс 
аснас петкӧдлӧ помещичӧй власть 
превыситӧмлысь ӧти вид; мӧд—мый 
тайӧ делӧыс кутӧ ас пытцікас общӧй 
уголовнӧй судын видлалана преступ- 
ление. Первой мнениеыс веніс.

Став тайӧ кадсӧ Савельцев вӧлі вӧля 
вылын. Но сылы регыд быть лои 
Щучья - Заводьеӧ сетны залогӧ, а 
сэсся, Анфиса Порфирьевнаӧн ве- 
ликодушнӧй сӧглас сетӧмӧн, и Ов- 
сецовосӧ. Гӧтырыскӧд сійӧ дзи- 
кӧдз миритчис, сы понда мый 
гӧгӧрвоис, мый сійӧ ас дорсьыс 
абу этшаджык лёк сьӧлӧма, но 
сійӧ жӧ кадӧ ёна тӧлкаджык да ку- 
жӧ дзебны лёкторъяслысь помъяссӧ. 
Весиг зверкодь инородец-деныдикӧс, 
гӧтырыслы бур вӧчӧм могысь, ыстіс. 
Пыр кежлӧ сійӧ шуис аслыс, мый 
ыджыд злодействояс—абу нывбаба 
вежӧрлӧн делӧ, мый нывбабаяслӧн 
абу делӧ вылас сэтшӧм паськыд ви- 
дзӧдласыс, но истязайтӧмъясын да 
мучитӧмъясын, найӧ, пӧжалуй, лоас- 
ны виртуознӧйджыкӧсь мужчинаяс- 
ысь.

Дугдывтӧг чиновничӧй надзорӧн  
асьсӧ кӧрталӧмӧн чувствуйтіг, сылы 
аслыс вӧлі лоӧ кутыштны асьсӧ, но 
нинӧм эз шулы паныд, кор гӧтырыс, 
молитва вылӧ сувтігӧн, сувтӧдліс ас- 
кӧдыс орччӧн горничнӧйӧс да быд 
кыв бӧрын чепляліс сійӧ, либӧ кор 
сійӧ прикажитліс гильӧдны м ы ж м ӧ м  

нылӧс сэтчӧдз, кытчӧдз 03 кут быг 
петны вомсьыс, либӧ гӧняйтны гез 
йылысь вӧлбс моз, кузь плетьӧн бӧр- 
сяньыс швичйӧдліг. Татшӧм нога 
истязайтӧмъясыс мунлісны ОвсеЦО' 
воын (гозъя полӧмысла вуджисньі 
овнысӧ сэтчӧ) пӧшти быд лун да став* 
ыс помасьліс бура, некутшӧм накЗ' 
життӧг. Тыдалӧ, Улитакӧд вира Ра 
правалӧн фактыс вӧлі сэтчӧдз нй 
зывӧктана, мый вевттьыліс аснас в 
дзӧ лоан посниторъяссӧ да кыскьк 
вниманиесӧ на дорысь.

Та вылӧ видзӧдтӧг, тётенька эз 
вунӧдлы воддза ӧбидаяссӧ и важно- 
гыс водзӧ загадочнӧя видзӧдлывліс 
верӧсыс вылӧ, ӧні нин чорыда эскӧ- 
мбн, мый сылӧн часыс воас регыд.

Воддза серти Савельцевъяс усадь- 
баын лои лӧньджык. И дворӧвӧйяс 
и крестьяна кывзысисны фазисъяс 1 
йылысь сёрнияс дорӧ, кодъяс пыр 
прӧйдитліс Улиталӧн делӧыс, но кыв- 
зысьлісны шытӧг, терпитлісны да эз 
норасьлыны выль дзескӧдӧмъяс вылӧ. 
Тыдалӧ, найӧ гӧгӧрвоисны, мый ку- 
тасны кӧ начальстволысь мозолитны 
синъяссӧ, то тайӧн сӧмын заслужи- 
тасны беспокойнӧйяслысь репутация 
да сетасны помка татшӧм нога лёк- 
вӧчӧмъяссӧ оправдайтӧм вылӧ.

Но вот. нёль-вит во мысти, делӧ 
помасис, да помасис дзик виччысь- 
тӧг! Инстанцияысь инстанцияӧ ву- 
джиг, делӧыс администрация соста- 
вын разногласиеяс да вежсьӧмъяс 
вӧсна, воис высшӧй сфераясӧдз. Сэн, 
сы вылӧ видзӧдтӧг, мый медбӧръя 
губернскӧй инстанцияыс решитіс 
Савельцевлы внушитны, медым 
лоис водзӧ аслас поступокъяс- 
ын осмотрительнӧйӧнджык, видзӧд- 
лісны делӧ вылас мӧдног. Петербург- 
сянь воис резолюция: отставнӧй ка- 
питан Савельцевӧс, коді абу достоин 
новлыны дворянскӧй звание, лишит- 
ны чинъясысь да дворянствоысь да 
сетны салдатӧ ыліса батальонъясӧ 
срок индытӧг. Приговор вӧлі без- 
апелляционнӧй.

Тӧдӧмысь, уезднӧй администрация 
И сэн лои зэв бурӧн. Эз пырысь-пыр 
пӧрт олӧмӧ решениесӧ, но гусьӧн 
юӧртӧдіс судитӧм мортӧс да сетіс сы- 
лы срок, медым гӧгӧрбок думыштны.

Дзонь вой Савельцев сёрнитіс гӧ- 
тырыскӧд, думайтіс кыдз сылы вӧч- 
иы. Салдатстволӧн перспективаыс, 
кыдз жервидзысь пыдӧстӧм гу, ва- 
Лӧдліс сійӧс юрси сувтӧмӧдз. Сійӧ 
льівті бура помнитіс салдатскӧй олӧм 
Да салдатикъяс вылын ассьыс собст- 
Веннӧй подвигъяссӧ—да лист моз 
Дрӧжжитіс тайӧс казьтылігъясын.

Шпицрутенъяс, шпицрутенъяс,

1 Фазис — ку тш ӧ м кӧ  явление развити еы н 
РЪя кадколаст. %

шпицрутенъяс...1 Фельдфебель ки- 
ысь увечье, любӧй субалтерн-офи- 
цер2 помысь увечьеяс, ротнӧй 
командирсянь увечьеяс. Лишнӧй бер- 
гӧдчак—нӧйтӧны, этшаджык бергӧд- 
чан—нӧйтӧны: вот правилӧ. А сыысь 
ӧтдор, этапӧн помасьлытӧм туй ку- 
тшӧмкӧ сибирскӧй крепостьӧ, арес- 
тантъяс партиякӧд, мешӧкӧн пельпом 
вылын, конвойӧн колльӧдӧмӧн... И, 
вермас лоны, кандалъяс! Оз, сійӧ оз 
вермы заводнтны татшӧмолӧм! Сылы 
нин нелямынӧ матын; дугдывлытӧм юӧ- 
мысь организмыс сылӧн пӧшти кис- 
сис—кысь нин сылы? И мый став- 
сьыс страшнӧйджык — выль тӧварыш 
салдатъяс пӧвсысь вермас аддзысьны 
сылӧн важ варварствояслӧн свиде- 
тель—сэки мый? Оз, оз, оз... бур- 
джык аскӧдыс мыйкӧ вӧчны.

Но Анфиса Порфирьевна б ӧ л і  і п о -  
бретательнӧй ца сюся воспользуйтчис 
сійӧ отчаяниеӧн.

— Юӧрт асьтӧ кулӧмӧн!—сӧветуй- 
сійӧ аслас тіралан гӧлӧсысь мелі тіс 
нотаяс корсьны кужӧмӧн.

Савельцев видзӧдліс сы вылӧ гӧ- 
гӧрвотӧг, но сійӧ жӧ кадӧ инстинк- 
тивнӧя дрӧгмуніс.

— Мый видзӧдан? юӧрт асьтӧ кулӧ- 
мӧн—сӧмын и ставыс!—мӧдысь шу- 
ис сійӧ.—Козьналам пӧлицейскӧйясӧс, 
нуӧдам дзебӧмсӧ тыртӧм гортйӧн— 
вот и кутан ньӧжйӧникӧн овны да 
вывны аслад Щучья-Заводьын. А ме 
тані кӧзяйничайтны кута.

— А имениекӧд кыдзи?
— Имениеыдкӧд колӧ нин прӧс- 

титчыны. Менам ним вылӧ лоӧ куп- 
чӧй крепость вӧчны...

Савельцев видзӧдіс сы вылӧ поліг- 
тырйи да думайтіс чорыд дум.

Щ пицрутенъяс—кузь нюклясьысьньӧръяс 
мыждӧмъясӧс вбйтӧм вылӧ. Ш пицрутенъясӧн  
накажитӧмӧ судитӧмӧс нуӧдлісны салдатъяс 
строй пыр, и быдӧн кучкы ліс сылы куш  мо- 
рӧсас либӧ мышкас. Ш пицрутенъясӧн накажи- 
тӧмсӧ вӧлі пыртӧма Россияӧ  Петр Ӏ-ӧн 1701 
воын. Кучкӧм лыдыс индыссьыліс 100-сянь 
12000-ӧдз. Б ӧ р ъ я  случай ясы н  накажитӧмыс 
тайӧ лы дъ ясӧдз ылӧ вотӧдз на помасьліс су -  
дитӧм  м ортӧс виӧм ӧн . Ш п и ц р у тен ъ я сӧ н  нака- 
ж итӧм сӧ вӧл і бы рӧдӧм а Россияы н  1863 воӧ  
крестьянаӧн  кы пӧдӧм  восстани еяс личкӧм 
улы н.

2. С у  б а л т е р н -о ф и ц ер — младш ӧй офи-

— Виан тэ менӧ!—бӧръя пом шуис 
сійӧ.

— Вот тэныд и на! Воддзаыд али 
мый дум вылад уси? Ме, другӧй 
менам, важӧн нин ставсӧ вунӧді. Ӧд 
тэ менам верӧс;вичкоын ӧд венчайт- 
чылім... Вӧлін тэ мыжа ме водзын, 
чорыда мыжа—сійӧ дзик сідз; но 
бӧръя кадӧ, слава богу, олім ми ми- 
ритчӧмӧн... Ни тэ менӧ, ни ме тэнӧ... 
Эг-ӧ ме тэныд Овсецовотӧ зало- 
житны лэдз... а? вунӧдін. И водзӧ тадз 
лоӧ. Кутшӧмкӧ нужда кӧ лоӧ—при- 
кажита, и лоӧ пӧртӧма олӧмӧ. Но, 
но, думайт ӧдйӧджык.

— Виан, виан тэуменӧ!—помся шу- 
аліс сійӧ вежӧрттӧг.

Но думайтны вӧлі некор, да и мӧд 
петан туй эз вӧв.

Мӧд луннас, водз асылын, гозъя 
мӧдӧдчисны матыса губернскӧй карӧ, 
кӧні ӧдйӧ вӧчисны купчӧй сделка, 
код серти Щучья-Заводь пыр кежлӧ 
вуджис Анфиса Порфирьевна собст- 
венностьӧ. А гортас воӧм бӧрын, 
кыдз сӧмын пуксис вой, мӧдӧдіс овны 
Николай Абрамовичӧс аслас вӧвлӧм 
усадьбаас.

Сэн жӧ, самӧй буретш, кувсис пӧ- 
рысь дворӧвӧй Потап Матвеев, сы 
понда и тыртӧм гортйьін коланлуныс 
эз ло. Потапӧс дзебисны барскӧй 
гортйын, корисны благочиннӧйӧс, кы- 
мынкӧ матын олысь попӧс да сетісны 
тӧдны исправниклы, сы понда кор 
бӧръяыс локтіс Овсецовоӧ, то суис 
нин дзебӧмсӧ. Дзебисны болярин Ни- 
колайӧс почестьясӧн да церемония- 
ясӧн, кыдзи родовитӧй дворянинӧс.

Вӧлі донеситӧма, мый отставнӧй 
капитан Савельцев вылын приговор 
исполнение эз вермы лоны сы понда, 
мый осужденнӧй божӧй вӧляӧн кув- 
сис. Покойнӧй «болярин" коли аслас 
родовӧй позйын, и ӧнісянь заводитіс 
овны коньӧркодь олӧм дворӧвӧй По- 
тап Матвеев ним улын.

Мӧд луннас жӧ Анфиса Порфирь- 
евна пасьтӧдіс сійӧс лӧз затрапезӧ, 
коді коли Потаплӧн, торйӧдіс казар- 
маын пельӧс да тшӧктіс нарадитны 
барщина вылӧ, мукӧд дворовӧйяскӧд 
ӧтлаын. Кор жӧ сылы доложитісны, 
мый барин сулалӧ кильчӧ вылын да 
корӧ доложитны ас йывсьыс, сійӧ 
скӧра вочавидзис:

— Оз ков. Мед мырсьӧ, ен уджа- 
лӧмтӧ радейтӧ. Висьталӧй сылы, пеж- 
лы, мый сійӧ нагайкаясысь менам и 
ӧнӧдз на спинаӧй ёнтӧ. И не лысьт- 
ны шуны сійӧс баринӧн! Кутціӧм сі- 
йӧ барин! Сійӧ—столяр Потапка, и 
сэсся нинӧм.

Происшествиеыс тайӧ лои став син 
водзын. И тешкодь делӧ—сійӧ жӧ 
суседъясыслы, кодъяс Улитаӧс истя- 
зайтӧм кузя горзісны: „катарга сылы, 
изверглы, этша!“—друг лои ӧбиднӧ 
Николай Абрамыч вӧсна.

— Быд холоп понда кӧ да салда- 
тӧ—мый нӧ тайӧ лоӧ!—сёрнитісны 
ӧтияс.

— Энлӧ, ті вот мый йылысь мӧв- 
палыштӧй! Ӧні тайӧ историяыс кыв- 
сис быдяаӧ, быд пельӧсӧ... Быд му- 
жик сюркняліс сійӧс аслыс пель са- 
яс... Кутшӧм нӧ повинуйтчӧм внч- 
чысьны!—содтылісны мӧдъяс.

Ӧти кывйӧн кӧ шуны, мӧдӧдчисны 
сэтшӧм вӧльнӧй сёрнияс, мый пред- 
водитель ӧдва вермис ӧлӧдны дӧз- 
мӧмъясӧс.

Прӧйдитіс неуна кад, и Николай 
Абрамыч дзикӧдз пырис сійӧн ас вӧ- 
лясьыс примитӧм столяр Гіотап обра- 
зӧ. Мукӧдкӧд ӧттшӧтш сійӧ уджаліс 
барщинскӧй страда вылын, мукӧд- 
кӧд ӧтлаын сёйис шоммӧм йӧв, кыдъя 
нянь да нуртӧм шыд.

Сы вылӧ видзӧдтӧг, истязаниеяс- 
лысь программасӧ, кодӧс кутіс тё- 
тенька аслас мӧвпын, сылы удайтчис 
олӧмӧ пӧртны сӧмын неуна.

Ӧтчыд думыштіс сійӧ гӧняйтны 
мужиксӧ корда вылын, но, ӧти-кӧ, 
джынвыйӧ ропмунӧм морт самӧй 
наказание заводитчигас нин вӧлӧма 
неспособнӧйӧн получитны ассьыс пор- 
циясӧ дзоньнас. Мӧд-кӧ, мӧд луннас 
сійӧ вошис. Вӧлӧмкӧ, отчаяниеӧ усьӧ- 
мӧн, сійӧ мунӧма карӧ да сэні яви- 
тӧма ас йывсьыс. Дерт, сійӧс весиг 
эз кывзыны да овмӧдісны бӧр важ I 
олан местаас, но сы бӧрын сэсся преД' I 
водитель корис Анфиса Порфирьевна- | 
ӧс да висьталіс сылы, медым сійӧ 
колис мужиксӧ спокойӧ, да мый истя- 
зайтӧмъяс кӧ водзӧ лоӧны, сылы 
быть лоӧ ходатайствуйтны сылысь 
имениесӧ опекаӧ босьтӧм йылысь. I 

, Потапӧс овмӧдісны Овсецовоӧ, се' I 
тісны флигельсьыс торъя жыртор Д і

кутісны видзны дворын шут пыдди. 
Регыд Анфиса Порфирьевна корис 
Фомушкаӧс да сетіс сылы вӧля те- 
шитчыны верӧсыс вылын быдсяма 
ногыс, мыйда лолыслы колӧ.

Фомушка усис быттьӧ юр вылӧ 
лым. Тайӧ вӧлі дзик таинственнӧй 
личность, код йылысь некод сэтчӧдз 
эз кывлы. Сёрнитлісны вашкӧдчӧмӧн, 
мый Фомушка самӧй сійӧ пиыс, ко- 
дӧс барыня чужтылӧма ещӧ ныв дыр- 
йиыс на, но мукӧдъяс шулісны, мый 
тайӧ барынялӧн мусукыс. Но, артав- 
ны кӧ сы серти, мый сійӧ весиг ньӧ- 
ти эз вежӧкты девичӧйын Фомушка- 
лысь подвигъяссӧ тӧдӧмӧн, регыд- 
джык позьӧ шуны збыльӧн воддза 
чайтӧмсӧ.

Тайӧ вӧлі холуй тайӧ кывсӧ тыр- 
выйӧ гӧгӧрвоӧмӧн, нахальнӧй, кокни 
киа да мератӧг сластолюбивӧй. Ра- 
дейтліс тшапитчыны да мучитчис сі- 
йӧн, мый не ӧтиысь заводитчыліс 
веськавны общӧй помещичӧй семьяӧ, 
но быдысьын, весиг мелкопоместнӧй- 
яссянь, аддзыліс суровӧй отпор. Дыш 
Да овмӧс кузя нинӧм гӧгӧрвотӧм, сі- 
йӧ управляйтіс имениеӧн вывті лёка 
Да оліс нинӧм вӧчтӧг, тешитчис «по- 
койник" вылын, кодӧс тшӧктывліс 
йӧктыны, сьывны сьыланкывъяс да 
с. в. Тётенька сійӧс радейтліс садь 
тӧдтӧгыс и гусьӧн мӧвпаліс, кутшӧм 
ногӧн эськӧ сетны сылы имениесӧ. 
Но сы понда мый, сэкся кад серти, 
сэні паныдасьлісны венны вермытӧм 
мыджӧдъяс (Фомушкаӧс вӧлі гижӧ- 
ма мещанаӧ), то лоӧ вӧлі обеспечит- 
Ны сьӧлӧмлы дона мортӧс заёмнӧй 
письмӧясӧн. И збыль вылӧ доку- 
«ентъяссӧ вӧлі гижӧма водзвыв, но 
Анфиса Порфирьевна эз сетлы найӧс 
уомушкалы киас, а дзебис бюроас, 
С°МЬӀН сійӧ ящик вылӧ индӧмӧн, кыт- 
40 найӧс вӧлі пуктӧма. 
оіГ Со кӧні—видзӧд! А кл ю ч -со  
С1ИӦ, кӧшӧльын, торъя мукӧд ключь- 
Яссьыс! Кор кута кувны—эн зевайт!

~~ Кысь нин сэки! Став синъяснас
е вылӧ видзӧдны кутасны! Ті эськӧ 

• еным, маменька, ӧні сетінныд. 
л ~~ ДуранӀ Тӧда ме ті вокӧс! Ад- 
д ан» мый документыс киад—пасибӧ 
о ШУ> пышъян! Абу, мед нин сідз! 

лчысьысьӧс ен видзӧ. Мый повныі 
На, гашкӧ, пыр кув!

Татшӧм ногӧн мунісны вояс. Нико- 
лай Абрамыч удитіс пӧрысьмыны. 
Барщина вылӧ сійӧс эз нин гӧняйт- 
лыны; шочыника,Фомушка корӧм сер- 
ти, Анфиса Порфирьевна весиг сет- 
ліс сылы барскӧй пызан вылысь ку- 
сӧк да румка вина. Сэки сійӧ вӧлі 
шуда, гӧтырсӧ шуліс яблагодетельни- 
цаӧн“ да благодаритіс, муӧдз кисӧ 
инмӧдлӧмӧн. Дзонь лунъясӧн сійӧ 
шӧйтіс крука бедьнас двор кузя, веж- 
лывтӧм лӧз затрапезын, кодлы, ка- 
житчӧ, помыс эз волы. Видзӧдіс, ме- 
дым барыняӧн тшӧктӧм наказаниеяс 
пӧртсисны олӧмӧ стӧча, а торъя кадъ- 
ясын и уттысьлывліс. Кадысь-кадӧ, 
колӧ шуны, казявлісны, мый сійӧ за- 
водитӧ вунӧдчыны, бормочитӧ лӧсяв- 
тӧмторъяс да оз тӧд йӧзӧс. Сійӧ 
ачыс, тыдалӧ, вежӧртліе, мый пом 
абу ылын, сы понда ӧтчыд, кор Ан- 
фиса Порфирьевна, чиновникъяслы 
обычнӧя дань сетӧм бӧрын (сійӧ век 
на нӧшта поліс, медым делӧыс эз 
кыпты ортсыӧ), кӧритіс сійӧс: исмер- 
тыс тэ вылӧ, мустӧм вылӧ, абу!“— 
Савельцев рамыника вочавидзис:

— Регыд, благодетельница, регыд! 
Савельцев кулі нин, и Потапка ре- 
гыд кулас!

Суседъяс вунӧдісны нин тайӧ исто- 
рия йывсьыс, и сӧмын шочыника вись- 
тавлывлісны бокысь волысь гӧсть- 
яслы, кыдз диковинка йылысь, поме- 
щик-покойник йылысь, коді оліс Ов- 
сецовоын, властьяс син водзын. Ӧт- 
кымынысь Николай Абрамыч весиг 
пыравліс матыса суседъяс ордӧ, кодъ- 
яс вӧліны прӧстӧйджыкӧсь (тайӧ ма- 
тігӧгӧрас олӧны вӧлі дзик ставыс 
мелкопоместнӧйяс). Воас, шӧйтыштас 
двор кузя, аддзас восьса ӧшинь, ма- 
тыстчас да таркӧдчыштас бедьнас. 
Тайӧ таркӧдӧм вылас вӧлі матыстчас 
ӧшинь дорӧ сусед да сёрнитыштас 
стариккӧд, а ӧткымынысь и ыстылас 
сылы румка вина шӧрӧм сьӧд няньӧн. 
Но керкаясӧ сійӧс эз лэдзлыны.

Но вот и воис колана смерт. Кык- 
нанладорыслы сійӧ вӧлі колана разре- 
шениеӧн. Савельцев тӧлысь кымын 
куйліс паччер вылын, некодӧн тӧд- 
тӧм висьӧмӧн мучитчиг да некутшӧм 
врачебнӧй отсӧгтӧг, сы вӧсна мый 
Анфиса Порфирьевна дзикӧдз ӧтка- 
житліс корны лекарӧс. Кулі Савель-

цев лӧня, медбӧръяысь пыдіа лолыш- 
тӧмӧн, быттьӧкӧ радлігтырйи, мый 
олӧмлӧн сьӧкыдлуныс виччысьтӧг уси 
сійӧ пельпомъяс вылысь.

Асладорсянь и тётенька эз шогсьы, 
верӧсыслӧн смертьыс мездіс сійӧс чи- 
новникъяслы быдвося дань мынтӧ- 
мысь.

Дзебисны Николай Абрамычӧс сійӧ 
жӧ вичкодорӧ, кытчӧ вӧлі дзебӧма 
столяр Потапӧс.

Сійӧ гу вылӧ сувтӧдӧм прӧстӧй 
крест вылӧ вӧлі гижӧма:

«Тані куйлӧ раб божий Потап Мат- 
веевлӧв телӧыс“.

*
* *

Тётенька Анфиса Порфирьевналӧн 
помыс вӧлі трагическӧй. Ӧтчыд, кор 
сійӧ лӧсьӧдчис вой кежлӧ узьны, сы- 
лӧн радейтана ключницаыс (тайӧ эз 
мешайтлы тётенькалы истязайтны сі- 
йӧс мукӧдӧс моз жӧ), коді век вӧвлі 
тані тайӧ кадас, восьтіс спальня ӧд- 
зӧссӧ да чукӧстіс:

— Мый сувтінныд? локтӧй!
Тайӧ чукӧстӧм вылас спальняӧ гу-Ӏ

зьӧбтіс сеннӧй нывъяслӧн1 чукӧр и| 
ӧти здукӧн пӧдтіс барыняӧс пӧдуш{ 
каяснас.

Сы понда мый тайӧ лои войын, тоі 
Фомушка нинӧм эз кывлы, а сы пон-Г 
да и эз удит воспользуйтчыны бюро-| 
ын видзан документъясӧн.

Сы бӧрын Овсецово, Анфиса Пор-Ӏ 
фирьевнаӧн босьтлӧм Щучья-ЗаводьӀ 
кӧд ӧтлаын, вуджис наследство сертиі 
батьлы, кыдзи Затрапезнӧйяс рбдыні 
мужичӧй коленаысь дзик ӧти пред{ 
ставительлы.

Тайӧ случай кузя матушка кымыні 
кӧ лун оліс Овсецовоын, следствие! 
дырйи вӧліг да приказнӧйясӧс ка-| 
лымаліг.

Фомупіка кӧть и висьталіс сылы 
заёмнӧй письмӧяс существуйтӧм йыі 
лысь, но матушка дзик веськодя во| 
чавидзис:

— А кӧнӧсь найӧ? петкӧдлы!
И сэсся индіс сылы туй мунны кыт|

чӧ гажыс.

С еннӧй  н ы въяс  дво р о вӧ й  ны въяс .



ПОВЕСТЬ с ы  й ы л ы с ь ,  к ы д з и  ӦТИ МУЖИК 
КЫК ГЕНЕРАЛӦС ВЕРДӀС

САЛТЫКОВ-ЩЕДРИН.

Олісны да вылісны кык генерал, и 
сы вӧсна мый кыкнаныс вӧліны кок- 
ни мывкыдаӧсь, то регыд мысти, сир 
тшӧктӧм серти, менам кӧсйӧм кузя, 
лоины морт овтӧм ді вылын.

Нэм чӧжныс генералъяс служитліс- 
ны кутшӧмкӧ регистратураын, сэні 
чужлісны, воспитайтчисны да пӧрысь- 
мисны, сідзкӧ, нинӧмтор эз гӧгӧрво- 
лыны. "Примитӧй совершеннӧй ме- 
нам почтение да преданность йылысь 
Уверение" кындзи весиг некутшӧм 
кывъяс эз тӧдлыны.

Ковтӧмлун вӧсна бырӧдісны реги- 
стратурасӧ да генералъясӧс лэдзисны 
вӧля вылӧ. Штат сайӧ кольӧм мыс- 
Ӏи найӧ овмӧдчисны Петербургӧ, 
Подьяческӧй улица вылын разнӧй 
квартираясӧ; кыкнаныслӧн вӧлі асла- 
ныс кухарка да пӧлучайтісны пенсия. 
Сӧмын друг лоіны морт овтӧм ді вы- 
лын, садьмисны да аддзӧны: кыкна- 
иыс ӧти эшкын улын куйлӧны. Дерт, 
нервойтӧ нинӧм эз гӧгӧрвоны да ку- 
Лсны сёрнитны, быттьӧ накӧд нинӧ- 
МЬ'С ЭЗ ло.

"Тешкодь вӧт, ваше превосходи- 
’ельство, ме тавой аддзылі,—шуис 
Ти генерал:—аддза, быттьӧ ола ме 

м°рт овтӧм ді вылын...
Щуис тайӧс, да друг кыдз чеччыш- 

ас- Чеччыштіс и мӧд генерал.
Господи! да мый нӧ тайӧ та- 

шӧмьіс? кӧні мі?—кыкнаныс горӧдіс- 
ь' 33 ас гӧлӧснаныс.
И кутісны мӧда-мӧдсӧ кинаныс 

йДлавны, збыль-ӧ эз вӧтӧн, а вемӧ- 
н лои накӧд татшӧм ӧказияыс. Но 
'Дзи эз зільны найӧ эскӧдны ась-

нысӧ, мый ставыс тайӧ сӧмын вӧта- 
сьӧм,—быть лои эскыны тайӧ шог 
збыльлунас.

На водзвылын ӧтар боксяньыс шлнвк- 
видзис море, мӧдар боксяньыс куйліс 
ичӧтик мутор, код сайын вольсасис 
пыр сійӧ жӧ помтӧм-дортӧм мореыс. 
Бӧрддзисны генералъяс медводдзаысь 
сы бӧрын, кыдзи тупкисны регистра- 
тура.

Кутісны найӧ видлавны мӧда-мӧдсӧ 
да аддзисны, мый найӧ узьлан дӧрӧ- 
маӧсь, а сьыліаныс налӧн ӧшалӧ морт 
орденӧн.

— Ӧні зськӧ кофе юыштны бурі— 
шуис ӧти генералыс, но уси дум вы- 
лас, кутшӧм кывлытӧмтор лоис сыкӧд, 
и мӧдысь бӧрддзис.

— Мый жӧ ми кутам вӧчны?—син- 
ва пыр водзӧ нуӧдіс сійӧ:—ӧні кӧ 
доклад гижны, кутшӧм пӧльза таысь 
артмас?

— Вот мый,—вочавидзис мӧдгене- 
рал:—мунӧй ті, ваше превосходитель- 
ство, асыввывлань, а ме муна ры- 
тыввывлань, а рытланьыс бара тайӧ 
места вылас ӧтлаасям; вермас лоны, 
мыйкӧ и аддзам.

Кутісны корсьны, кӧні асыввыв да 
кӧні рытыввыв. Усис дум выланыс, 
кыдзи начальник ӧтпыр висьтавліс: 
„кӧсъян кӧ корсьны асыввыв, то сувт 
воіівылӧ синмӧн, и веськыд киад ло- 
ас корсянторйыс*. Кутісны корсьны 
войвыв, сувтлісны сідзи и тадзщ, вид- 
лалісны светлысь став боксӧ, но сы 
вӧсна мый нэм чӧжныс служитлісны 
регистратураын, нинӧмтор эз аддзыны.

— Вот мый, ваше превосходитель-

ство: ті мунанныд веськыдвыв, а ме 
шуйгавыв; тадзтӧ бурджык лоӧ!— 
шуис ӧти генералыс, кодыс, 'регистра- 
тураын кындзи, служитлӧма нӧшта 
военнӧй кантонистъяс школаын ка- 
лиграфия кузя учительӧн да, сідзкӧ, 
вӧлі вежӧраджык.

Шуӧма—вӧчӧма. Муніс ӧти генера- 
лыс веськыдвыв да аддзӧ,—быдмӧны 
пуяс, а пуяс вылын быдсяма плодъ- 
яс. Кӧсйӧ генерал судзӧдны кӧть 
ӧти яблӧк, да ставныс сэтшӧм вылын 
ӧшалӧны, мый колӧ кавшасьны. За- 
водитліс кавъясьны—нинӧм эз арт- 
мы, сӧмын дӧрӧмсӧ косяліс. Локтіс 
генерал шор дорӧ, аддзӧ: чериыс сэн, 
Фонтанка вывса садӧкын моз, сідзи 
и пуӧ, и пуӧ.

,,Вот эськӧ тайӧ черисӧ да Подья- 
ческӧй вылӧ“—мӧвпыштіс генерал, 
да аппетит вӧснаыс весиг чужӧм выв- 
сьыс вежсис.

Пырис генерал вӧрӧ, а сэні сьӧла- 
яс чипсӧны, таръяс кургӧны, кӧчьяс 
котралӧны.

— Господи! сёяныс, сёяныс, —шуис 
генерал да казяліс, мый сійӧс заво- 
дитӧ нин вукӧдны.

Вӧчны нинӧм, тыртӧм киӧн лоис 
бӧр локны урчитӧм местаӧ. Локтіс, 
а мӧд генералыс виччысьӧ нин.

— Но, мый, ваше превосходитель- 
ство, прӧмышляйтінныд мыйкӧ?

— Да вот аддзи „Московскӧй ве- 
домостьяслысь" важ нумер, и сэсся 
нинӧм!

Бара узьны водісны генералъяс, 
да оз узьсьы налӧн тшыг вылад. То 
майшӧдлӧ найӧс мӧвп, коді на і іы д - 
ди кутас пенсиясӧ босьтны; то дум 
выланыс усьлӧны луннас аддзылӧм 
плодъяс, черияс, сьӧлаяс, таръяс, 
кӧчьяс.

— Коді эськӧ вермис думыштны, 
ваше превосходительство, мый морт 
сёяныд, первоначальнӧй виднас, лэ- 
балӧ, уялӧ да пуяс вылын быдмӧ?— 
шуис ӧти генерал.

— Д а ,—вочавидзис мӧд генерал:— 
веськыда кӧ шуны, и ме ӧнӧдз чайт- 
лі, мый булкиясыд буретш сэтшӧм 
сикасаӧсь чужӧны, кутшӧмӧн найӧс 
асылын кофе дорӧ вайӧны.

— Сідзкӧ, например, коді кӧсйӧ 
сёйны байдӧгӧс, то сылы ковмас 
первой сійӧс кыйны, вины, куштыны,

жаритны... Сӧмын нӧ, кыдзи ставсӧ 
тайӧс вӧчны?

— Кыдзи ставсӧ тайӧс вӧчны?— 
йӧла моз шыасис мӧд генерал.

Ланьтісны да кутісны зільны ун- 
мовсьны; но тшыгыс решительнӧя 
вӧтліс унсӧ. Сьӧлаяс, индейкаяс, 
порсьпиян сідзи и дулымасисны син 
водзын,—сочнӧйӧсь, кокньидика бан- 
йыштӧм вылысаӧсь, огурчияскӧд, пи- 
куляяскӧд да мукӧд салаткӧд.

— Ӧні ме эськӧ, кажитчӧ, ассьым 
сапӧгӧс сёйи!—шуис ӧти генералыс.

— Сідзжӧ бурӧсь овлӧны перчат- 
кияс, кор дыр новлӧма!—ышловзис 
мӧд генерал.

Друг кыкнан генералыс видзӧдліс- 
ны мӧда-мӧдыс вылӧ: на синъясын 
ӧзъяліс лёк би, пиньясныс зятка- 
кылісны, морӧссьыныс петіс эралӧм 
шы. Найӧ надзӧник мӧдісны кыссьы- 
ны мӧда-мӧд дінас да син лапнитӧм 
дыраӧн кыкнаныс сап-кутчысисны. 
Кутісны лэбны лестукъяс, кыліс чил- 
зӧм да оксӧм; генерал, кодыс вӧвіі 
калиграфия кузя учительӧн, курччис 
аслас ёртыслысь орденсӧ да пыржӧ 
ньылыштіс. Но визувтан вирсӧ ад- 
дзӧмыс кыдз быттьӧ тӧлкмӧдіс найӧс.

— Миянкӧд крестнӧй сила!—шу- 
исны найӧ кыкнаныс ӧтпырйӧ:—ӦД 
тадзи ми мӧда мӧдӧс сёям!

— И кыдзи ми веськалім татчӧ? 
код нӧ сійӧ злӧдейыс, коді миянкӧд 
татшӧмторсӧ вӧчис!

— Колӧ, ваше превосходительство, 
кутшӧмкӧ сёрниӧн ылӧдчыны, а то 
миян тан мортвиӧм лоӧ!—шуис ӧти 
генерал.

— Заводитӧйі—вочавидзис мӧд ге* 
нералыс.

— Кыдзи, например, ті чайтанныД, 
мыйла шондіыс первой петӧ, а сэсся 
пырӧ, а оз мӧдарӧ?

— Тешкодь морт ті, ваше превос- 
ходительство! но ӧд и ті первой чеч- 
чанныд, мунанныд департаментӧ, гн- 
жанныд сэн, а сэсся воданныд у зьн ы :

— Но мыйла 'ткӧ оз позь мӧдарӧ 
вӧчны: первой вода узьны быд сй- 
кас вӧтсӧ аддза, а сэсся чечча?

— Гм... да... А ме, шуны кӧ весь- 
кыда, кор служитлі департаментын- 
пыр тадзи мӧвпавлі: ӧні со асы в, а 
сэсся лоӧ лун, а сэсся ужнайтны ва" 
ясны—и пӧра водны!



Повесть сы йылысь, кыдзи ӧти муж ик кык генералӧс вердіс

Но ужын йылысь казьтыштӧмыс 
кыкнансӧ шогӧдіс да пансигас на орӧ- 
діс сёрнисӧ.

— Кывлі ме ӧти докторсянь, мый 
морт дыр вермӧ пӧткӧдчыны аслас 
сокъясӧн,—бара заводитіс ӧти гене- 
рал.

— Кыдз сідз?
— Да сідз-с. Ас пытшса сокъясыс 

быттьӧкӧ вӧчӧны мукӧд сокъяс, та- 
йӧяс ас ӧчередьӧн нӧшта вӧчӧны 
сокъяс, и сідз водзӧ, кытчӧдз, мед- 
бӧрын, еокъясыс дзикӧдз оз бырны...

— Сэки мый?
— Сэки колӧ кутшӧмкӧ сёян сёйны.
— ТФУ!
Оти кывйӧн кӧ шуны, мый йылысь 

эз панлыны генералъяс сёрнинысӧ, 
сійӧ век вуджліс сёян йылысь казь- 
тылӧмӧ, и тайӧ нӧшта нин ёна дель- 
ӧдіс аппетит. Шуисны: сёрнияс по- 
мавны да, «Московскӧй ведомость- 
яслысь“ аддзӧм нумер йылысь дум 
выланыс уськӧдӧмӧн, горша кутчы- 
сисны сійӧс лыддьыны.

"Тӧрыт,—взволнованнӧй гӧлӧсӧн 
лыддис ӧти генерал,—миян древньӧй 
столицаса почтеннӧй начальник ор- 
дын вӧлі параднӧй ӧбед. Пызансӧ вӧ- 
лі сервируйтӧма сё персона вылӧ 
шензьӧдана роскошӧн. Став страна- 
ясса козинъясыс кыдз быттьӧ наз- 
начайтлісны аслыныс рандеву тайӧ 
волшебнӧй праздник вылас. Сэн вӧ- 
лі и ^шекснинскӧй стерлядь зӧлӧтӧй“ 
и кавказскӧй вӧръяслӧн быдтас—фа- 
аан, и миян войвылын февраль тӧ- 
лысьын сэтшӧм гежӧда овлан
03“.

— Тьфу ты, господи! да он ӧмӧй 
вермӧ нин, ваше превосходитель- 
ство, аддзыны мӧдтор?—матӧвоӧмӧн 
Р°рӧдіс мӧд генералыс да, ёрт ор- 
Дысь газетасӧ босьтӧмӧн, лыддис 
гатшӧмтор:

вТуласянь гижӧны: тӧрытъя лунӧ, 
ВНа юысь осетр кыйӧм кузя (проис- 
'чествие, кутшӧмӧс оз помнитны 
Весиг важ йӧз, медсясӧ нин сійӧ, 
мый осетрсьыс вӧлі тӧдмалӧма част- 
НУЙ пристав Б-ӧс), татчӧс клубын 
вӧлі фестиваль. Торжество лӧсьӧдӧм 
У̂ я мыжасӧ пыртісны зэв ыджыд 

лу блюд вылын; осетр гӧгӧрыс вӧлі 
гУрцыяс пукталӧма, да вомас сійӧ 
лснь кусӧк кутіс. Доктор П., коді

сійӧ жӧ луннас вӧлі дежурнӧй стар- 
шинаӧн, тӧждысьӧмӧн наблюдайтіс, 
медым став гӧстьыслы вичмис ӧти 
кусӧкӧн. Подливкаыс вӧлі зэв уна 
пӧлӧс и весиг пӧшти прихотливӧй..."

— Чӧвлӧ, ваше превосходитель- 
ство, и ті, тыдалӧ, абу зэв виччысь- 
ысьӧсь лыддянтор бӧрйӧмын!—торкис 
первойя генералыс,’ да, аслыс газета- 
сӧ босьтӧмӧн, лыддис: ®

„Вяткасянь гимсӧны: татчӧс ӧти важ- 
ся олысь изобретитіс юква гӧтӧвитӧм 
кузя татшӧм аслыс сяма способ: ло- 
въя налимӧс босьтӧмӧн, медвойдӧр 
сійӧс нӧйтны; кор жӧ, скӧрмӧмысла, 
мускыс сылӧн ыдждас”...

Генералъяс ӧшӧдісны юрнысӧ. Ста- 
выс, мый вылӧ кӧть найӧ эз видзӧд- 
лыны—ставыс висьталіс сёйӧм йы- 
лысь. Налӧн асланыс мӧвпъясныс 
сувтлісны асныслы паныд, сы вӧсна 
мый кыдзи кӧть найӧ эз зільны вӧт- 
лыны юрсьыныс бифштексъяс йылысь 
мӧвпнысӧ, но тайӧ мӧвпъясыс мыр- 
дысьӧн писькӧдісны аслыныс туйсӧ.

И друг генералыслӧн, кодыс вӧлӧ- 
ма калиграфия кузя учительӧн, чужис 
мӧвп:

— А мый, ваше превосходитель- 
ство,—шуис сійӧ нимкодя:—миянлы 
кӧ аддзыны мужикӧс?

— Кыдз-мый сійӧ... мужикӧс?
— Но, да, прӧстӧй мужикӧс... ку- 

тшӧмӧсь векджык овлӧны мужикъяс! 
Сійӧ эськӧ миянлы ӧні и булкиястӧ 
ваис, и сьӧлаясӧс эськӧ кыйис, и 
чери!

— Гм!.. мужикӧс... но кысь жӧ сі- 
йӧс босьтны, тайӧ мужиксӧ, кор абу 
сійӧ?

— Кыдзи мужик абу! мужикыд 
быдлаын эм,—сулалӧ сӧмын корсь- 
ыштны сійӧс! Тӧдӧмысь сійӧ кӧнкӧ 
дзебсьӧма, уджысь пышъялӧ!

Тайӧ мӧвпыс сэтшӧмӧдз збоймӧдіс 
генералъясӧс, мый найӧ чеччыштісны 
чушкӧмысь моз и уськӧдчисны корсь- 
ны мужикӧс.

Дыр найӧ весьшӧрӧ шӧйтісны ді 
кузя, но, медбӧрти, кыдъя няньлӧн 
да шома ыжкулӧн лэчыд дукыс ва- 
йӧдіс найӧс туй вылӧ. Пу улын, ру- 
шкунас вывлань да юр улас кулаксӧ 
пуктӧмӧн, узис зэв ыджыд мужичина 
да медся яндысьтӧг дзебсясис удж-

ысь. Генералъяс скӧрлунлы помыс 
эз вӧв.

— Узян, дышпон!—сы вылӧ усь- 
кӧдчисны найӧ:—небось и пельнад 
он вӧрзьӧд, мый тані кык генерал 
мӧд сутки тшыг кулӧны! Пыржӧ 
марш уджавны!

Сувтіс мужичина: аддзӧ, мый ге- 
нералъяс стфӧгӧсь! Кӧсйӧ нин вӧлі 
усйыны наысь, но найӧ сідзи и тур- 
дісны, сыӧ кутчысьӧмӧн.

И кугіс сійӧ на водзын действуйтны.
Перво-на-перво кайис пу вылӧ да 

нетшкис генералъяслы морт дасӧн 
медся кисьмӧм яблӧксӧ, а аслыс боеь- 
тіс ӧтиӧс, шомаӧс. Сэсся муын гудйы- 
сьыштіс—и шедӧдіс сэсь картупель; 
сэсся босьтіс кык пу тор, зыра- 
лыштіс найӧс мӧда мӧдӧ—и перйис 
би. Сэсся ас юрсисьыс вӧчис лэч 
пекля да кыйис сьӧлаӧс. Медбӧрын, 
пестіс би да пӧжаліс сы мында быд- 
сяма сёянсӧ, мый генералъяслӧн ве- 
сиг лои мӧвп: не сетны-ӧ и туне- 
ядецлы ичӧтика?

Видзӧдісны генералъяс мужиклӧн 
тайӧ зільӧмъяс вылӧ да сьӧлӧмъяс- 
ныс налӧн долыда ворсісны. Найӧ 
вунӧдісны нин, мый тӧрыт муртса 
тшыг эз кувны, а мӧвпалісны: ясо 
кутшӧм лӧсьыд лоны генералъяснад— 
некӧн он пропадит!"

— Дӧвӧльӧнӧсь-ӧ ті, господа гене- 
ралъяс?—юасис та кості дышпон— 
мужичина.

— Дӧвӧльӧнӧсь, любезнӧй друг, 
аддзам тэнсьыд зільӧмтӧ!- вочави- 
дзисны генералъяс.

— Онӧ-ӧ лэдзӧй ӧні шойччыштны?
— Шойччышт, дружок, сӧмын пер- 

вой гезтор кыышт.
Чукӧртіс ӧні мужичина дикӧй пыш, 

кӧтӧдіс ваын, нӧшаліс, няръяліс—и 
рытланьыс гез эштіс. Тайӧ гезнас 
генералъяс кӧрталісны мужичинаӧс 
пу бердӧ, медым эз пышйы, а ась- 
ныс водісны узьны,

Колис лун, колис мӧд; мужичина 
сэтшӧма сюсьмис, мый весиг содзас 
кутіс шыд пуны. Лоины миян гене- 
ралъяс гажаӧсь, тшӧгӧсь, пӧтӧсь, 
еджыдӧсь. Мӧдісны гаравны, мый вот 
найӧ тані став дась вылас олӧны, а 
Петербургын, та коста, налӧн пен- 
сияяс пыр чӧжсьӧны и чӧжсьӧны.

— А кыдзи ті мӧвпаланныд, заше

превосходительство, збыльысь-ӧ вӧз- 
лӧма вавилонскӧй столпотворение, 
али тайӧ сӧмын сідз, куш иносказа- 
ние?—завтракайтыштӧм бӧрын шуас 
вӧлі ӧти генералыс мӧдыслы.

—Думайта, ваше превосходитель- 
ство, мый збыльысь вӧвліс, кыдз нӧ 
мӧдног гӧгӧрвонысӧ, мый свет вылас 
эмӧсь уна сикас кывъяс?

— Сідзкӧ-нӧ и потоп вӧвліс?
— И потоп вӧвліс сы вӧсна, мый 

мӧдног кыдзи эськӧ висьтавны допо- 
топнӧй зверьяслысь овлӧмсӧ? Сэсся и 
"Московскӧй ведомостьясын" гижӧ- 
ны...

—  А  не лыддьыштны ли миянлы 
"Московскӧй ведомостьяссӧ“ ?

Корсясны нумер, пуксясны вуджӧр 
улӧ, лыддясны помсянь помӧдз, кы- 
дзи сёйлӧмаӧсь Москваын, сёйлӧма- 
ӧсь Тулаын, сёйлӧмаӧсь Пензаын, 
сёйлӧмаӧсь Рязаньын—и нинӧм, оз 
восӧд!

Дыр-ӧ, регыд-ӧ, но генералъяс 
гажтӧмчыны кутісны. Тшӧкыджыка 
и тшӧкыдджыка кутісны найӧ казь- 
тывлыны Петербургӧ наӧн кольӧм 
кухаркаясӧс да гусьӧник весиг бӧрд- 
лывлісны.

— Мый нин ӧні вӧчсьӧ Подьячес- 
кӧйын, ваше превосходительство?— 
юасис ӧти генерал мӧдыслысь.

— И энӧ сёрнитӧ, ваше превосхо- 
дительство, сьӧлӧмӧй^ ставнас кось- 
мис!—вочавидзис мӧд генерал.

— Бурнадтӧ бур тан—кыв он шу, 
а век жӧ, тӧданныд-ӧ, кыдзкӧ абу 
лӧсьыд межыдлы ыжтӧгыд, да и 
мундирыд тшӧтш жаль!

— Кутшӧм на жаль ещӧ! Торйӧн 
нин нёльӧд классаыд кӧ, то куш ву- 
рӧмыс вылӧ видзӧдлыны—юрыд бер- 
гӧдчас!

И кутісны найӧ каньгысьны му- 
жиклы: нуӧд да н уӧд  найӧс Подь- 
яческӧй вылӧ! И мый жӧ! вӧлӧмкӧ, 
м уж и к  т ӧ д ӧ  весиг П одьяческӧйсӧ, 
сійӧ вӧвлӧма сэні, ма-сур юлӧма, 
усъяс кузяыс визувтлӧм а, вомас абу 
веськавлӧма!

— А ӧд ми Подьяческӧй вы лы сь 
генералъясі—кутісны радлыны гене- 
ралъяс.

— А ме, аддзылінныд кӧ: керка 
ортсыладорас ӧшалӧ гез йылын яшй' 
кын морг да стенсӧ краскаӧн «аВ'

тӧ, либӧ вевт вывтіыс гут моз вет- 
лӧдлӧ—сійӧ ме самӧй и эм!—воча- 
видзис мужик.

И мӧдіс мужик зільны, кыдз эсь- 
кӧ сылы ассьыс генералъяссӧ долыд- 
мӧдны сыысь, мый найӧ сійӧс, 
тунеядецӧс, жалуйтісны да сылӧн 
мужицкӧй уджысь эз зывӧктыны. 
И вӧчис сійӧ корабль—эз корабль, 
а сэтшӧм доз, мый позьӧ вӧлі оке- 
ан-моресӧ вуджны самӧй Подьячес- 
кӧйӧдзыс тшук.

— Тэ смотри, каналья, эн вӧйт мия- 
нӧс!—шуисны генералъяс гыяс вы- 
лын мӧвкъялысь пыж аддзӧм бӧрын.

— Эн тӧждысьӧй, господа гене- 
ралъяс, абу первойысь!—вочавидзис 
мужик да кутіс лӧсьӧдчыны петны 
туйӧ.

Чукӧртіс небыд юсь гӧн да воль- 
саліс сійӧн пыжлысь пыдӧссӧ. Воль- 
салӧм бӧрас водтӧдіс пыдӧсас гене- 
ралъяссӧ да, пернапасасьӧмӧн, мӧдӧд- 
чис кывтны. Мыйдӧм полӧмсӧ тӧд-

лісны генералъяс туяныс тӧв буш- 
ковъясысь, мыйдӧм видісны найӧ 
мужичинаӧс тунеядствосьыс—тайӧс 
ни перӧӧн гижны, ни мойдын вись- 
тавны он вермы. А мужик век сынӧ, 
да сынӧ, да вердӧ генералъясӧс сель- 
диясӧн.

Вот, медбӧрын, и Нева-матушка, 
со и Екатерининскӧй канал, со и 
Болыная Подьяческая! Швач керис- 
ны кухаркаяс кинаныс, кор аадзис- 
ны, кутшӧмӧсь налӧн генералъясныс 
лоӧмаӧсь—пӧтӧсь, еджыдӧсь да га- 
жаӧсь.

Юисны генералъяс кофе, пӧдтӧдз- 
ныс сёисны сдобнӧй булкияс да пась- 
талісны мундиръяснысӧ. Мӧдӧдчис- 
ны найӧ казначействоӧ, да сы мында 
сьӧм сэні курыштісны —тайӧс нн 
мойдын висьтавны, ни перӧӧн гижны!

Но и мужик йылысь эз вунӧдны— 
ыстісны сылы рюмка вина да эзысь 
витура: гажӧдчы, мужичина!

Тадз, дзебсьӧм бӧрын, 
Кузь пуа вӧрын,
Ас костас войын 
Речь нуис кӧин:

"Ӧд матын дзик 
Ми воклы пик,
А сійӧ збыль.
Вот метод выль: 
Кор матын видз, 
Ті баксӧй сідз, 
Кыдз баксӧ ыж,— 
Мед дзебны гыж, 
Мед кӧин кыв 
Эз некор кыв“.

(Басня)
В. ЛАПШИН.

Речь бӧрас быдӧн,
Код вӧлі сэтӧн,
Тадз гора шуис,
Мый кад нин воис 
Выль туйӧ кежны— 
Важ гӧлӧс вежны.

Кор баксӧ ыж,
Сэк водз и мыш 

Зэв бура видзӧд. 
Ӧд матын вӧр,
А кӧин скӧр,

Кӧть ачыс ичӧт.

СӦВЕТСКӦИ ЙӦР ДА ПОРСЬ
(Басня)

В. ЛАПШИН
Сӧветскӧй йӧр.
Сы сайын вӧр,

А вӧрас матын оліс дыр 
Кыз, лязӧм ныр,

Няйт вор—
Дурк порсь.

Иӧр дінӧд войын ветлӧ пыр 
Кыз лязӧм ныр 
Да корсьӧ розь,

Кӧть т ӧд ӧ , мый 03 ӀӀОЗЬ 
Йӧз йӧрӧ сюйны юр...
Эз некысь сылы розьыс сюр.

А порсьлӧн горшыс ён 
И тӧдӧ йӧрса пуктас дон—
Ӧд мыйта бурыс сэн!

Кыз рушку порсьлӧн вермас дзен 
Сэк тырны пырысьпыр. 

„Вот ӧні уджӧ лэдза ныр,
Сідз овны мем оз туй“,—

Тадз мӧвпас кутіс порсьлӧн юр,
А нырнас мӧдіс зур да зур—
Выль потшӧс увті вӧчны туй.
Сэн няйтӧсь порсь эз паръясь дыр„ 
Эз вермы вуджны потшӧс пыр— 
Мед вылі потшкыс усис клоп, 

Порсь юрӧ топ!..
Вот ӧні кутас тӧдны мӧд,
Кыдз видліс лязӧм ныра рӧд. 
Сӧветскӧй йӧрӧ порсь оз пыр.
А пондас кӧ—сэк чегас ныр!



ДА ИЛИ НЕТ?
В. МАЯКОВСКИЙ

Талун,
пуляӧн

медалӧм киясысь
виисны

товарищ Войковӧс. 
Топӧдӧй 

шогӧс
чорыд пиньясын, 

волнуйтчӧм
кутӧй стойкӧя.

Ми требуйтам . 
точнӧй

да яснӧй ӧтвет 
днпломатиятӧг, 

восьсӧн:
„Ті, панъясі—убийца дор? 

Да, или нет?
И, ковмас кӧ, 

пычкам
колан ӧтвет— 

кутчысям налы горшӧ. 
Талун видзӧдам 

зумыша, 
кӧсӧя,

скӧр
массаяслӧн шуӧмг 

„Ми терпитам Шанхай...
терпитам Аркосӧс...

И тайӧс терпитам?
Абу-ӧ уна?

Шогалам талун ми сьӧкыда^. 
Но сталь йӧзӧс 

не чеглыны налы.
Ас постъясын 

виччысям 
ми
приказ

рабоче-крестьянскӧй страналысь. 
Кор восстание знамя 

вылӧ кыптас 
и ӧзъяс кось

тшынӧн и биӧн, 
став мирса рабочӧйяс, 

падмытӧг мститӧй 
и виысьлы,

и тшӧктысьлы вины.

Перевод А. Кузькоковлӧн



ВӦРК.ЕРАЛӀССЕЗЛӦН
(Коми пермяцкӧй кыв вылын) 

ИВАН ГАГАРИН

Сьылӧ жужитӧ 
Менам лучковка, 
Сёйӧ-пилитӧ ёна.
Строк кэжӧ вӧрсӧ 
Первой сортовка,
Заптамӧ тэныт, страна.

Ми, вӧр стахановчи, 
Содам ӧыд лунӧ. 
Радостнӧй уджӧн 
Гажӧтамӧ бор.
Быд кубометраӧн 
Враг кузя сӧтам, 
Сетамӧ сылӧ 
Жестокӧй отпор. 

Ӧгралӧ радостьӧн 
Сьӧлӧм, кыдз биӧн. 
Тыртам содтӧтӧн ми план.

Ми деловитӧй 
Асланым киӧн 
Дорам счастливӧй олан. 

Врагыс мыччисяс кор, 
Тальны пондылас,
Тэнӧ любимӧй, 
Цветитан страна,— 
Вежам пилаез 
Винтовкаез вылӧ, 
Морӧсӧн сувтамӧ 
Тэ дор сполнаі 

Сьылӧ жужитӧ 
Менам лучковка, 
Сёйӧ-пилитӧ ёна.
Строк кэжӧ вӧрсӧ 
Первой сортовка 
Заптам, любимӧй странаі

СЬЫЛАМ ГОРӦНЖЫК
(Коми пермяцкӧй кыв вылын) 

ИВАН ГАГАРИН
Паськыт колхознӧй 
Шумитӧны ыббез,
Быдмӧ обильнӧй,
Богат урожай.
Вайте горӧнжык 
Сьылӧтамӧ, ёрттэз,
Дона миянлӧ,
Любимӧй кин ай.

Счастье да радость 
Кин век кежӧ сетіс, 
Зарния мудрӧй, 
Великӧй закон. 
Враггезсянь крепыт 
Замоклӧ пӧдналіс 
Мирнӧй, священнӧй 
Советскӧй кордон. 

Доррезсянь дорӧдз 
Страна богатырӧн 
Водіс, цветитӧ 
Лндустрия край...

Чуднӧйӧсь, радостнӧй 
Писняез сьылам 
Тэ йылысь, Сталин, 
Рӧднӧй миян ай.

Крепыта, ныма 
Ми тэнӧ любитам. 
Аддзим счастливӧй, 
Культурнӧй олӧм. 
Мийӧ сьӧлӧмсянь, 
Ерт Сталин, баитам: 
Вӧлімӧ тэкӧт 
И лоам быдӧн. 

Ковсяс кӧ врагкӧт 
Кор вились тышкасьны, 
Медбӧръя бойӧ, 
Любимӧй, нуӧт: 
Вражескӧй му вылын 
Пондам керасьны,
Тэ веськӧтлӧм увтын ' 
Нем оз падмӧт!



/

ГӦРА-КӦДЗА ИЫЛЫСЬ
С. ТИМУШЕВ

Югыд шонді ёна шонтӧ.
Сыліс муяс вылысь лым.
Эжва туӧ, кырйысь петӧ 
Ваӧн ойдӧ видзъяс выв.

Миян колхоз кӧдза кежлӧ 
Кӧйдыс весаліс нин дась. 
„Регыд гӧрны-кӧдзны петам“,- 
Шуӧ председатель Вась. 

МТС-ысь трактор воис,
Петас гӧрны тувсов му,—
Уна лемех кыскӧ бӧрсьыс.
Ӧні гӧрйыд абу пу.

Вынсӧ муӧ сюйим уна,— 
Сытӧг няньтӧ му оз сет.
Дась кӧ ставыс, сӧмын сэсся 
Ордйысьӧмӧн уджас пет.

Войдӧр вӧлі гӧран, кӧдзан— 
Лунысь лунӧ кисьтан пӧсь,
Аслад няньнад воджын вуджан, 
Воджын кореян кынӧмпӧт.

Ӧні, майбыр, шогыд абу, 
Воысь воӧ содӧ шуд.
Колян во мем воис няныд 
Аслам уджысь кыксё пуд! 

Ыджыд йӧрын трактор жургӧ, 
Пуркйӧ лэптӧ небыд му.
Гора сьылӧм ылӧдз юргӧ, 
Микӧд сьылӧ ва и му.

Гӧгӧр долыд, радлӧ быдӧн. 
Челядьлысь он аддзы кӧм. 
Колхоз паркын чӧскыд дукӧа 
Еджыд дзоридзалӧ льӧм.

2-ысь

КОМИ ПАРТИЗАНЪЯСЛӦН СЬЫЛАНКЫВ
Еджыд бандаЛЫ паныд 
Повтӧг, збоя ми петлім,
Партизанавлім пармаын ми.
Повтӧг водзӧ ми мунім,
Враглысь вынъяссӧ пасьйим,- 
Налы ыстылім пулемет би.

Кӧдзыд, турӧба войтӧв,
Лым да зэр, эз вӧв шойччӧг;
Сьӧкыд кадыссӧ вӧлі кӧть зэв,
Врагӧс Аныбын нӧйтім,
Сійӧс Изьваысь вӧтлім,
Миян сьӧлӧмын полӧм эз вӧв. )

Кодыр война шы лӧнис,
Бырис пороклӧн тшыныс,
Босьтсим тэчны ми выль олансям.
Сталин веськӧдлӧм улын 
Долыд олӧм ми дорім. > 2-ысь
Сӧвмӧ, дзордзалӧ Рӧдина-мам. )

Враг кӧ миян му вылӧ 
Ӧні войнаӧн воас—
Ружье кианым шамыртам ми!
Сувтам пиянкӧд радӧ, ]
Чирсам фашистскӧй гадӧс, >2-ысь
Медым мӧдысь оз кыпӧд пеж ки!]

2-ысь



СИКТСА РЫТ
Ф. ЗАРЕЧНЫЙ

■Лэччӧщонді сук вӧр сайӧ.
Ӧзйӧ рытыввыв.

Войтыр видзъяс вылысь кайӧ.
Кылӧ сьыланкыв. 

Мӧдлапӧлын йӧла юргӧ,
Сьылӧ мӧдлапӧв.

Збой томйӧзлысь ворсӧм шыяс 
Ылӧдз нуӧ тӧв.

Лун жар лӧнис. Зарни лучьяс 
Шонді оз нин кой. 

Лыдтӧм кодзув енэж мичтӧ,— 
Локтӧ югыд вой.

Паськыд Эжва лӧнис. Сэні 
Оз нин серав гы.

Юдор кыдзпу садсянь ӧні 
Кылӧ гудӧк шы.

Бара ловзьӧ юдор берег, 
Шызьӧ юдор сад.

Сэсянь кылӧ сьылӧм, ворсӧм.
Шуда томдыр кад!

Быттьӧ мудзӧм эз и вӧвлы.
Ключӧн дзулькйӧ гаж. 

Томйӧз курыд ШОГ 0 3  тӧдны— 
Олӧм абу важ.

Вылын кывтӧ югыд тӧлысь...
Лӧньӧ берегдор.

Эжва веркӧс быттьӧ эзысь...
Рытыс зэв нин сёр. 

Шойччас йӧз, и аски бара 
Ловзяс, шызяс сикт.

Бара кутас видзъяс вылысь 
Кывны сьылӧм мич.



ТРАКТОРИСТКА ВАСЯ
(Повестьлӧн помыс)

Г. ФЕДОРОВ

Вӧлі рыт .Сиктшойччис лунся уджъ- 
яс бӧрын. Ӧшиньясын гажаа ворсӧд- 
чисны бияс.

Колхоз правлениеысь петісны Во- 
робьев да Шудова.

— Вот тэд и бригада лои котыртӧ- 
ма. А вӧлі шуӧны, нинӧм пӧ оз арт- 
мы,—Василисаӧс сойбордйӧдыс кутіг- 
тыр, гажаа шуис Воробьев.—Кол- 
хозникъяслы сӧмын висьтав кыдзи да 
мый, найӧ отсаласны.

— Ме зэв рад,—долыда шыасис 
Вася.

Парторг да трактористка сёрнитіс- 
ны колхознӧй бригада котыртӧм йы- 
лысь. Базалы эз тырмы морт вын. 
Медсясӧ сӧвтчысьяс эз тырмыны. Ад- 
министрация аддзис тайӧс, но ысты- 
сис сы вылӧ, мый уджалысьяс ӧні 
некысь оз сюрны.

Ӧнія ног уджалӧм Шудоваӧс эз 
могмӧд. Сійӧ аддзис, мый эм став 
позянлуныс быд рейсӧ кыскыны не 
200 кубометр, а 300 да весиг 400. 
Колӧ сӧмын бур ногӧн котыртны 
Уджсӧ. Газетъясысь, журналъясысь 
сійӧ лыддьывліс, кыдзи мукӧд про- 
изводствояс вылын стахановецъяс 
вермисны кыпӧдны уджлысь произ- 
водительность некымын пӧв. И та 
бӧрын ас уджыс йылысь мӧвпалігӧн 
аддзис, мый оз тырмы, мый колӧ 
лӧчны, медым кыпӧдны вӧр кыскӧмсӧ. 
Оарткомын сійӧс ошкисны, и Васили- 
са сьӧлӧмысь кутчысис пӧртны олӧ- 
мӧ ассьыс думсӧ.

Удж вылӧ петігӧн Шудова кутіс 
ӧосьтны часі да приметитавны, ку- 
тшӧм удж процесс вылӧ унаӧ сылӧн

мунӧ кадыс. Ставсӧ стӧча арталіс да 
аслыс лӧсьӧдіс график. Но тайӧ гра- 
фиксӧ -ыиӧкыда дзюгисны быдсяма 
виччысьтӧмторъяс: то тырмымӧн ком- 
плект оз удитны сӧвтны вылыс 
складын да лоӧ виччысьны, то не- 
ногӧн сӧвтӧмла лишнӧя лоӧ сэн ма- 
неврируйтны, вештыны ӧти комплект, 
вайны мӧдӧс, либӧ лоӧ джын нагруз- 
каӧн мӧдӧдчыны... Медводз вӧлі колӧ 
сӧвтчан уджсӧ ладмӧдны. И Шудова 
ачыс босьтчис таӧ. Воробьев кӧсйис 
отсавны сылы. Шыӧдчисны колхоз 
правлениеӧ. Сійӧ чукӧртіс колхоз- 
никъясӧс, кодъяс прӧстӧсьджык. Во- 
робьев сёрнитіс накӧд, висьталіс, ку- 
тшӧм отсӧг база виччысьӧ насянь. И 
вот, медбӧрын, котыртчис бригада. 
Шыр Иванӧс шуисны индыны бри- 
гадирӧн.

Шудова надейтчис тайӧ бригада 
отсӧгӧн пӧртны олӧмӧ ассьыс думсӧ 
и сы вӧсна ӧні кокниа восьлаліс туй 
кузя. Сійӧ эскис аслас вынъясӧ.

— Эм ещӧ менам ӧти дум,—юрсӧ 
неуна пӧлӧстыштӧмӧн видзӧдліс Во- 
робьев вылӧ Шудова.

— Мый сэтшӧмыс?
— Кӧин Шор дорса чойсӧ тӧдан? 

Зэв омӧлик места. . Кор сэт лэччан, 
синмыд век кольча кодь. Кызвын 
аварияясыс сэні и овлӧны. Он кӧ куж 
ӧдсӧ босьтны, вошан, талялас асьтӧ 
составыд.

— Да, лэч кодь сійӧ местаыс. 
Трасса лӧсьӧдысьяссӧ, ме кывлі, ид- 
ралӧмаӧсь. Найӧ нарошнӧ сійӧ чой 
вомӧныс писькӧдӧмаӧсь туйсӧ.

— Гадъяс,—чорзьӧм гӧлӧсӧн шы-

асис Вася.—А сы вӧсна миян тракто- 
ристъяс оз лысьтны кыскыны ыджыд- 
джык состав. Да и збыль абу гажа 
сьӧлӧм вылад, кор кутас воны сійӧ 
чойыс.

— Ӧні сёр ннн выль трассатӧ пись- 
кӧдны,—мӧвпалігтыр шуис Воробьев.

— Ме ог сы йылысь...
— А мый ещӧ?—ёсьтысис кывзы- 

ны Воробьев. Сёрни ног серти сійӧ 
гӧгӧрвоис, мый Шудовалӧн мыйкӧ эм 
дум вылас.

— Ме мӧвпышті тормоз лӧсьӧдны, 
ог тӧд сӧмын мыйкӧ артмас оз а.

— Ачыд думыштін, али кыськӧ 
лыддин?

— Ылӧссӧ лыдди, а ёнджыкасӧ 
аслам, —и Василиса висьталіс Воробь- 
евлы, кыдзи сійӧ кӧсйӧ лӧсьӧдны 
тормозсӧ. Воробьевӧс чуймӧдіс трак- 
тористкалӧн изобретение, мӧвп серти- 
ыс сылы сійӧ кажитчис бурӧн и прӧс- 
тӧйӧн. Недыр чӧволыштӧм бӧрын сі- 
йӧ шыасис:

— Тэ дельнӧйтор мӧвпыштӧмыд. 
Аски ветлам Кузьмич ордӧ да сёр- 
нитыштам та йылысь. Зэв буртор 
мӧвпыштӧмыд,—нӧшта тӧдчӧдіс Во- 
робьев.

Найӧ кутісны матысмыны колхоз- 
нӧй клуб дорӧ. Ӧшиньясын тыдаліс 
югыд би, кыліс гудӧкасьӧм.

— Пыралам,—кутіс нуӧдны Вася.— 
Самӧй гажыс заводитчӧ сэні.

Воробьев нюммуніс, лэдзис нывлысь 
кнсӧ да серампыр шуис:

— Ӧні ог эшты, но мӧдысь дзик 
иин вола тэкӧд йӧктыны.

Найӧ нюмъялігтыр видзӧдісны мӧда- 
мӧд вылӧ. Воробьев сулаліс дже- 
ньыдик полушубока, лӧсьыдик пы- 
жиковӧй шапкаа. Тӧлысь югӧр улын 
сылы лӧсьыда тыдаліс Василисалӧн 
гӧгрӧс чужӧмыс да ежгов берет ув- 
сьыс петыштӧм юрси читкыльыс.

— Но инӧ кута мӧдысьӧдз виччысь- 
ны. Кӧсйӧмтортӧ пӧ куим во виччысь- 
ӧны,—шыасис Василиса. Воробьев, 
сералігтыр, топыда кутліс кисӧ да 
мӧдӧдчис туй кузя.

Енэжыс вӧлі югыдлӧз. Уна рӧмӧн 
пӧртмасисны кодзувъяс. Рытыввыв- 
сянь, керка юръяс сайысь, синлы 
тӧдчана ӧдӧи локтісны вӧснидик се- 
ра кымӧръяс. Найӧ быттьӧ исковтіс- 
ны гылыд енэжӧдыс, пыр ёнджыка и

ёнджыка матысьтчисны эзысь чарлаӧн 
ӧшйӧм тӧлысь дорӧ.

Василиса котӧрӧн пырис колхознӧй 
клубӧ, кӧні гажыс самӧй вӧлі ӧд- 
дзӧма. Пӧсялӧм долыд чужӧмъяса 
зонъяс да нывъяс йӧктісны кадрель. 
Лӧз, гӧрд, виж сарапанъяс, кӧрлӧм 
сосъяса еджыд ковтаяс гажӧдісны 
син. Найӧ бергалісны югыд зал 
шӧрын, кыисны кадрнльлысь мича 
узор. Зонъяс тшапа сизьдісны каб- 
лукъясӧн, гораа зымйӧдлісны кокна- 
ныс, ӧзйӧдісны ныв чужӧмъяслысь 
ӧмидз вирсӧ. Алӧй гӧрд меха баяк 
мургис басъясӧн, зилъгис вӧсни лэ- 
чыд гӧлӧсъясӧн.

Йӧктысьяс пӧвсын тшӧтш бергаліс 
тӧлысь кодь паськыд чужӧма Сергей. 
Сійӧ вӧлі выль костюма, югыдӧдз 
чиститӧм сапӧга. Кадысь кадӧ сійӧ 
тшапа пыркнитліс юрнас, іиедым веш- 
тыны син весьтас ӧшйӧм русӧй юр- 
си пратьсӧ. Сергей казяліс Васяӧс 
да ещӧ паськыдджыка нюмдіс.

Тайӧ рытнас Вася пӧттӧдзыс га- 
жӧдчис. Гажӧдчӧм помасьӧм бӧрын 
томйӧз ватагаӧн петісны ывлаӧ да 
сьылігтыр кутісны разӧдчыны.

Васяӧс колльӧдіс Сергей. Сикт помӧ 
воигӧн найӧ торйӧдчисны ватагаысь 
да мӧдӧдчисны базалань.

Гажа рыт бӧры н Васялӧн век на 
ӧзйисны  чужӧмбанъясыс, и синъясас 
солькъясис долы длун. Татшӧмнас 
сійӧ важ ӧн нин эз вӧвлы.

— Кутшӧмджык Войвожсьыд кыс- 
касьнытӧ?—юаліс Сергейлысь сійӧ, 
кор юрныс сайкалыштіс ыркыд ывла 
вылас.

— Зэв бур,—вочавидзис Сергей.— 
Кӧин Шор дорса спусксьыс кӧть м ь р  

ні. А тэ тай бара нин содтысьны пӧ 
кӧсйан?

— Кывлін мыйкӧ?
— Районнӧй газетысь талун лыд- 

дим. Трактористъяс шуӧны—некыдз 
он вермы содтысьны кыксёысь вылӧ, 
Кӧин Шорысь водзӧ он во. Да и на- 
чальник Бобровкӧд ме сёрнитлі...

— Бобровкӧд?—стрӧга видзӧдл' 
сы вылӧ Вася.—Мыйкӧ зэв нин ті 
кутінныд лӧсьавны.

— Сійӧ зэв прамӧй начальник, Д°и 
лӧй морт.

— Дошлӧйнад дошлӧй... Кыв в

лвд сійӧ небыд овлӧ. Небыда вольса- 
лӧ, да чорыд узьлынытӧ.

— Прӧста тэд кажитчӧ,—серӧктіс 
Сергей.—Мукӧд начальникыд оз и 
сёрнит тэкӧд, кокчунясьӧмӧн нырӧдз- 
ыс он судз, а тайӧ абу сэтшӧм.

— Со ӧд кыдзи сьӧлӧм вылад во* 
ӧыа,—дивитан гӧлӧсӧн шуис Вася,— 
Но, ладнӧ, бур кӧ и бур. Газетсьыд, 
шуан, лыддин менсьым чукӧстчӧмӧс? 
Вай петам ордйысьны. А?

Сергей эз друг вочавидз, мыйкӧ- 
дыра чӧв восьлаліс орччӧн.

— Чӧвлы, думыштны колӧ,—Вася- 
лысь кисӧ топыдджыка кутліс Сер- 
гей.—Думышттӧгыд и ваӧ оз пырны. 
Ме важӧн нин лӧсьӧдча тэд ӧти кыв 
висьтавкы, но вот век кыдзкӧ...

— Внсьтав, вомад ог кучкы,—сюсь 
сннмӧн видзӧдліс Сергей вылӧ Вася 
да пыр жӧ и гӧгӧрвоис, мый кӧсйӧ 
висьтавны.

— Помнитан тракторнӧй курсъяс- 
тб? Велӧдчӧмнымӧс?

— Помнита, Сергей.
— И ме помнита да век казьты- 

ла.—Сергей чӧв олыштіс, сэсся ыш- 
ловзис:

— Сэки тэ... радейтлін менӧ, Вася... 
Помнитан тувсов войястӧ? Огӧ и 
тӧдлӧ вӧлі, кыдзи лэбыштасны. Му- 
кӧд дырйи югдӧ нин, кыа чепӧсйӧ, а 
век оз мунсьы. Ме вӧлі вида шондісӧ, 
кытчӧ мися и тэрмасьӧ петны, а тэ 
Ӏ'ералан вӧлі...

Вася тӧкӧтьӧ нюммуныштӧмӧн кыв- 
Ас, но тайӧ нюмыс вӧлі кӧдзыд да 
щог. Пеляс сылӧн юргисны ловзян 
тУвсов асывлӧн шыясыс, синводзяс 
'ераліс сӧдзь сынӧд, весиг быттьӧ 
кыліс шоныд тувсов тӧврулысь чу- 
Жӧмас пӧльтӧмсӧ. Сьӧлӧм казьтыліс 
мьійкӧ лӧсьыдӧс, мусаӧс, но зэв ылы- 
саӧс...

— Помнита и тувсоп войяс,—мӧв- 
"алігтыр гарыштіс Вася. Меным сэк 
вӧлі сӧмын на дас кӧкъямыс ар, че- 
лядь на вӧлі, йӧй руа.

Сергейлӧн зэв вӧлі ичӧт надеяыс 
^рзьӧдны Васялысь сьӧлӧмсӧ, но век 
ж° талун смелмӧдчис стрӧка сюрӧм 
„0ена, мӧдысь гашкӧ оз и сюрлы сэс- 
,я . к°лльӧдны. А важ бӧрын нылыс 
лі кажитчис ёна мусаӧн. Сэк сійӧ 

ч Лі жебыник яя, шыр бӧжъяс моз 
УРвидзыеь вӧсньыдик кӧсаяса, челядь

руа нывка. Но куим воӧн сійӧ тӧдтӧм- 
выйӧдз шаньмис, чужӧмыс гӧгрӧсмис, 
синъясыс кутісны видзӧдны смела, ас 
вынъясас эскӧмӧн. Да и стахановка 
ӧні сійӧ. Коркӧясӧ нориник нылка- 
ысь со кутшӧм мортӧдз быдмӧма.

— Эз ӧмӧй сьӧлӧмад нинӧм коль 
тэнад, Вася?

Вася чӧволыштіс, сэсся сійӧ жӧ 
кӧдзыд нюмӧн вочавидзис:

— Эз... Со, тэнад кывъясыд оз нин 
вӧрзьӧдны менсьым сьӧлӧмӧс, сідз- 
кӧ... Сергей, важ сола вылад оз юк- 
тӧд. Эновтӧм бӧрад места вӧлі ог ад* 
дзы аслым. Тӧдін кӧ эськӧ, кутшӧм 
ме лӧг вӧлі тэ вылӧ сэк! Сійӧ лӧгыс, 
тыдалӧ, и сёис радейтӧмсӧ. А ӧні 
дзик веськодь. Миян костын ставыс 
помасис. Тайӧ и тэд и меным бур- 
ланьӧ, Сергей. Сӧмын мӧдкӧд сідз эн 
нин вӧч.

Тадзи сёрнитігтыр найӧ воисьыны 
базаӧ. Вася сувтіс да перчаткаысь 
перйӧм кинас лӧсьӧдыштіс юр выв- 
сьыс беретсӧ.

— Менам кыв татшӧми: уджав 
честнӧя, Сергей, сьӧлӧм бурмытӧдз- 
ыд, сэки тэ шуд и гаж аддзян. Прӧ- 
щайтлы.

Сергей кӧть бурджык вочакыв и эв 
виччысь, но век жӧ вӧлі кутшӧмкӧ 
надея сылӧн. Ӧні сьӧлӧмсӧ нёняліс 
сылысь содан лӧглун. И эзкӧ вӧвэсь- 
кӧ аслыс сэтшӧм яндзим видзӧдлыны 
веськыда нывлы чужӧмас, то на- 
дейнӧ бергӧдчыліс да мыйкӧ шуа- 
ліс сылы.

Сиктын ылын кыліс нывъяслӧн сьы- 
лӧм. Сера кымӧръяс важӧн нин уди- 
тӧмаӧсь нььріыштны чарла тӧлысьсӧ. 
Синлы тыдалан ӧдӧн найӧ лэбисны 
рытыввывсянь асыввылӧ.

Васялӧн унмыс эз на лок и эз вӧв 
окота пырны гортас. Сергейӧс синъ- 
яснас колльӧдӧм бӧрын сійӧ тэрыб 
воськолӧн, юрсӧ неуна копыртыштӧ- 
мӧн, муніс Кузьмич ордӧ.

Кузьмич, кыдзи и векджык овлӧ, вӧ- 
лі ӧтнас. Пызан дорын сійӧ мыйкӧ зіля 
гижис; Вася пыригӧн лэптіс юрсӧ да пӧ- 
рысь чужӧм кузяыс котӧртіс долыд 
нюм.

— А-а, тайӧ тэ, красавица.-Пӧрч- 
чысь да шонтысь.

Комнатаас вӧлі жар, но Кузьмич 
пукаліс шоныд свитэра да шарпа.

Крӧвать дорса ичӧт пызан вылын 
стопкаӧн куйлысь книгаяс да газетъ- 
яс бокын сулалісны лекарство тыра 
пузырокъяс. И комната сынӧдыс вӧ- 
лі йиджтысьӧма лекорство дукӧн.

— Кутшӧмджыка олан, Кузьмич? 
Енаӧ висьӧдӧ?—тӧждысяна гӧлӧсӧн 
юаліс Вася, пӧрччысис да пуксис сы- 
лы паныд.

— Ола тай, сьӧлӧмӧй вот мыйкӧ 
вӧрзявны кутіс, пӧрысьмис, тыдалӧ.

Кузьмич босьтіс ӧчкисӧ да ньӧж- 
мыдик вӧрасӧн сюйис футлярӧ, сэсся 
ӧзтіс трубкасӧ.

— Бобровкӧд зыксьӧм бӧрын мый- 
кӧ быттьӧ орис сэ гӧн, дай эбӧсысь друг 
уси. Но, да справитчам, справитчам.

Вася видзӧдіс сы вылӧ да думнас 
шензис сыӧн дэуг татшӧма вежсьӧм- 
ыс вылӧ: чужӧмыс вижӧдӧма, син- 
гурааъяс пыдӧджык вӧйӧмаӧсь, ныр- 
ыс ёсьмыштӧма. Медым вӧглыны 
юрас локтан гажтӧм мӧвпъяссӧ, Ва- 
ся юаліс:

— Мый нин гижан вӧлі?
Кузьмич стрӧга видзӧдліс да труб-

ка помКас шылькнитіс дзорман ус 
кузяла.

— Ставсӧ гижа, мый эм сьӧлӧм 
вылам... Парткомӧ, шуис сійӧ, чеч- 
чяс да, мудзӧм кос вылас кнсӧ гіук- 
тӧмӧн, кутіс пӧрысь морт покодка- 
ӧн ветлӧдлыны джодж дӧра кузя.

— Тайӧ лун-войсӧ крӧватьын туп- 
лясигам унатор мӧвпалі, нылӧ. Ме 
тайӧс тадзи ог коль. Сійӧ сюсь, да 
н ме тӧвйылӧм воробей, кыднад он 
ылӧд.

— Код йылысь нӧ сідзсӧ?—юаліс 
Вася, кӧть эськӧ гӧгӧрвоис ачыс, 
кодӧс гаралӧ механик.

— Прамӧй начальник оз тадзи ви- 
дзӧд аслас уджалысьясыс вылӧ,—Вася 
юалӧм вылӧ вочавидзтӧг водзӧ кутіс 
сёрнитны Кузьмич.--Да и уджыс 
эськӧ мӧдногджык сылӧн муніс. Ме 
вот гижи газетӧ, а сылы чушис тайӧ. 
Оз пӧ ков ас керкаысь ёгсӧ ортсӧ 
петкӧдны. Сідз мӧй колӧ критика 
вылӧ видзӧдны коммунистлы?!. Ме 
ставсӧ гижа, мед видлалӧны, коді 
прав,—ёнджыка и ёнджыка пузьӧмӧн 
сёрннтіс механик. Тӧдчӧ, аскежас 
унаысь мӧвпавлӧм думъяс висьтавлӧ.

Вася казяліс Кузьмичлысь ӧзйӧмсӧ

да киӧдыс небыда босьтӧмӧн бӧр 
вайӧдіс пызан дорӧ да пуксьӧдіс.

— Чӧвлы скӧрмынытӧ,—меліа шу- 
ис сійӧ.—Партком тайӧ лунъясас чу- 
кӧртӧ собрание. Сэні. сёрнитам, сӧ- 
мын бурдӧдчышт сэк кежлӧ. Сэсс* 
Воробьев висьталӧ, мый гижӧма ниі 
райкомӧ Бобров йылысь: уджыс даӧ 
партийнӧй документъясыс сылӧн абу 
пӧ бурӧсь.

— Колӧ прӧверитны,. и бурджы- 
ка ,-пы зан ӧ  таркӧдӧмӧн висьталіс 
механик,—Мыйкӧ абу лада сылбн, 
кывйыс да уджыс ёна нич зэв торъ- 
ялӧны. Тайӧ начальсгвоӧн базалы 
плансӧ не тыртны.

— И меным сщзжӧ кажитчӧ,—шу- 
ис Вася да пуксис Кузьмичкӧд орч- 
чӧн.—Ме ӧд мӧгӧн тэ дорӧ. Думыш- 
ті сьӧкыд составлы крут спускъяс 
вылын тормоз да вот кӧсъя вӧлі сёр- 
нитыштны тэкӧд. Отсыштан?

— Дерт жӧ, дерт жӧ,—шуис ме- 
ханик да кутіс идравны пызан выв- 
сьыс лишнӧй кӧлуйсӧ.—Вай висьтав 
инӧ, мый думыштӧмыд. Менам ӧні 
оз жӧ узьсьы а, вай пукалыштам, 
гашкӧ збыль мыйкӧ коланатор пузяс.

Василиса нуӧдіс гребенканас юрси 
кузяыс да, кисӧ Кузьмичлы сой вылб 
пуктӧмӧн, кутіс висьтавны. Кузьм ич  
кывзіс да дакайтіс. Медбӧрти сійӧ 
босьтіс бумага, линейка, угольник.

— Час, чертитам,—шуис сійӧ, и 
кыкнаныс копыртчисны бумага весь- 
тӧ воча юр—ӧтиыс дзорман, мӧдыс 
пушкыр юрсиа, розӧвӧй рыжикъяс  
моз тыдыштан поснидик пельяса...

Колис час дай мӧд. Важӧн нин 
чуксасис петук. Найӧ век на воча 
юр копыртӧмӧн, ас гӧгӧрсьыс ставсӧ 
вунӧдӧмӧн, уджалісны джын гӧлӧсӧв 
варовитігтыр.

» **
Вылыс склад № 15, кытчӧ локтіс 

уджавны Шыр Иванлӧн бригада, во- 
лі базасянь 17 километр ылнаыи, 
джуджыд вӧр пбвстын. Паськыда ве- 
салӧм кушинын куйлісны кер бунть- 
яс. Керъяс мичаӧсь, ёнӧсь, во л ь о *1 
вылысаӧсь, ылысянь зарни сл и то къ яс  
кодьӧсь, мукӧдлаас куйлӧны некЫ' 
мын судта. Вӧлаяс лунысь лун ве 
выльясӧс и выльясӧс петкӧдӧны вор 
ысь.

— Босьтам! Нбшта босьтамі—ка- 
я щ е  пасьтала юргӧны сӧвтчысьяслӧн 
горӧдлӧмъяс. Зорйыштан керъяс вӧр- 
зьӧны да кывзысяна тупыльтчӧны 
места вывсьыныс.

— Нӧшта босьтамі Енджыкаі— 
Керъяс тупыльтчӧны водзӧ и водзӧ 
да медбӧрын кайӧны тракторнӧй 
додьяс вылӧ. На бӧрся выльяс нин 
тупыльтчӧны. Тырыс сӧвтӧм бӧрын, 
сувтӧдаласны стойкаяс да крепитас- 
ны чепъясӧн сідз, мый ӧти кер оз 
вӧрзьы ни оз вежыньтчы.

Колхозникъяс уджалӧны зіля. 
Выльысь выль комплектъяс тырӧны 
вӧрӧн. Со, найӧ сулалӧны трастор- 
нӧй туй пӧлӧн, лэччӧдӧм виччысьӧны.

Шыр Иванлӧн бригада первойя 
лунъяссяньыс кутіс тыртны нормаяс. 
ӧні ещӧ ннн кывзысьӧмӧнджык ту- 
яыльтчӧны керъяс, гажаджыка пуӧ 
уджныс. Луншӧр кежлӧ дась нин 
сулалісны наӧн сӧвтӧм дас вит ком- 
плект. Позис нин и шойччыны.

Шыр Иван пуктіс зорсӧ да пук- 
гис кер вылӧ.

— Куритчӧй, мужикъяс,—шуис сі- 
Яӧ, и сӧвтчысьяс кутісны чукӧртчы- 
*ы сы дорӧ. Ставныслӧн тошныс 
гыӧртӧма, вомсьыныс петӧ ру, лок- 
тігмоз яышкалӧны чужӧмсьыныс пӧсь- 
кысӧ, пыркӧдӧны гынъюръяс вылысь 
лым. Чукӧртчисны, пуксялісны ӧтлаӧ 
да мӧдісны варовитігтыр тшынасьны.

— Эк, мыйдӧм бара уджалім!
— Тадзтӧ, мужикъяс, стахановецъ- 

ясӧн на лоам,—шмонитӧмӧн 1 нисьӧ 
збыльысь шуис неыджыд тушаа Сам- 
ко. Кепысьяссӧ вӧнь костас тувйыш- 
тӦма, гынку шапкасӧ балябӧжланьыс 
йӧткыштӧма сійӧ да нёнялӧ ас вӧчӧм
каллянсӧ.

— Тӧв чужъявны тон эгӧ локтӧй; 
Уджалам сідз, мед бӧрынас эз кутны 
Дивитны колхозникъясӧс,—висьталіс 
Самкокӧд орччӧн пукалысь.

— Регыд нин, кӧнкӧ, Шудоваыс
воас.

— Воан кад.
~~ Талун сійӧ нёльсё куб тшӧктіс 

Ласьтыны миянлы.
— Смел нылыс, батьыс рӧдӧ му- 

ӧома,—сёрнитісны колхозникъяс.
Смел. Важӧн вӧлі нёль мужик 

ь,мда вӧртӧ тӧвбыд вӧчап.

— ӧн і йӧзыс сюсьджыкӧсь: ӧтн 
мортыс вит сюрсӧдз пӧрӧдӧ.

— Мый нин шуан важ йывсьыд...
Ӧтнас Шыр Иван эз сёрнит, дай

быттьӧ эз кывзы мукӧдъясыслысь 
сёрнисӧ. Кытчӧкӧ водзӧ видзӧдӧмӧв 
пукаліс сійӧ да лебезитіс ёсь тошсӧ.

— Иван Прокопьевичыс, висян 
кӧ-а?—юаліс сылысь Самко.

— Ог эськӧ вись да мыйкӧ шог 
тай,—шыасис Шыр Иван.

— Этатшӧм олӧмӧн шог,—дивита- 
на гӧлӧсӧн паныдаліс Самко —Сьӧ- 
лышт шогысвылӧ. Важӧн ёна шогсьы- 
лім, а ӧні визув ва став шогсӧ кылӧ- 
діс. Микит поп йывсьыс кывлінныд 
баснясӧ?—друг сёрнисӧ вежӧмӧн, 
мужикъяс дорӧ шыӧдчис сійӧ.

— Висьтав, висьтав, — ызйӧдыштіс- 
ны дядьӧяс. Найӧ тӧдӧны нин, мый 
Самко кодя небыличаясгӧ некод мӧд 
оз куж висьтавны. И сэтшӧм теш- 
кодя век сылӧн артмӧ, кӧть ещӧ нин 
сьӧлӧм вылад шог, а петас серамыд.

— Шонъянӧй батьсянь на кывлі,— 
зэв збыльысь заводитіс Самко— Ки- 
тӧ грездын Микитыс попавлӧма. Да 
сэтшӧма радейтлӧма пӧръясьны, оз кӧ 
пӧръяв, войыс оз узьсьы сылӧн. Вот 
ӧтпыр кутӧма лӧсьӧдчыны проповедь 
лыддьыны. Ассьыс морттуйсӧ вӧлӧм 
тӧдӧ да, медым не дзюгсьыны, дяклы 
и шуас:

— Мыйкӧ несідз кӧ кута сёрнитны, 
тэ, зонмӧ, кызӧкты чорыдджыка, мед 
кыла. '

Вот ӧбедня помӧ попыд и петіс 
проповедь лыддьыны. Малыштіс вӧв 
бӧж кодь ус-тошсӧ, видзӧдліс гбгбр 
да и заводитіс. Сідз да тадз да, овліс 
пӧ Георгей победоносец, нинӧмысь 
пӧ эз повлы, вӧв вылын гӧняйтліс. 
А бӧжыс вӧлыслӧн вӧлі пӧ куим 
верст кузя.

Дяк кӧза тошкас куччысис да вич- 
котырӧн кызӧктіс. Поп видзӧдліс сы 
вылӧ да гӧгӧрвоис, мый тӧкӧтьӧ 
лишнӧй содтыштіс. Куим верст, шуӧ, 
гашкӧ дзиксӧ пӧ эз жӧ вӧв, а вер- 
стӧн джынйӧнтӧ век нин вӧлі. Дяклы 
бара на сьӧлӧм вылас эз во да кы- 
зӧктіс. Поп бугдзыльтліс жӧ эсьКб, 
но бара на веськӧдчис: шуӧ, верстӧн 
джынйӧннад гашкӧ и эз вӧв, а верст 
джын кузяыс дзик нин вӧлі. А дяклы 
ещӧ на эз кажитчы да сэтшӧма кы-

зӧктіс, кутшӧмкӧ пӧч вӧлӧм вугралӧ 
да черӧбтӧма быдӧн. Попыдлӧн вир- 
ыс пузис, тош йылӧдзыс гӧрдӧдіс. 
Лэптіс чаль чуньсӧ да, дяклы пет- 
кӧдліг, горӧдіс:—Да ӧд эз жӧ та ку- 
зя вӧв!..

Мужикъяс вак-вакӧн сералісны да 
смешитчисны пӧръясьлысь поп вы- 
лын. Ӧні и Шыр Иванлӧн нюмыс пет- 
іс. А медся ёна сераліс ачыс Самко.

Тайӧ здукӧ трасса помын тыдовт- 
чис верзьӧма вӧла. Самко медводз 
аддзис да индіс чуньнас:

— Со, начальник локтӧ.
Мужикъяс кутісны виччысьны лок- 

тысьӧс.
Бобров локтіс седлӧа вӧв вылын. 

Седлӧын сійӧ пукаліс зумыда, весь- 
ісыда, шуйга кинас домповодсӧ кутӧ- 
мӧн, мичаа лайкъялігтыр, кыдзи бур 
школа прӧйдитӧм кавалерист. Сійӧ 
рӧдйӧн матыстчис пукалысьяс дінӧ да, 
вӧлыс вылысь чеччышттӧг, стрӧга 
шыасис:
. — Пукаланныд?

Сӧвтчысьяс видзӧдлісны мӧда мӧд 
вылӧ. Самко сувтіс да, кияснас 
тшӧтш висьталіг, вочавидзис:

— Ми тані лӧз тӧдчӧмсянь уджа- 
лам. Муртса куритчыштны пуксим.

— Ну-с, вот мый,—чӧв олыштӧм 
бӧрын висьталіс Бобров,—час джын 
мысти локтас Шудовалӧн машина. 
Сӧвтінныд сылы вӧрсӧ?

— Сотай, дасьсулалӧ,—вочавидзис- 
■ы колхозникъяс. Бобров перйыліс 
портсигарсӧ, босьтіс папироска, гораа 
іилочкӧбтӧмӧн бӧр пӧдлаліс, ӧзтіс да 
кыв ни джын шутӧг вӧрзьӧдліс дом 
поводсӧ. Пӧсялӧм вӧлыс, кокъяссӧ 
мичаа лэпталіг, мӧдіс мунны туй 
кузя.

— Талун мыйкӧ абу варов.
— Мый йылысь нӧ миянкӧд сылы 

варовитнысӧ...
Колхозникъяс, Бобров йылысь сёр- 

нитіі, разӧдчалісны да наводитісны 
уджавны. Бара кутісны кывны бы- 
гыльтчан керъяслӧн троньган шыяс, 
бара то ӧтилаын, то мӧдлаын кутіс- 
ны кывны сӧвгчысьяслӧн гӧлӧсъяс:

— Босьтлам!.. Нӧшта босьтлам!.. 
Йнджыка!

Быд комплект дорӧ сувтлӧмӧн 
Бобров видзӧдіс сӧвтӧм ногсӧ, му- 
кӧдлаас кинас видлаліс стойкаяслысь

ёнлунсӧ, чепъяслысь зэлыдлунсӧ. 
Сідз сійӧ кытшовтіс став дась кон- 
плектсӧ. Кор жӧ кытшовтіс ставнас, 
чукӧстіс ас дорас Шыр Иванӧс. 
ЬӀркмуніс сьӧлӧмыс сылӧн, надзӧник 
пуктіс зорсӧ да довгис сэтчӧ.

Бобров вӧтлыштіс вӧвсӧ водзӧджык, 
кӧні некод эз вӧв.

— Ну-с,—шуис сійӧ, кор бригад/ф 
сувтіс сы водзӧ.—Меным эз во сьӧ- 
лӧм вылӧ тіян уджыд, кӧзяин. Ме 
вӧлі надейтча, мый...

— Сӧвтӧма бура, Борис Венедик- 
тович. Ачым видзӧдалі.

Бобров дӧзмӧмӧн лачкыштіс ньӧр- 
йӧн вӦвсӧ. Вӧлыс чепӧссьыштліс, но 
Бобров бӧр сувтӧдіс, домповодсӧ 
зэлӧдӧмӧн.

— Либӧ тэ менӧ эн гӧгӧрво тбн- 
дзи, либӧ сы улӧ лэччысян, кӧзяин,— 
синъяссӧ гӧгрӧстіг, шуис сійӧ.—Да 
мый синтӧ дзебан, видзӧд веськыда, 
эн яндысь, абу тэ невеста. Видзӧя 
сідз, кыдзи салдат видзӧдӧ офицер 
вылӧ.

Шыр Иван неокотаысь веськӧдчыш- 
тіс. Сылы усис дум вылас, кыдза 
коркӧ сулавлывліс стройын царскӧй 
армияас служитігӧн, сэк, кор тайӧ 
мортыслӧн пельпомъяс вылас югъяв- 
лісны погонъяс, а картузас—офицер- 
скӧй кокарда.

— Кывзы, кӧзяин, мый висьтала: 
срочнӧя сӧвтӧй кык комплект, но 
сідз, мед чепъясыс вӧліны личыд- 
джыкӧсь и стойкаясыс прӧстджыкӧсь. 
Ті вывті топыда сӧвтӧмныд.

— Борис Венедиктовнч, Шудова 
кутас Кӧин Шорті л э ч ч ы н ы , — пов- 
зьӧмӧн вочавидзис ӀПыр Иван —Спус- 
кыс крут.

— Тӧда, — гіаныдаліс Бобров.
Шыр Иван, шаг ббрыньтчыштӧмӧн,

кутіс юрсӧ пыркӧдны. .
— Ог вермы... Менӧ мӧдӧдіс кол- 

хоз. Колхоз дбверитіс меным.
—Мый?—синсӧ арыштіс Бобров.
— Ме...
— Он висьтав, син сертиыс гӧгӧр- 

воис сылысь думсӧ Б о б р о в . — Вунӧдін 
мӧй ассьыд мыжтӧ еӧветскӧй власть 
водзын? Вӧч, кыдзи висьталӧма.

Бобров кучкис вӧвсӧ да ск а ч и т іс  
трасса кузя. Регыд сылӧн бердіс ку- 
чик тужуркаа паськыд ммшкыс.

Шыр Иван думнас ёрис сійӧ вой- 
еӧ, кор дзеблаліс ас ордас тайӧ зар- 
ни клыка кӧинсӧ... Талун Шудова 
летӧ стахановскӧй рейсӧ. Сійӧ кӧсйӧ 
лэччӧдны нёльсё кубометр. Тӧрыт 
нарошнӧ воліс сӧвтчысьяс бригадаӧ, 
сёрнитіс, корис бурджыка сӧвтны. 
Лёка поньталӧм ӧти комплект вӧсна 
вермас рейсыс торксьыны. И найӧ 
кӧсйисны тӧрыт, сетісны колхозник- 
лысь чорыд кыв—сӧвтчыны бура, чест- 
нӧя. Вежны кывсӧ? Та йылысь эз и 
мӧвпавӧні Шыр Иван. Но висьтавны-ӧ 
кытчӧ колӧ Бобров йылысь—со мый 
сира желльӧн ӧнГ сатшвидзис сьӧлӧм- 
ас да мучнтіс. Ӧгарсянь гӧгӧрвоис, 
мый колӧ висьтавны. Мӧдарсянь, 
поліс ассьыс важсӧ йӧз еин волзӧ 
петкӧдӧмысь, поліс и Бобровысь. 
Тані базаын аддзысьӧмсянь нин сійӧ 
венласис ачыс аскӧдыс, но век сьӧе 
лӧмыс эз тырмы висьтавны. Ӧтпыр 
весиг пасьтасьліс и мӧдӧдчыліс нин, 
но порог дорсянь бӧр бергӧдчис. Ась- 
сӧ ылӧдліс сэгшӧм думӧн, мый гаш- 
кӧ ставыс тайӧ кыдзкӧ ордъяс на 
сійӧс, гашкӧ Бобровыс эновтас сійӧс, 
гашкӧ ещӧ мыйкӧ лоас да сэки мы- 
иас нин...

А тайӧ каднас Шудова матыстчӧ 
вӧлі вылыс склад дорӧ. Сьӧлӧм вы- 
лас сылӧн вӧлі кокни и долыд. Сылы 
ставыс талун кажитчис мичаӧн: и 
поснидик кымӧръяса лӧз енэжыс, и 
вӧрыс, коді помала кыссис трасса 
нӧлӧн, и аслас .Сталинецлӧн" вына 
мургӧмыс, коді шызьӧдіс ывлавывсӧ, 
* радиатор весьтын дӧлалысь ичӧтик 
гӧрд флажокыс, коді быттьӧ долыда 
ӧвтчис сылы.

Но вот сійӧ видзбдліс часі вылӧ— 
трафик серти колӧ нин вӧлі матыс- 
«ьіны вылыс складлы. Содтыштіс 
ткорость. Трактор здрӧгнитыштіс, 
ӧддзис гусеницаяслӧн бергалӧмыс.

Вася бура тӧдіс ассьыс машинасӧ 
и Р^дейтіс сійӧс. Кыткӧ кӧ «висьӧ“ 
СЫлӧн, пыр нин казялас уджалан шы 
ссртиыс. Но ӧиі мотор мургис шы- 
льыда, ц трактористкалы сылӧн шыыс 
кыліс кыпыда юрган вына музыкаӧн.

Ӏьідовтчис вылыс склад: кер бунтъ- 
"с, йӧі, тыра и тыртӧм комплектъяс. 
“ талинецлӧн* горыс паськаліс гул- 

катнще кузя. Уджалысьяс ӧвтчис- 
аьі сылы.

Тыртӧм состав отцепитӧм бӧрыв 
Шудова выключитіс моторсӧ, ачыс 
збоя чеччыштіс муӧ да муніс видзӧд- 
лыны сылы лэччӧдӧм вылӧ дасьтӧм 
комплектъяс. Трактористка бура став- 
сӧ видлаліс да долыда шуис колхоэ- 
никъяслы:

— Аттьӧ, бура уджалӧмныд.
Колхозникъяскӧд недыр сёрнитыш-

тӧм бӧрын Шудова муніс машннаыс 
дорӧ, пуксис да лӧсьӧдчис кутчысь- 
ны состав комплектуйтны.

Водзвыв бура лӧсьӧдчӧм вӧсна 
еостав комплектуйтӧм муніс бура. 
Шудова сувтӧдаліс трасса вылӧ тыра 
додьяс да колис найӧс сцепщиклы, а 
ачыс муніс порожняк месьтитны.

Став тайӧ уджыс артмис ӧдйӧ, 
график серти дас минута вылӧ водз- 
джык. Шудова вӧлі рад.

— Ме тшӧтш лэчча тэкӧд,—туйӧ 
вӧрзьӧдчыны лӧсьӧдчигас нин локгіс 
Шыр Иван сы дорӧ.

— Мый сідз?—неуна чуймыштӧмӧн 
юаліс Вася.

— Колльӧда. Туйыс кузь дай... 
быдторйыс вермас лоны. Гашкӧ от- 
сӧг ковмас,—синсӧ дзебиг вочавидз- 
ие Шыр Иван.—Ме сёрниті бригада- 
кӧд. Найӧ метӧг уджаласны. Сэсся 
рытнас пӧ лоӧ базаын собрание. Ме 
кӧсъя кывтыштны.

— А сёрнитны?—нюммуніс Шу- 
дова.

— Гашкӧ и сёрнитны кута.
— Сӧв либӧ.
Шудовалы дона вӧлі быд минут. 

Сылӧн ставыс нин вӧлі дась петны 
бӧр туйӧ. Газуйтіс, первой бӧ^ыньт- 
лыштіс машинасӧ, сэсся вӧлею бось- 
тӧмӧн вӧрзьӧдіс места вывсьыс сьӧ- 
кыд составсӧ да мӧдӧдчис ас олӧмас 
медся кывкутана рейсӧ. Трактор, 
зэлӧдчӧмӧн, сьӧкыд бӧжлы ӧдӧб сод- 
тіг, кутіс мунны катище кузя. Уджа- 
лысьяс долыда горзігтыр макайтчис- 
ны, Самко дчдь ӧвтчис іынку шапка- 
нас. Найӧ видзӧдісны ӧтдальтчысь 
состав вылӧ сэтчӧдз, кытчӧдз эз 
берд сылӧн медбӧръя комплектыс, а 
сы вылын тшӧтш и Шыр Иван.

Вӧрса поезд котӧртіс ньӧв кодь 
веськыд трасса куля. Сылӧн гора 
шумыс юргис парма вӧрын, шызьӧ- 
діс сэсь тӧвся олысьясӧс. Лымйӧн 
тырӧм тіль чащаын узьмӧдчӧм кӧч

торгӧдіс пельяссӧ да, недыр кывзы- 
сьыштӧм бӧрын, тринксьӧдіс пыдӧ- 
джык.

Шудова видтӧдіс водавылас воль- 
сыштсьӧм трасса вылӧ. Киясыс дась 
куйлісны веськӧдлана рычагъяс вы- 
лын.

Туйыс кузь. Регыд кутас рӧмдыны. 
Кӧин Шорсӧ ковмас пемыдӧн нин 
дэччыны. Шудовалӧн думъясыс ку- 
тісны та гӧгӧр бергавны. ' Быд кило- 
метр прӧйдитӧм бӧрын, Кӧин Шор 
дорӧ матыстчӧмкӧд ӧтшӧтш содіс 
сылӧн тӧждысьӧмыс. Талун нёльсё 
кубометр, со тай тиый кузя бӧж 
вӧтчӧ!

Вася тӧдіс, мый ӧні сыысь не 
Омӧльджыка беспокоитчӧны и му- 
кӧдъяс, а Кузьмич, кӧнкӧ, местасӧ 
оз аддзы аслыс.

Заводитіс нин и пемдыны. Енэжыс 
быттьӧ улӧджык лэччис, вӧрыс ру- 
дӧдіс. Шудова включитіс фараяс. Кык 
электролуч чепӧсйисны машина водз- 
вылӧ, югдӧдісны туйсӧ.

Шудовалӧн думъясыс бара нин 
выльяс: сійӧ мӧвпаліс сы йылысь, 
мый райком шуӧма сійӧс арнас мӧ- 
дӧдны Москваӧ велӧдчыны. Гшӧктіс- 
ны ӧнісянь нин лыддьысявны. Комсо- 
мольскӧй органиіация сетіс сылы 
учительӧс, книгаяс. Тӧждысьӧны. И 
Сылы вӧлі нимкодь тайӧ тӧждысь- 
ӧмыс вӧсна, дась вӧлі ставсӧ сетны, 
медым оправдайтны ёртъяслысь дӧве- 
рие.

Москва! Шудова некор на эз волы 
сэтчӧ, но кьівліс унаысь. Сылӧн ва- 
жыся думыс -  ас синмӧн аддзывны 
Москва, рӧдиналысь сголица, дзир- 
далан кыпыд кар, мирсьыс медся 
первой карсӧ; аддзывны Кремль, 
мавзолей, Ленинӧс, код йылысь сэ- 
тшӧм пӧся, сэтшӧм радейтӧмӧн вись- 
тавлывліс сылы матрос батьыс на...

Вӧрса поезд исковтіс пыр водзӧ и 
водзӧ. Но вот ывлавыв серпасыс ку- 
тіс веж сьы ны- яг вӧр коли бӧрӧ.заво- 
дитчис козъя вӧр. Шуштӧмджык да 
гажтӧмджык лои гӧгӧрбок. Матысь- 
мис Кӧин Шор Недыр мысти тыдовт- 
чис спуск локтӧм йылысь чуйдӧдан 
столб.

Шудова .чинтіс скорость да к у т і с  
вочасӧн кусӧдны сьӧкыд составлысь 
мунан инерциясӧ. Спуск дорӧдз метр

ветымын эз во да дзикӧдз сувтӧдіс, 
сэсся ачыс лэччис муӧ. Колӧ вӧлі 
ещӧ ӧтчыд прӧверитны составсӧ. 
Пӧнара биӧн дзюзъяліг, ветліс спуск 
помӧдзыс, счсся, комплектысь ком- 
плектӧ мунӧмӧн, кытшовтіс составеӧ, 
быд стойка прӧверитіс, абу-ӧ вӧраьӧ- 
ма, быд чеп видліс, абу-ӧ личалӧма 
ли орӧма. Ставыс вӧлі лючки бур, в 
Шудова нюмдіс Шыр Иванлы:

— Быттьӧ кӧртӧн дорӧмныд, ва- 
нӧм абу лоӧма.

Сэсся отсасьысьыс дорӧ шыасис:
— Мыйкӧ кӧ сэн бӧжас лоас, ӧвт 

чы пӧнарнад. Мӧдім.
— Ме тэкӧд лоа,—сы бӧрысь вӧт- 

чиг шуис Шыр Иван. Шуан ногыс, 
и гӧлӧсыс, и став тушаыс сылӧя 
петкӧдліс кутшӧмкӧ полӧм. Шудӧва- 
лы тайӧ эз кажитчы бурӧн.

— Мыйкӧ тӧдан тэ?
Шыр Иванлӧн чӧв олӧмыс вӧлі 

вочакывйӧн Шудовалы.
— Ме тшӧкга тэд висьтавны став- 

сӧ,—машина дорӧ с\втӧмӧн чорыда 
шуис Шудова. Шыр Иван дзикӧд? 
падмис:

— Ме... ме нинӧм ог тӧа, сӧмын 
ӧлӧда. Василиса, виччысьӧмӧн лэччы.

— Да тэ эн велӧд, а висьтав мый 
тӧдан.

И вот сэки Шыр Иванлӧн быттьб 
мыйкӧ орис, эзкӧ ійы  да висьтавсис; 
а ӧти кыв бӧрын пегіс мӧд, сійӧ 
кыскис коймӧдӧс. Медбӧрын ставсӧ 
висьталіс Бобров йылысь: и сыкӧд 
талунъя сёрнисӧ, и важсӧ сылысь.

— Гадинаі—помалӧм бӧрас сӧмын 
вермис шуны Шудова. Тайӧ эз нив
вӧв сылы дзик виччысьтӧмторйӧн.
Бобров первойсяньыс эз во сьӧлӧм 
вылас сылы, а бӧръя каднас сійӧс эз 
вермы синнас видзӧдны. Да и парт- 
комын нин вӧлі сы йылысь сёрнв, 
сӧмын кужис бӧжъяссӧ дзебны.

Ш.улова здук кежлӧ падмыліс: мы» 
вӧчны? Колӧ вӧлі пыр жӧ кыдзкӧ 
юӧртны базаӧ, сӧмын кыдзи? Кольны 
состав да аслыс когӧргны? оз позь- 
Отсасьысьсӧ ыстыны оз жӧ позь, 
рейссӧ абу на помалӧма. Шыр к!вз« 
ӧс? Но ӧні эз вӧв нин сы вылӧ на'
Д6Я * *

— Вигьтав веськыда,—мед^ӧР̂ й 
стоӧга юаліс сылысь,— кыдзи сӧві 
дӧма вӧрсӧ?

— Бобровлысь тшӧктӧмсӧ ме эг 
кывзы—сӧвтӧма' бура.

Шудова нӧшта ӧтчыд кытшовтіс 
составсӧ, нӧшта ӧтчыд видлаліс быд- 
латі, но бара на нинӧм лёкторсӧ эз 
аддзы, пуксис машина вылӧ да стрӧг 
чужӧмӧн кутчысис рычагъясӧ. ,Ста- 
линец“ здрӧгмуніс, кывзысяна бӧрынь- 
тчыштіс, сэсся небыдика сетчыштіс 
водзӧ. Поезд вӧрзис медся ичӧт 
скорость вылын, ньӧжйӧникӧн матыст- 
чис чой.йылӧ да заводитіс лэччыны.

Шудова кыліс, кыдзи ставыс сы 
пытшкын зэлалӧмӧн оліс, став туша- 
■ас кыліс, кыдзи зэлӧдчис и машина- 
ыс да заводитіс ёнджыка и ёнджыка 
сырмыны, быттьӧ ловъя—сійӧ аснас 
ныкис сы вылӧ сӧлан составлысь 
сьӧктасӧ, но век жӧ ньӧжйӧникӧн 
лэччис водзӧ и водзӧ. Со нин воис 
епуск шӧрас. „Либӧ ӧні, либӧ нинӧм 
оз ло",—бергаліс Шудова юрын мӧвп. 
Сійӧ унаысь видзӧдлывліс бӧрьылас, 
век виччысис аварийнӧй сигнал. Но 
сьӧд чузь визьӧн кыссьысь состав 
бӧжын сійӧ эз тыдав, сідзкӧ ставыс 
иа бур.

Со нин и ньывкбслжык лоис чойыс. 
Кокниджыка лолыштіс Шудова, кӧть 
эськӧ полӧмыс эз на быр.

Поезд лэччнс. Тормоз вермис кут- 
■ы. Сӧмын ӧні, лэччӧм бӧрын, Вася- 
лӧн кутісны дрӧжжитыштны киясыс, 
чужӧмыс пӧсяліс. Но тайӧ лигышмун- 
лӧмыс регыд бырнс. Здук мысти 
бара нин вӧлі важ кодь.

— Ковмас тэд котӧртны базаб,— 
шуис Шыр Иванлы.—Водзджык кӧ 
эн висьтав, ӧні висьталан сэні ставсӧ.

— Бобров виас менӧ,—пыді гӧлӧс- 
ӧн шыасис Шыр Иван.

— Оз лысьт. Котӧрт. Тан километр 
сияим, часӧн кымын воан.

Шудова аддзис сылысь падъялӧм- 
сӧ да чорыд гӧлӧсӧн нин еодтіс:

— Кӧсъян кӧ мыжтӧ мыетшкӧ 
'интыштны, котӧрт!

Шыр Иван кыв шутӧг петіс траеса 
вы/іӧ да кутіс котӧртны. Регыд сійӧ 
0 е РДіс пемыдас.

Щудова видзӧдліс часі вылас—
°лӧ тэрмасьны. Моторлӧн шыыс
ара шызьӧдіс пемыд пармасӧ,. вӧр
ьіра поезд бара кутіс исковтны трас- 

кУзя. Спуск колис бӧрвылӧ.

Вылыс складсянь, Шыр Иванкӧд 
сёрнитӧм бӧрын, Бобров некытчб 
сувтлытӧг скач лэччис Войвожӧдз. 
Вӧлыслӧн пакъясыс быгзисны, сы 
бердысь кайис ру. Бобровлы колӧ 
вӧлі сэсь суны Кузьпелевӧс.

Бобров ӧні надейтчис, мый Шудова- 
лӧн составьіс Кӧин Шорысь водзӧ оз 
во. Ӧнӧдз сійӧ мый вермис падмӧд- 
чисвӧр кыскӧм кыііӧдӧмлы: нюжмасис 
додьяс да туйяс ремонтируйтӧмӧн, 
ыстысис важ нормаяс вылӧ, кодъяс- 
ӧс быттьӧкӧ прӧверитӧма практикаӧя 
да нинӧм мӧвпавны вежны выльясӧн. 
Но сы падмӧдчӧм вылӧ видзӧдтӧг 
базаын ёнджыка и ёнджыка паськаліс 
социалистическӧй ордйысьӧм, соаісны 
стахановецъяс, кыптісвывозка. Имед- 
водз Шудова ставсӧ кыпӧдіс ас пример- 
нас, сійӧ лунысь лун этшаникӧн сод- 
тысьӧмӧн пыр унджык и унджык 
кыскис быд рейсӧ. Колӧ вӧлі конйышт- 
ны сійӧс.

Но Бобровлӧн вӧлі нӧшта мӧд 
план: мездысьны механикысь. Сідзн 
удж вылысь вӧтлыны поліс, кӧть 
эськӧ важӧн нин дасьӧн видзіс , ас 
кабинет пызанйӧрас приказ. Поліс 
сы вӧсна, мый эз вӧв колана помка- 
ыс, да сэсся партком сулаліс сы дор. 
Колӧ вӧлі кыдзкӧ сілз вӧчны, мед 
смела позис механикӧс вӧтлыны удж 
вылысь. Тайӧ вӧлі Бобровлы кивыв 
ещӧ и сы вӧсна, мый сэк став лёк 
уджсӧ позис помкаавны сыӧн да йӧз* 
ыслысь синсӧ ас вывсьыс веськӧдны 
сы вылӧ. И Бобров кутіс лӧсьӧдчыны 
ӧзтыны механическӧй масгерскӧй, 
мед мыждыны механикӧс: со пӧ, пов 
зис комиссняысь да кӧсйис дзебны 
коктуйсӧ. Мӧдкӧ, тайӧн позис орӧд- 
ны ремонт, кӧіь эськӧ и воисны за- 
паснӧй частьяс. Стрӧкаыс вӧлі бур,

Войвожӧ верзьӧма воис рӧмдігас. 
Сергейлӧн вӧлі эштӧ нин состав чу- 
кӧртӧмые.

Бобров лэччисвӧв вывсьыс да нуӧдіС 
Кузьпелевӧс бокӧ, кӧні некод эз вер- 
мы кывны налысь сёрнинысӧ.

— Ковмас тэд ӧтитор вӧчны,—весш- 
кыда заводитіс сёрнитны сійӧ, мед 
не сетны мӧвмыштны Сергейлы.

Найӧ сулалісны тыртӧм комплект 
дорын, ылысянь видзӧлны быттьӧ 
видлалісны сійӧс. Матігӧгӧр некод эз 
вӧв. Дасьтан состав дорын ноксис

сцепщик. Мӧдлаын уджалісны сӧвт- 
чысьяс. Ставыс вӧлі быдлунъя кодь.

— Кык час мысти тэ воан базаӧ,— 
джын гӧлӧсӧн сёрнитіс Бобров.—Со 
тэд мастерскӧй ӧдзӧсысь ключ. Лок- 
тіг кежлад сэсь ставыс нин мунасны. 
Кыйӧд кад да пыравлы посводзас; 
пыдысьыс аддзан пакля чукӧр—тӧн- 
дзі: ваисны конопатка вылӧ.

— Петкӧдны сійӧс?—нинӧмтор на 
гӧгӧрвотӧг юаліс Сергей.

— Мый мен сыысь?—вомсӧ ве- 
жыньтліс Бобров, сэсся содтіс:

— Ӧзтан.
— Ӧзта?
— Ӧзтан.
— Кольча кодь синъясӧн Кузьпе- 

лев видзӧдіс начальникыс вылӧ.
— Ӧ зта?—ещӧ ӧтчыд юаліс сылысь 

да пуксис додь брус вылӧ.
— Да, и талун.
Талун базаын чукӧртісны восьса 

партийнӧй собрание. Бобров тӧдіс. 
мый сэні бур сылы оз ло. Колӧ вӧлі 
ӧшйӧм грӧзсӧ вештыны ас юр весьт- 
сьыс. Мастерскӧй сотӧм отсаліс эсь- 
кӧ собраниесӧ кежӧдны лӧжнӧй туй 
выЭіӧ.

— Тэ эн чуймы сідз,—Сергейлысь 
падмӧмсӧ аддзӧмӧн серӧктіс Боб- 
ров.—Мастерскӧйлы сотчыны ми огӧ 
лэдзӧ. Ме ачым лоа контораас. Мый- 
ӧн тшыныс кутас петыштны, бӧр 
кусӧдам. Но механик сэки лэбзяс 
удж вывсьыс. Гӧгӧрвоан?

Сергейлӧн пӧсьыс чепӧсйис. Кӧть 
в эз дзнк веськыда сёрнит Бобров, 
но позис нин гӧгӧрвоны.

— Тайӧ ичӧтик удж сӧ,—коса нюм- 
муныштӧмӧн Бобров кыскис зепсьыс 
кутшӧмкӧ бумага да паськӧдлӧмӧн 
петкӧдліс Кузьпелевлы.—Тайӧ ичӧтик 
уджсӧ кора вӧчны, со, та пыдди 
водзӧс.

Сергей повзьӧм синмӧн видзӧдіс 
аслас киӧн гижӧм расписка вылӧ, 
кодӧс сетліс тӧндзн Бобровлы кабн- 
нетас.

— Ме внсьтала йӧзыслы,—ӧгыра- 
лан синъясӧн шуис Сергей. Сійӧ 
гӧгӧрвоис, мый колӧ мездысьны тайӧ 
морт кабыр улысь. Но Бобровлӧн и 
синкымыс эз вӧрзьыв. Сылӧн вӧлі 
дасьтӧма нин вочакывсӧ:

— Сэки менӧ арестуйгасны, аддтас- 
ны тайӧ распискасӧ. Кодлӧа? А-а,

Кузьпелевлӧн. Премия? Но код вӧ 
веритас? Лёка уджалысьясӧс оз пре- 
мируйтлыны. Сідзкӧ Бобровлы отсась- 
лӧма. Арестуйтны Кузьпелевӧс!.. ӧні 
гӧгӧрвоан, мыйла он висьтав ме йы 
лысь?

Сергейлӧн син водзыс ветліс виж 
ӧн да гӧрдӧн. Сылы чайтсис, быттьӧ 
тайӧ кырныш ныра мортыс кутӧма 
сійӧс горшӧдыс д а ӧ з  лэдз лолыштны.

— Вӧч, мый шуи, сэки и расписка 
тӧ сета, дай ещӧ сьӧм босьтан, но, 
колӧкӧ, распискатӧг нин,—сёрӧктӧм- 
ӧн лапкӧдыштіс Сергейӧс Бобров да 
пуктіс сылы киас ключ.

— Куж овнытӧ, кор сьӧмыд ачыс 
пырӧ зептад,—вӧлыс дорӧ мунігас 
гарыштіс сійӧ.—Талун вӧч, а аски 
волы.

Сергей шемӧс синъясӧн колльӧдіс 
Бобровӧс.

Гӧгӧр вӧлі важ кодь: сійӧ жӧ ка- 
тище, сійӧ жӧ керъяс, додьяс, трак- 
тор, йӧз, но ставыс ӧні быттьӧ мӧд 
пӧлӧс, шуштӧм, бокӧвӧй, ставыс 
быттьӧ лӧга ӧні видзӧдӧ сы вылӧ.

Шемӧс сулалӧмсьыс Кузьпелевӧс 
пальӧдіс сцепщиклӧн горӧдӧм: сцеп- 
ка эштіс, позьӧ вӧлі мӧдны.

Сергей шамыртіс ключсӧ да ӧвтыш- 
тіс кинас, но эз шыбыт, а сюйис 
зептас. Думнас аслыс шуис: мый 
лоны ло, а удайтчас да бара на кок- 
ни сьӧм сюрас, дай распискаыс. Но 
та бӧрын некодлы нин нэмнас неку- 
тшӧм распискаяс оз сет, дай Бобров- 
кӧд дугдас аддзысьлыны, а гашкӧ 
и дзикӧдз усйысяс базасьыс.

Вӧрса поезд, кодӧс вайӧдіс ШудО' 
ва, кутіс матысмыны база дорӧ. Рейс- 
лӧн тыдовтчис помыс. Вӧр йывті 
тыдаліс нин базаса бияссянь енэжӧ 
кучкан кыа югӧрыс. Нӧшта километр 
джын мунӧм бӧрын вӧрыс друг пома- 
сис и воссис паськыд эрд. Ылыв 
тыдаліс уна биясӧн югдӧдӧм база. 
Кузь сьӧд лентаӧн нюжӧдчӧм стаха- 
новскӧй состав исковтіс трасса куз* 
сы дорӧ. .Сталинецлӧн" вына мотор' 
ыс сьыліс победалысь сьыланкыв.

Базалӧн бияс ёнджыка и ёнджьік® 
матысмисны Шудова аддзис нин, кв' 
дзи сылы паныд котӧртісны моргы*0- 

Мургса на Шудовалӧн составыс уЛй

тіс воны улыс складӧ кежан туй до- 
рӧдз, сылысь машинасб кытшалісны 
паныд локтысьяс. Лои сувтӧдлыны 
мунӧмсӧ. Зык, гажа шум, серам. Сэс- 
ся сійӧс мырдӧн моз лэччӧдісны муб, 
* сы местаӧ кайис сменаысь сылӧн 
ерт. Сылы горзисны:

— Мун шойччы, мн меститам вӧр- 
сӧ н машинасӧ!

Недыр мысти Шудова восьлаліс нин 
Воробьевкӧд орччӧн. На бӧрся, кыпы- 
да сьылігтыр, локтісны комсомолецъ- 
чс, Васялӧн ёртъясыс. Чой йылын 
тыдалісны пионеръяс; и найӧ пегӧ- 
маӧсь встречайтны ассьыныс вожа- 
тӧйсӧ.

— Шыр Иван воліс тэ дорӧ?—юа- 
еис Вӧробьевлысь Вася.

— Сійӧ сёрмыштіс. Пемдигӧн ра- 
йонысь локтіс легковӧй машина да 
Бобровӧс арестуйтісны. Сені, тыдалӧ, 
гуясьӧмны менам гижӧд серти, кодӧс 
тӧндзи ыстылі. Висьталӧны, районын 
арестуйтӧмаӧсь кутшӧмкӧ Инзарӧс, 
Бобров сяма жӧ прохвостӧс. Локтіс 
юӧр: запаснӧй частьястӧ аддзӧмаӧсь 
да мӧдӧдӧмаӧсь миянлы. Вӧлӧмкӧ, та- 
йӧ шайкаыс мӧдлаӧ дзик мӧдӧдлӧма. 
И ещб ӧти выльтор: Кузьпелевӧс ку- 
тісны. Бобров индӧм кузя заводитӧ- 
ма ӧзтыны мастерскӧйнымӧс.

— Гадъяс,—лӧга чӧвтіс Шудова, 
еэсся мӧд гӧлӧсӧн нин юаліс:

— А Кузьмич? Эз в пет меным па-
ЙЫД?

— Сійӧ лунтыр лӧсьӧдчис тэнӧ 
«стречайтны, но мастерскӧй ӧзйылӧм  
«ӧснаыс эз вермы миянкӧд локны. 
Рытнас аддзысянныд собрание вы- 
лын.

— Собраниеыс сідзкӧ лоӧ?
— Тэнӧ виччысим. Вежсьышт, сё- 

«ыщт да лок клубӧ.
Тацзи сёрннтігтыр найӧ локтісны  

^азаӧ. Ш удова кежаліс гортас, вежис 
«аськӧмсӧ, сёйыштіс да петіс клубӧ.

Сэні йӧзыс вӧлі зал тыр нин.
Некор на татшӧм кыпыда да пась- 

*ьіда собраниеяс эз  мунлыны тані ба- 
^аын. Сёрнитны окотитысь вӧлі уна. 
уёрнитысьяс ёрисны Бобровлысь ним- 

Трактористъяс, сцепщикьяс, ра- 
Дӧвӧй рабочӧйяс сёрннтісны сы йы-

ысь, кыдзи ӧдйӧджык бырӧдны вре- 
д*тельстволысь колясъяс. Народлы
ӧогъяслӧн пеж уджлы вочакыв пыд-

ди найӧ кӧсйысисны нӧшта бурджы 
ка уджавны, примерсӧ босьтны нед 
бур стахановка Василиса Шудова- 
лысь. Найӧ сэн жӧ мӧда-мӧдсӧ чук- 
салісны социалистнческӧй ордйысьӧм 
вылӧ.

Петіс трибуна вылӧ и Шудова. 
еджыд ковтаа, пионерскӧй галстука. 
Гора анлодисментъяс зал пасьтала 
юргисны, кор сійӧ кайис трибуна 
вылӧ.

— Враглӧн некутшӧм подлӧй зі- 
льӧм оз вермы ӧрӧдны миян дзордза- 
лан страналысь вынйӧрсӧ,—гора гӧлӧ 
сӧн еёрнитіс Шудова...—уджавны 
нӧшта бурджыка, честнӧя, ёнмӧдны 
удж дисциплина, кыпӧдны бдатель- 
ность—тагшӧм могъясным миян... 
Социалистическӧй ордйысьӧм паськӧ- 
дӧмӧн, уджӧ збыльысь большевист- 
скӧя ку гчысьӧмӧн ми вермам тыртны 
сезоннӧй план. Та вылӧ миян эм став 
позянлуныс.

Дыр юргая гора аплодисментъяс 
вевттисны сылысь гӧлӧссӧ. Нинӧмӧн 
вермыгӧм вын кыліс тайӧ горас. И 
Шудовалы вӧлі долыд кывзыиы лӧнь- 
ыштлан да бара джуджыд гы моз 
кыпалан тайӧ шыяссӧ.

А ыПлаын пукаліс шоныд рыт. 
База югъяліс электричество биясӧн. 
Пионеръяс да школьникъяс асланыс 
клубын гажӧдісны ёлка, лӧсьӧдчис- 
ны выль шуда во кежлӧ.

Эпилог пыдди

Поезд вӧлі матысьмӧ Москва дорӧ. 
Пассажиръяс тэрмасисны эштӧдны ас- 
сьыныс асъя туалет: мыссисны, сына- 
сисны, вежсисны мичаджык паськӧ- 
мӧ. Кодсюрӧяс чукӧртісны кӧлуй да 
даеьтісны чемоданъяс. Кодъяслӧн ста- 
выс нин вӧлі эштӧма, сулалісны 
ӧшиньяс дорын да сернитігтыр ви- 
дзӧдісны подмосковнӧй пейзаж вылӧ.

Тайӧ жӧ поезднас локтісны Шудо- 
ва да Иван Кузьмич, кодъяслӧн сьӧр- 
сьыныс вӧліны лунвывса курортъясӧ 
путевкаяс. Накӧд ӧти купеын тшӧтш 
локтіс железнодорожник формаа ва- 
ров том морт, москвич, коді ветлӧма 
Дальньӧй Востокӧ лейтенант вокыс

ордб гбститны. Ӧні куимнаныс найӧ 
сёрннтісны, кыдзи бура тӧдса йӧз.

. . . —Дас кык лун, и пыр поездӧн?— 
чуймӧмӧн юасис Вася.

— Да, дас кык лун локта. Дбзми 
нин,—вочавидзис нюмъялан чужӧма 
железнодорожник.—Вот и мӧвпыш- 
тӧй, іиый пасьта миян странаным!

— Да, пом ни дор абу сылы,— 
ӧшиньӧ видзӧдігтыр шыасис Кузьмич.

Поезд ӧдпзӧдчӧмӧн муніс. Тшӧкыд- 
джыка кутісны паныдасьлыны дачаяс, 
дачнӧй поездъяс, железнодорожнӧй 
будкаяс, гырысь каменнӧй керкаяса 
дзонь поселокъяс да кузь трубаяса 
фабрикаяс. Москва дорӧ матысмӧм- 
кӧд ӧттшӧтш горцзонт пӧлӧн содіс и 
тшынасян фабричнӧй трубаяслӧн лы- 
дыс. Васвлиса синсӧ эз лэдзлы на 
вылысь.

Но вот, медбӧрын, стрелкаысь 
стрелкаӧ вуджӧмӧн, поезд кутіс надз- 
нӧдны ӧдсӧ, муніс кутшӧмкӧ пос 
увті да минут дас мнсти сувтіс йӧ- 
зӧн тырӧм перрон дорӧ. Москва!

Васялы эз эскыссьы, мый збыль 
воис Москваб. Кӧть эськӧ бӧръя лун- 
войяесӧ куш тайӧ думӧн и оліс сійӧ, 
но бні век жӧ ставыс чайтчис сылы 
долыд вӧтӧн, коді вот-вот орас и 
сэк ставыс вошас син водзсьыс.

ГӀетісны перрон вылӧ. Сэні жуис- 
вы йӧз: пассажиръяс, носильщикъяс, 
тӧдсаяссӧ встречайтны локтысьяс. 
Ӧтарӧ визьӧн мунан йӧз чукӧрыскӧд 
жӧ Шудова, Кузьмич да налӧн выль 
тӧдсаныс петісны Комсомольскӧй 
площадь вылӧ, кӧні ставыс вӧлі ше- 
мӧсмӧдан: зильӧдӧмбн мунісны трам- 
вайяс, тювъялісны таксияс, жуисны 
долыд чужӧмъяса йӧз.

- -  Смоленскӧй площадь дорӧ, 
Кремль гӧгӧрті кытшовтӧмӧн,—шо- 
ферлы шуис железнодорожник, кор 
куимнаныс пуксисны таксиӧ.

Асфальтируйтӧм паськыд улицаяс, 
гырысь да мича каменнӧй зданиеяс, 
зеркальнӧй витринаяс, троллейбусъяс, 
гожся мича паськӧма йӧз-ставы с га- 
жа серӧн вераліс Василиса син во- 
дзын. ,И  ме кута тайӧ карас ьелӧд- 
чыны!..“ юргйс сылӧн съӧлӧмас.

Кокнидик машина пӧшті шытӧг ко- 
тӧртіс да небыдика гычӧдіс пукалысь- 
ясӧс. Со иин и Красная площадь, мав-

золей, Спасскӧй башня... Быттьӧ вв- 
жӧн нин ставыс тӧдса и ліуса.

Тайӧ вӧлі 1938-ӧд вося июнь 25-ӧд 
лун. Москва лӧсьӧдчис всенароднӧі 
праздник кежлӧ. Гӧгӧр ӧшалісны пла- 
катъяс, вождьяслӧн портретъяс, ло- 
зунгъяс, гӧрд флагъяс.

— Аски рытнас ветламӧ паркӧ, Мг 
вола тіянла,—нгуис железнодорож- 
ник, кор такси сувтіс комй пред 
ставительстволӧн общежитие дорӧ.

Тӧдлытӧг моз коли тайӧ луныс 
Уна выльтор аддзылӧм бӧрын Вася 
узис лӧсьыд вӧтъяса унмӧн. А водз 
асывнас сійӧс садьмӧдіс Кузьмич.

— Чеччы, нылӧ, ывлаыс талун зэв 
лӧсьыд,—чуксаліс сійӧ. Ачыс вӧлі 
бритчӧма, мыссьӧма и пасьтасьӧм» 
выль тройка костюмӧ.

Кор найӧ унаӧн ӧттшӧтш петісны 
ывлаӧ, Москва вӧлі юргӧ нин гажа 
асъя шыясӧн: праздничнӧй паськӧмъ 
яса москвичьяс мунісны избиратель- 
нӧй участокъясӧ, улицаяс вывті ко- 
тӧртісны автобусъяс, троллейбусъяс. 
Асъя шонді кыпӧдчис каменнӧй зда- 
ниеяе весьтӧ.

— Сталинскӧй район?—еджыд шлем 
дорас еджыд перчаткиа кисӧ лэпты- 
лӧмӧн нюммуніс постӧвӧй милицио 
нер, кор Кузьмич шыӧдчис сы дорӧ 
Арбатскӧй плошадь вылын. Постӧвӧй 
висьталіс, кыдзи регыдджык воны 
Сталинскӧй районӧ, да, дженьыдик 
сосъяса розӧвӧй шӧвк платьеа Васн- 
лиса вылӧ синсӧ чӧвтліг, юаліс:

— Гӧлӧсуйтны?
— Да, да,—нюммуніс Шудова. Едж 

ыд формаа постӧвӧй сылы кажвтчиг 
зэв шаньӧн.

— Ме аддза нин,—юрнас лайкни 
тіс постӧвӧй да, кисӧ бара шлем до 
рас вайӧдлӧмӧн, бергӧдчис площадь 
мӧдарлань помӧ чужӧмӧн, кытчӧ сэк 
коста удитӧмны чукӧртчыны машв- 
наяс. Площадь пасьтала юргисны га- 
жа шыяс, декорируйгӧм машиная* 
вылын сьылісны да йӧктісны томйоэ, 
вына репродукторъясысь кыліс музь* 
ка—и ставыс тайӧ кысис ӧти кыпыл 
шумӧ. Лозунгъясӧн, гӧрд ф л а ж о к ь  
ясӧн гажӧдӧм трамвай, медбӧры^ 
Кузьмичӧс да Васяӧс ваис Стали 
скӧй районӧ, кӧні то сэн, то тан чуи 
видзисны джуджыд заводскӧй трг} 
яс. Тайӧ—раӧочӧй район. Кузь»1

да Шудова петісны трамвайнӧй оста- 
вовка вылын да мӧдӧдчисны медвод- 
дза нзбирательнӧй участокӧ.

Ыджыд каменнӧй здание вына маг- 
нит моз кыскис ас дорас йӧзсӧ. Лок- 
тысьяс лыдын кызвыныс рабочӧйяс 
да работницаяс; мукӧдыс локтӧны 
группаясӧн, автомобильяс вылын. 
Подъезд дорын найӧс встречайтӧны 
азбирательнӧй комиссияса членъяс, 
чолӧыалӧны да индӧны кытчӧ пырны.

Кузьмич да Шудова тшӧтш пырис- 
ны подъездӧ да каисны ковёрӧн воль- 
салӧм пос кузя. Гӧгӧр лыс, цветъяс, 
яальмаяс.

Залын найӧ петкӧдлісны гӧлӧсуй- 
тан право вылӧ удостоверениеяс, на- 
лы сетісны морт ӧти бюллетеньӧн 
да конвертӧн, сэсся инаісны гӧрд 
шбвк шторыяса кабинкаяс.

Василиса пырис кабинкаӧ, пуксис 
«ызан сайӧ, кӧні сулаліс ловъя цветъ- 
ясысь уна рӧма ӧукет, да топӧдіс 
бюллетеньсӧ морӧс бердас. Сійӧ кы- 
ліс, кыдзи долыда тіпиктіс сы улын 
сылӧн сьӧлӧмыс, а букетсянь пась- 
каліс нежнӧй аромат.

.Кандидат в депутаты, Верховно- 
го Совета РСФСР—Иосиф Ьиссари- 
онович Сталин ' , —бюллетень вылысь 
лыддис Василиса, да сюис конвертӧ. 
И сылы ӧні кажитчис, мый сэтчӧ сі- 
ӧб пуктіс войвывса пармаысь ас сьӧ- 
лӧмас вайӧм меддонаторсӧ.

Нӧшта здук-мӧд пукалыштӧм бӧ- 
рын петіс да юрсӧ вылын кутӧмӧн 
муніс избирательнӧй урна дорӧ.

— Поздравляйта!—киа ис сыкӧд 
чзбирательнӧй комиссияса член, сэ- 
лиӧм жӧ розӧвӧй шӧвк платьеа ра- 
ботница, кор Шудова чӧвтіс урнаӧ 
ассьыс бюллетеньсӧ.

— Аттьӧ!..—вочавидзис Василиса. 
^едводдзаысь аддзан тайӧ нылыс 
^Фуг сылы лои сэтшӧм матысаӧн, 
«ый босьтіс киӧдыс да нуӧдіс диван

дінӧ. Пуксисны. Шудова сьӧлӧннаг 
кыліс, мый налӧн эм мыйкӧ ӧтувъя 
коді топыда йитӧ дзик тӧдтӧм йӧзӧс.

— М е—трактористка, войвылысь; 
муна курортӧ. Меным зэв нинкодь 
талун, эн дивит,—выль ёртыслы сии 
мас видзӧдӧмӧн висьталіс Шудова.— 
Тайӧ луныс медся шуда лун ненам 
олӧмын!

— И меным тшӧтш,—вочавидзис ро- 
зӧвӧй шӧвк платьеа, гӧрд косынкаа 
работница. Кыкнаныс найӧ видзӧдіс- 
ны зала шӧрын, дзоридзьяс пытшкык 
сулалан Сталин бюст вылӧ...

Железнодорожник эз пӧръяв, рытъ 
ядор воліс Васяла да Кузьмячла, к 
найӧ куимӧн, метроӧн, мӧдӧдчнсны 
А. М. Горький внма центральнӧй 
паркӧ.

Мраморӧн эжӧм метро станцияяс, 
голубӧй поездъяс Васялы кажитчас- 
вы сэтшӧмторйӧн, мый йылысь сӧ 
мын мойдлӧны. Быттьӧ абу му пытш- 
кын найӧ, а шонді югӧръясӧн ойдӧм 
дворецынӧсь, кӧні ставыс дзирдалӧ, 
югъялӧ, лӧсталӧ уна рӧмӧн.

Всенароднӧй праздник кузя паркын 
вӧлі ыджыд гуляние. Ворсісны ор- 
кестръяс;сценаяс, площадкаяс вылын, 
быд пёльӧсын сьылісны, йӧктісны^до- 
лыд чужӧма йӧз. Пемдыштӧм бӧрын 
сынӧдӧ качисны ракетаяс да потласис- 
ны лӧз, виж, гӧрд бияса зэрӧн. Ен- 
эжті дзувъялісны прожекторъяслӧн 
эзысь лучьяс.

Аллеяясті кытшлалыштӧм бӧрын 
Василиса сувтіс уна рӧмӧн багралаа 
фонтан дорӧ. Фонтан вӧлі шемӧсмӧ- 
дана мича. Вына струя качис да ра- 
заліс эзысь бусӧн. Тані вӧлі ыркыд 
и лӧсьыд. Василиса пуксис скамейка 
вылӧ да кутіс нимкодясьны ас гӧгӧр- 
са олӧмнас. Олӧмыс вӧлі дзирдалана 
югыд, шуда да мича. И тайӧ олӧмас 
туйыс вӧлі паськыда восьса еы 
водзын.

АЛЕКСАНДР ГАБОВ 

I

Кузь пуяс копрасисны тӧлӧн,
Ас лапъяснаныс ӧвтчигтыр.
Веж видзьяс кузя, потшӧс пӧлӧн 
Том нывка зонсӧ коллис вӧлӧн 
Том зонкӧд варовитігтыр.

Том зонлы казьтывлантор вылӧ 
Том нывка сетіс чышъян—гӧрд.
Сьӧд синъяс вештіс асыв вылӧ...
Кӧть сьӧлӧм янсӧдчӧмсӧ кылӧ,
Но нывка синваӧн эз бӧрд.

Зон нывсӧ шымыртліс ас бердас, 
Мӧд мӧдлӧн матыстчыліс вом...
Том нывлӧн пӧлыс муніс эрдӧд,
Туй чукыль сайӧ сэсся бердіс,
Кӧн туйлӧн быттьӧ вӧлі пом.

Ныв коли ӧтнас, сийны пондіс: 
«Гӧрд шонді, шоныд лучнад тэ,
Кор мунас вбрті, видзті, сёнті,
Кор кӧдзыд лоас, зонмӧс шонты,
Кыдз сійӧс татӧн шонті ме.

Тэ, лунсянь пӧльтысь небыд тӧлӧй, 
Со мый тэн шуа—сиктса ныв:
Кор мунас зон граница пӧлӧн,
Ж ар лунъяс дырйи сылысь тӧлӧд,
Пӧльт, ӧвг да ыркӧд чужӧмвыв.

Сьӧд рочной войӧй, менам чойӧй, 
Ксф бӧрӧ коляс югыд лун,
Кор эзысь тӧлысь югӧр койӧ,
Кор зонлы 03 ков мунны бойӧ,
Тэ сылы ысты чӧскыд ун.

Блед тӧлысь, вывсянь зонмӧс кыйӧд 
Да эзысь югӧр сявкйы сідз.
Кор врагсянь кылас лёкысь лыйӧи,
Кад косьӧ петны воас мыйӧн,
Том зонмӧс приччаысь тэ видз‘ .



II

Гӧрд шонді ворсӧ енэж шӧрын.
* Кузь шабді нетшкӧ снктса ныв

Колхознӧй паськыд ота йӧрын,
Удж заводитчытӧдз, кӧть бӧрын,
Пыр сьылӧ татшӧм сьыланкыв:

«Мича сіа шабдіӧй, шабдіӧй,
М е ӧд тэнӧ нетшкала, нетшкала.
Ме ӧд тэнӧ нетшкала да 
Гырысь чультӧ шырзяла.

Гырысь чультӧ шырзяла, шырзяла, 
Джуджыд тыӧ вӧйтала, вӧйтала,
Джуджыд тыӧ вӧйтала да 
Ува потшкӧн потшкавла.

Уна потшкӧн потшкавла, потшкавла, 
Чуркаясӧн поньтавла, поньтавла,
Чуркаясӧн поньтавла да 
Джуджыд тыас тыӧда.

Джуджыд тыас тыӧда, тыӧда, 
Джуджыд тысьыс лэптала, лэптала. 
Джуджыд тысьыс лэптала да 
Эжа вылӧ вольсала.

Эжа вылӧ вольсала, разӧда,
Арся зэрыс мыськалас, пожъялас,
Арся зэрыс пожъялас да 
Арся гожйыс гожйӧдас.

Арся гожйыс, гожйӧдас, гожйӧдас. 
Эжа вывсьыс чукӧрта, курала,
Эжа вывсьыс курала да 
Потшӧс вылын тӧлӧда.

Потшӧс вылын тӧлӧда, ыркӧда,
Арся тӧлыс пыркӧдас, пыркӧдас,
Арся тӧлыс пыркӧдас <да 
Рыныш пытшкӧ сюяла.

Рыныш пытшкӧ сюяла, шӧтала,
Горсӧ ломта—ваймӧда, таркӧда,
Ваймӧда да таркӧда да 
Юрйыв ӧшинь пӧдлала.

Юрвыв ӧшинь пӧдлала, пӧдлала, 
Коеьман мыйӧн—няръяла, няръяла,
Няръяла да нирала да 
Нирала да зуала.

Нирала да зуала, зуала,
Зудӧсъясӧ кӧртавла, кӧртавла,
Зудӧсъясӧ кӧртавла да 
Мешӧк пытшкӧ сюяла...

И сэсся ыста ыджыд карӧ,
Мед сэтчӧ нуас паровоз.
Машинаясӧн да тӧварӧн 
Сэк аслад сиктӧ воан бара,
Кӧн вынм озыр, ён колхоз“.

Ӏрутба да лювопь

ш
Со лэбзис гожся шоныд пӧра,

Му вылӧ пуксис арся кад.
Зіль йӧзлӧн нӧшта зільмис вӧрас.
Оз гыась нянь колхознӧй йӧрын.
Веж, мича паськӧм пӧрччис сад.

Со ӧти керкасянь да мӧдӧ 
Зэв чольӧбветлӧ почтальон,
И сійӧ ассьыс делӧ тӧдӧ:
Быд мортлы письмӧясын лӧдӧ - 
Зэв ыджыд чолӧм да поклон,

Но сӧмын нывка кильчӧ пості 
Зэв чольӧб почтальон оз кай,
Том нывлы сумка вом оз восьтыв,
Оз нывлысь шогсӧ сійӧ косьтыв,
Ни письмӧ, чолӧм ни, оз вай.

«Быд недель сысянь письмӧ воліс. 
И письмӧ вылас гижліс пыр,
Кыдз сэні велӧдчіс да оліс,
Кыдз сылы велӧдчӧмыс коліс...
А ӧні мыйкӧ оз гиж дыр?

Мый еыкӧд?—нывка аслыс ш уӧ,— 
Том зонмӧс эз ӧ причча су?“
Ныв юрын мӧвпыс тырыс жуӧ,
Том сьӧлӧм морӧс пытшкын ііуӧ,
Но шогсӧ йӧзӧ ныв эз ну.

IV

—Тэ, мича рочакань кодь нылӧй, 
Вай ассьыд амбар ӧдзӧс восьт.
Эн войтӧд синва морӧс вылад...
Тэн зіля уджалӧмыд вылӧ 
Ми вайим няньтӧ—примит, босьт.

И ӧшинь улӧ сувтіс, кылӧ,
Нянь тырӧн куим тарантас.
Ныв синъяс вештіс “ӧшинь вылӧ,
Радлунӧн чужӧм банйис сылӧн,—
Нянь тайӧ—зіля уджлӧн пас.

Мый вӧчны колӧ—нывка письтіс: 
Сэк восьтіс пырысьпыр амбар 
И йӧртӧд чукйӧдз няньсӧ кисьтіс.
Ж ар, гажа гожӧм кольӧм мысьтн 
Со кутшӧм козин ыстіс ар.

V

Ас грездын татшӧм сёрн* олӧ: 
„Мя сиктысь йӧзыс ставыс зіль,
Дзик быд морт уджкӧд йитӧ олӧм,
Оз некод тӧд удж вылын полӧм,
Кыдз гожйысь ГӀ0ЛӦ сюмӧд киль.

Но медся визув, медся чольӧб, 
Бур шабді вӧдитысь том ань: 
Колхозннцаным миян Оля 
Ас зільнас ставсӧ уджын кольӧ 
И босьтӧ матӧ сё пуд нянь.



Вот тайӧ настӧящӧй нывка,
Воттайӧ настӧящӧй морт!
И олӧ сійӧ кылӧ— шылька,
И кутшӧм зонлӧн судзсяс мывкыд,
Мед тайӧ нылыс лои ёрт?“

Ныв вылӧ вежалысьыд уна,—
Зэв озыр наӧн миян грезд.
Вӧр сайӧ шонді кодыр суніс,
Том нывлысь юавны зон муніс:
«Тэ, нылӧй, кывтӧ он-ӧ веж?

Босьт менӧ аслад шудлун пайӧ,
Ме нянь тшӧтш босьті уна пуд.
Ог прӧста шу ме кывъяс тайӧ,—
Ме сайӧ пет тэ верӧс сайӧ 
И тэкӧд олӧм оз ло руд“...

Том нывка кутіс кывъяс лӧдны:
«Ме тэнӧ тӧда—зіль да ён...
Но... тэныд талун сета тӧдны:
Тэ сайӧ ог на думайт мӧдны,—
Дась важӧн менам муса зон“.

VI

Оз лӧстав баныс эзысь юлӧн,
Оз гыась, ызгы ни оз пу.
Став гут и гаг тӧв кежлӧ кулі 
И -пырис майкыд эшкын улӧ 
Веж коркӧ вӧвлӧм,—кынмӧм му.

Рам вӧрыс узьӧ еджыд сырйын.
Гӧрд шонді оз нин мыччыв бан.
Зэв шуда челядь вадор кырйын 
Со ислалӧны ворсігтырйи,
Оз гажыс бырав налӧн тан.

Со сиктса бабаяс да нывъяс 
Колхознбй карта дорын тыр,
Лым-еджыд партук налӧн сьывъяс 
Пыр вевттьӧ налысь морӧсвывъяс.
На костын сёрни кыссьӧ дыр:

— Пи менам тасянь олӧ ылын,
Кузь письмӧ сысянь воис мен.
А письмӧ—Ылі Асыввывсянь,—
Мӧд пикӧд лыддимӧй ӧтвылысь,
И татшӧм ногӧн гижсьӧ сэн:

,„Тыш вӧлі тані таво гожӧн...
Эг тӧдлӧй—кыськӧ петіс враг 
И зырсис татчань, звермӧм рожа,
Ми сылы паныд петлім чожа.
Эг мунӧй бӧрлань ӧти шаг.

Ті сиктысь зон эз повзьы смертьысь, 
Тыш вылын сійӧ вӧлі збой.
Тшӧтш йӧзкӧд ӧтвыв врагӧс бертіс 
И вӧтліс бӧр граница бердысь,
Но пӧлучитіс рана-дой...“

— Честь сылы, код оз жалит юрсӧ,— 
Страналысь видзӧ дор и шӧр,
Народлысь вӧлясӧ н бурсӧ...

А ӧні сійӧ пӧ нин бурдӧ 
И гортас кӧсйӧ локны бӧр.

— Гӧсьт татшӧм миян овлӧ шоча...
Ас снктас сійӧ воас кор,
Тан ставлы колӧ тӧдны стӧча:

•  Ми сылы -кутшӧм встреча вӧчам
И заптам-дасьтам кутшӧмтор?

Том нывъяс костын кыптіс вӧрӧм:
— Ме кыа вурун носки гоз.
— Ме талун рыт жӧ уджъяс бӧрын 
Пыр пукся вышывайтны дӧрӧм,
Шӧлк сунисъясысь кыны роз.

И сёрни налӧн лоис шума'.
Медбӧрын шуис Малань пӧч:
— Дерт, вӧчанторйыд сюрас уна.
Мед му пыр, ва пырыс и муна,
Ме кага дӧрӧм кӧ ог вӧч!

Том нывка кывліс сёрни тайӧс 
И сьӧлӧм чукйӧдз тырис рад.
Кӧть гумла дорӧ сійӧ кайӧ,
Кӧть юкмӧс дорысь ва гоз вайӧ,
Пыр виччӧ*) зонлысь воан кад.

Сёр рытын пуксяс ӧшинь дорӧ,
Ас кокас сюяс туфли гоз.
Сэн ӧтнас пукалас зэв сёрӧдз,
Пыр песня сьылӧ небыд горӧн 
И прошви кыӧ сьылігмоз.

VII

Со тӧлысь вуджӧ енэж -шӧрын 
Лым вылӧ койиг эзысь чир.
Кӧч гӧняйтлӧ сук раска вӧрын...
Гӧсьт воӧм кузя, уджъяс бӧрын 
Колхозным вӧчис ыджыд пир.

Ставторсӧ заптісны ныв-аньяс:
Йӧв, пирӧг, шаньга, личкӧм рысь,
Вый нирысь рӧшкыд рачвыв няньяс,
Пач пӧдан пасьта чериняньяс...
Тэ татшӧм сёян корсян кысь!

Гӧсьт синсӧ гусьӧн вештіс налань,
Кӧн пукалісны уна ныв.
Тшӧтш сэтчань видзӧдліс пӧч Малань,
Син сылӧн корис: «Волӧй талань,
Ми кодар помсянь панам кыв?“

Том нывъяс довкнитісны юрӧн 
И гӧгӧрвоис Малань пӧч,
Мый сӧмын сылы кывъяс сюрӧ,
Мый сӧмын сійӧ сёрни сюрӧс 
Сідз кужас панны, кыны стӧч.

— Гӧсьт, лок жӧ пызан саяс пуксьы,— 
Тадз шуис Малань; сылӧн ки 
Сэк кыскис ёкмыль пӧла увсьыс.
— Тэ сэтчӧс серпасъяснад юксьышт,
Зэв радӧсь сійӧн лоам ми.

*) Вмччб— виччысьӧ.

Ок, рытыс кутшӧм мича пуксьӧм,
Оз лымсӧ пуркӧд вильыш тӧв.
Гӧсть ньӧжйӧ пызан сайӧ пуксьӧ 
И ылі серпасъясӧн юксьӧ,
Сы висьтӧ кывзысьӧны чӧв.

— Ми быд здук, быд час видзим сюся 
Ас рӧднӧй мулысь мирнӧй удж.
Кӧть вӧлі зэрӧ, лым кӧть усьӧ,
Ми ветлім пыр граница кузя,
Мед миян муӧ враг эз вудж.

Дозорысь гортӧ волӧм бӧрын 
Дозорӧ мунлывліс мӧд ёрт 
И пуктӧм кад чӧж ветліс -вӧрын,—
Сэн вӧлі тӧдса сук вӧр шӧрын 
Быд мыльк, быд пу кост, трӧпа, сёрт.

Тадз луныс вуджліс - лунъяс вомӧн.
Май тӧлысь коли, коли юнь.
Лун вежсис юльса пемыд войӧн.
Ми ставным вӧлім ёнӧн, томӧн.
Ми тӧдім—синсӧ враг оз кунь... *

Друг ӧтка лыйӧм кыліс вӧрын 
Сэн, вӧлі кӧн граница сай.
И садьмис сён и мыльк и гӧра;
И лыйсьӧм шы гым шыӧ пӧри.
И кыліс тӧдтӧм кыв „банзай“.

Враг, аддзам, асеьыс радъяс суктіс,
Но пыр на чӧла олім ми.
Винтовка пельпом сайысь чуктіс,— 
Прикладъяс пельпом бердӧ пуктім,
И кыптіс ураганнӧй би.

Тыш пансис юльса пемыд войын.
И гызис эзысь ты и ю.
Ми враглы свинеч шерӧн койим,
Ми ставӧн дорйим вына бойын 
Быд ва войт и быд китыр му.

Тадз тышкыс лӧнявлытӧг кыссис 
Дзонь дас нёль вой да дас нёль лун.
Му миян сэк сьӧд вирӧн мыссис:
Бӧр гортас, тыш-кось мунӧм мысти,
Зэв уна самурай эз мун.

Сэн ӧні—миян сиктсянь ылын,
Кӧн юрсӧ жугӧдіс лёк враг,
Став миян йӧзлы долыд вылӧ 
Бӧр важмоз кыпӧдчӧма вылӧ 
Сӧветскӧй йӧзлӧн чим гӧрд флаг.

— И сыысь, мый тэ Асыв вылын 
Народлысь видзин му и мезд,
Ен тышын дорйин гаж и сьылӧм,
Збой, повтӧм тышкасьӧмыд вылӧ 
Со мый тэн заптіс аслад грезд.

— Со тайӧ дӧрӧм вышывайтім 
И сэтчӧ кыим тувсов роз.
Дой тэныд ӧдйӧ бурдны кайтім.
Эз весь ло сійӧ, мый ми чайтім.
Со дӧрӧм—тэныд туяс оз?

— А пӧрысь вежӧрӧ мый сюри,
Эн менӧ вид, эн вӧйп, эн ёр,
*Эн чайт, мый пӧрысь Малань дурис.
Ме тэныд кага дӧрӧм вури,
Ӧд сійӧ ковмас водз ли сёр...

А нывъяс вашкӧдчисны гусьӧн:
„Со кутшӧм лоӧма том морт!
Кӧть прӧстӧй, скромнӧй нимӧн шусьӧ,
Эз асьсӧ косьын страмит, уськӧд...
Ныв пытшкысь коді лоас ёрт?“

Сэк кості керка йӧзӧн тырӧ:
Ас грездса олӧма и том 
Сы керка пытшкӧ помся пырӧ.
Кор налӧн татчӧ воӧм бырӧ?
Кор наііӧ лыдлы воас пом?

Быд мортлӧн чужӧм кайтіс аттьӧ, 
Збой зонлы сиис помтӧм бур.
Быд мортлӧн—мича паськӧм-платтьӧ.
Рыт помсӧ варов сёрни каттьӧ 
Веж быгйӧн кайысь чӧскыд сур.

А рӧдиналысь вернӧй пиӧс 
..Эз лолы чолӧмалан кост,—
Быд зон и нывка ошкӧ сійӧс.
Сур кружка ветлӧ киысь киӧ,
Зон нимӧн быдӧн лэптӧ тост.

А ӧшинь пырыс ывла вылӧ 
Пыр рудзтіс, сӧдзтіс сьылан гор.
Кӧть том, кӧть пӧрысь—ставыс сьылӧ,
И найӧ сьыланкывйын кылӧ,
Кыдз видзис зон границадор.

Вӧр сайӧ эзысь тӧлысь нёрис,
И коли казявлытӧг рыт.
Кор йӧзлӧн гаж и сёрни орис,
Зон нывсӧ коллис кильчӧ дорӧдз 
Сэт, коркӧ ветлывлісны кыт.

Том нывлӧн зонмыс мелі, варов,
Кыдз коркӧ, ӧні эз нин пов: •
«Ме чайта, паныд кыв он гарав 
Тэ, муса нылӧй; примит бара 
Боецсянь дружба да любовь.“

Эз кырныш котыр ӧтув пайын 
Пеж лысьӧм дінын пурсьы-койт, 
Удалӧй шайка, Волга сайын, 
Бкпуръяс дорын коллис вой.
Мый мында сикас сёрни, гор,
И кымын ііӧлӧс паськӧм, чужӧм! 
Код кытысь сэні... И быд морт 
Тан зілис пӧтны кокни уджӧн!
Выд сьӧлӧм водзын ӧти мог—
Оз повны властьысь, ни законысь. 
На пӧвсын олӧ —оз тӧд шог 
Беглец збой Дон ю берег дорысь, 
И тшӧтш сьӧд кудриа еврей, 
Калмык, башкир, да уна вӧй 
Сэн мукӧд вӧльнӧй степвыв пиян, 
И рыжӧй финн, и дыш да наян 
Кыд дорті ветлӧдлысь цыган! 
Разврат и вир, да пӧрйӧг тан 
Бьід мортӧс йитӧ мӧда мӧдкӧд; 
Сэк сійӧ сӧмын налы ёрт,
Кор сылы ньӧти абу тӧдтӧм,
Кыдз кӧдзыд киӧн вины морт,
Код абу дӧва дінӧ нор,
Код сералӧ, кор бӧрдӧ ичӧт,
И жальлун морӧсас оз видз,
Морт виӧм кодлы муса, кыдз 
іом зонлы муса нывка мича.
Став лӧнис. Тӧлысь петігмоз 
Оӧз вылӧ кельыд вуджӧр чӧвтіс, 
•у быгъя вина тыра доз 

гӧгӧр киысь киӧ ветліс. 
ль муас мукӧд водӧм мысть

Сэн кокни унмӧн унмовсьӧны 
И шуштӧм вӧтъяс лэбалӧны 
Мыж тыра найӧ юръяс весьт.
А мукӧд войбыд варов кылӧн 
Кузь кадсӧ дженьдӧдӧ, оз узь;
Став чӧлӧсь—зык ни шум оз кывсьы, 
Выль воысь мортлӧн вистыс кузь,
И гӧгӧр ставыс сійӧс кывзӧ:

яМи вӧлім кыкӧн: вок да ме. 
Тадз кыкӧн ӧтилаын овлім:
Шуд миян томдырйи эз вӧв,
Йӧз семья костын быдмим-сӧвмим, 
Нуждалысь тӧдмалім нин кӧр,
Лёк йӧзыс ӧтдортлісны ставӧн;
Том кадсянь тӧдлім унатор,
Мый лоӧ" вежӧртлім нин, завидь. 
Бать-мамтӧм челядьлӧн эз вӧв 
Ни вевтув омӧлик ни, му ни:
Зэв курыд олӧм миян муні, 
Медбӧрын дӧзмим ёна зэв,
И шуим сідзи ёрта-ёртлы 
Мӧдпӧлӧс олантуйяс корсьны:
Уклада пурт да пемыд вой 
Ми ёртъяс пыдди аскӧд босьтім,
И полӧм вунӧдім кык вок,
И колим сӧвестьлун и шогсьӧм.

Ой, томлун, томлун, збойлун 
помтӧм.

И аддзылім жӧ олӧм сэк,
Кор кулӧм-смертысь ньӧти повтӧг 
Ми ставсӧ шӧриавдім век.
Сідз вӧвлі: мыйӧн тӧлысь петліс

РӦЗБОЙНИК ВОКЪЯС



Лӧз енэж шӧрӧ, тайӧ миг 
Му чомйысь вӧрса туйӧд ми 
Ӧпаснӧй прӧмыс вылӧ ветлім.
Пу сайӧ дзебсям виччиг моз:
Кор кутас локны сёрмӧм туйӧд 
Зэв озыр жид, и либӧ поп,—
Став миян!—Ставыс миян туяс. 
Кыдз вӧлі пемыд войӧ тӧлын,
Ми зіля босьтам тройка вӧла,
И лэбам свистӧн, быттьӧ ньӧв, 
Сідз: сӧмын гартчӧ лым да тӧв. 
Код лысьтліс паныдасьны микӧд? 
Харчевня пиысь аддзам би кӧ—
Ми сэтчӧ! Ӧдзӧсӧ грым-йирк,
Сэсь кӧзяйкасӧ регыд корсям,
И сёям-юам прӧста дзик 
Да мича нывъяс дінын ворсам!

И мый жӧ? Шедім удал йӧз; 
Эг дыр зэв пируйтӧй ми вокъяс, 
Ми сюрим—сэки ӧтлаӧ 
Кузнечьяс дорисны ки-кокъяс, 
Ӧстрогӧ стража йӧртіс пыр.

Ме вӧлі ыджыдджык вит арӧн 
И вокысь терпиті ме дыр,
Чеп йылын сылы биа жарӧн 
Пеж висьӧм вайис тюрьма жыр.
Эз ланьтлы сӧрны ӧти здук кеж, 
Ме пельпом вылӧ юрсӧ пуктӧ, 
Гӧрд биӧн ӧзйӧ чужӧмбан, 
И'куланвыйын лӧвтіс-кыліс:

„Мен колӧ вӧрӧ... Пӧда тан...
Вай юны, юны!...“ Сӧмынсылы 
Весьшӧрӧ юны вайлі ва:
Пыр бара горшыс сотчіс сылӧн,
Да вывсьыс шорӧн киссис ньылӧм. 
Пеж ядӧн вирыс гіуис тшук,
Жар висьӧм мӧвпъяс сылысь дзугис; 
Со менӧ тӧдны эз нин кут 
Да кутіс чуксавны быд здук 
Ас дінас тӧварышӧс, другӧс.
Тадз шуаліс: „тэ кӧні, вок?
Кыт индін гуся туйтӧ ӧні?
Дурк пемыдінӧ колин менӧ,
И быри меӧдз тэнад мог.
Эз ӧмӧй коркӧ сійӧ ачыс 
Сьӧд вӧрӧ медводз менӧ чуйд,
Бур йӧзысь ӧтдортӧдіс тадзи,
Морт вины первой ликтіс туй.
А ӧні ӧтнас вӧля вылын,
Кузь туйӧд ветліг-муніг ылі,
Дерт, ӧвтчӧ кистеньӧн быдног.
И оз нин юрвежӧрас сылы 
Дзик некор волы шудтӧм вокӀ.А 
То бара босьтӧ сійӧс шог,
И еӧвесть мучитлыны пондӧ, 
Быдторйыс кажитчылӧ помтӧг,
Юр садьыс пемдывлытӧдз дзик. 
Медчастӧ, коньӧрлы, старик,
Код кувлі коркӧ миян киысь,
Пыр сылы кажитчис быд час;

И синъяс сайкӧдӧмӧн висьысь 
Пӧль вӧсна кевмис меным тадз:
„Вок! Аддзан—пӧль! Вай жалитсійӧс! 
Вай пӧрысь мортӧс тэ эн дойд...
Мен шуштӧм сылӧн пӧрысь синва... 
Лэдз сійӧс—повны сыысь нинӧм,
Ӧд сылӧн абу пӧсь вир войт...
Эн серав, вокӧ, дзор морт вылын,
Эн мучит... гашкӧ сійӧ, кылан,
Ми вӧсна енсянь кевмас бур!..“
Ме кывзі ӧшӧдӧмӧн юр;
И зіли дугӧдны лёк сӧрӧм,
Но синва важмоз лэччис шорӧн.
То быттьӧ шойяс... Найӧ дыр 
Сы гӧгӧр йӧктісны, и пыр 
Тюрьмаӧ воалісны вӧрысь...
То быттьӧ вӧтчӧны сы бӧрысь,
И сннъяс дзирдалісны—дон,
А юрсн быдӧн сувтса вӧрис,
Став туша тірзис, эз во пом.
То быттьӧ аддзӧ аслас дорысь 
Зэв уна—площадь вылысь—йӧз... 
Казнь вылӧ мунан векньыд туйсӧ,
И плеть, и палачьяслысь грӧз...
И сыысь полӧм вӧсна, шуй моз,
Ме морӧс вылӧ усьлі юр.
Тадз кольлі уна лун-вой кузьӧсь,

Здук кежлӧ шойччӧг мен эз сюр,
Эз шедлы уна войяс узьны.

Но томлун вермис. Бурдіс вок. 
Со бара вынъяс сылӧн содӧ,
Нин важӧн коли шуштӧм шог,
Дыр миян костын вӧлі коді.
Ми ловзим. Сӧмын миян сэк 
Шог босьтіс воддза дорысь ёнджык, 
Лов лэбны вӧля вылӧ пондіс,
Сӧдз сынӧд вылӧ корис век.
Зэв зывӧкмис и тюрьма жыр, 
Решетка вомӧн югӧр сявкйӧм,
И стражлӧн горзӧм, чепъяс шы,
И матыс лэбачьяслӧн шавкйӧм.

Но ӧтчыд ветліг улич пыр 
Ми кыкӧн чепъяс йылын, дыр 
Тюрьмалы, милӧстина корим;
И шуим видлыны выль шуд 
Сэк асланым важ кӧсйӧмторйын: 
Неылын ызгис паськыд ю,
Ми сэтчань—сэсся бужӧд вывсянь 
Быз! Чеччыштім, —ва пиын мырсям. 
А чепъяс кокын гиль да голь,
Веж гыяс нӧйтам ӧтув кокӧн,
Со, тыдалӧ нин лыа ді,
Ми ӧдйӧ вуджиг визувнн 
Сы дінӧ синсям. Миян бӧрся

Со кылӧ: «Пышйисны! Кут, кут!' 
Кык страж эз вӧтӧдны нин чуть,
Но сэк ми ді вылӧ нин четчим 
Да изйӧн жугӧдалім чепъяс,
И кӧтасьӧма паськӧм сыр 
Ми мӧда мӧдлысь сэні нетшким... 
Кӧть аддзам: вӧтчӧны ми бӧрся,
Но лача сьӧлӧмысь эз быр,
Ми пуксӧн виччысям. Со мӧдӧ 
Тшук вӧйны ӧтикыс, нин пӧдӧ...
Ва пыдӧс регыд босьтіс лов...
Но мӧдыс джуджыдысь эз пов 
И ружйӧ кутіг келіс милань,
Эз кывзы горзӧм миянлысь,
Но юрас летитӧ кык из 
Да инмӧ стӧча плешкас сылы —
И ваӧ чепӧсйис гӧрд вир...
Пыр вӧйи... Бара юӧ ми...
Ми бӧрся вӧтчыны эз лысьтны.
И мӧдлапӧлӧ регыд письтім.
Со воис вӧр. Ноконьӧр вок!
Ю вӧлі кӧдзыд, арся ног...
Пеж висьӧм выльысь сійӧс босьтіс. 
Со бара воис сылы пик,
И бара кажитчыны кутіс...
Эз кыв шу куим сутки дзик,
Эз сиптысьлыны бара синъяс;
Но нёльӧд лунӧ бӧръя вынӧн 
Медбӧрын шога восьтліс вом;
Сэк корис менӧ, кутліс киӧс...

Но еин пыр тыдаліс нин пом,
Кыдз смертьыс босьтӧма нин сійӧс;: 
Ки кӧдзалӧм, медбӧръя лов—
И менам вокӧй эз нин ов.

И куим вой сы дінын колли, 
Пыр кӧдзыд шойкӧд ӧткӧн олі,
Век виччи, оз-ӧ ловзьы бӧр?!
И шога бӧрді сэн. Медбӧр 
Зыр босьті: грешнӧйӧс молитва 
Гу водзын воклы вӧчи кор,
Ме тырті сійӧс синва сор...
А сэсся важ удж вылӧ ӧтнам 
Ме муні... Сӧмын важся кад 
Оз во нин некор... Абу рад 
Мен шума пир, ни гажа войков,
Пыр сьӧкыд дум, пыр ньӧжмыд

воськов— 
Гу аоклӧн босьтіс менсьым вын.
Пыр зумыш, ӧтнам жугыль ветла, 
Важ збойлун ӧні удж оз сетлы,
Яр сьӧлӧм кӧдзыд лоис, кын.
Но мукӧддырйи сьӧлӧм кылӧ,
И пӧрысь мортӧс ог нин ви,
И вынтӧм дзормӧм пӧль юр вылӧ 
Оз кыпты менам сэки ки.
Тюрьмаысь помнита ме пӧра,
Кор висиг виис сійӧс шог,
Юр садьтӧг, сьӧлӧмсяньыс нора 
Пӧль вӧсна кевмис менӧ вок“.

Перевод А. Размысловлӧн .

МЕД ЖӦ ОЛАС ДОЛЫД ПӦРА
ЭДУАРД ГАНС

Вӧлі тӧв, и бара нин со 
Гажа тулыс воӧ,
Вылі зарни шонді ветлӧ,
Еджыд лымсӧ сёйӧ.
Еджыд лымйыс регыд бырас, 
Вежӧдасны муяс;
Зарни корйӧн пасьтасясны 
Ловзьӧм тувсов пуяс.
Йӧзлы сэки лоӧ долыд 
Гӧрны-кӧдзны петны,
Вӧр кылӧдны юӧ мунны,
Став вын уджӧ сетны.
Бара ловзяс тувсов олӧм,
Радейтчӧм и сьылӧм,—
Мед жӧ олас долыд пӧра,
Йӧзлӧн долыд вылӧм.

Кӧдзыд тӧлыс ӧдйӧ колис, 
Воис гажа тувсов кад. 
Шонді еджыд лымсӧ сёис 
Веж том корӧн тырис сад.
Юяс, шоръяс ызгигтырйи 
Визувтӧны ӧдйӧ зэв.
Лэбач чукӧр лунтыр сьылӧ, 
Весиг сутш кежлӧ оз чӧв.

Колхозникъяс машинаӧн 
Муяс вылӧ петісны,
Найӧ ставныс ыджыд ӧдӧн 
Гӧрны-кӧдзны босьтсисны.

Рытын Т О М Й Ӧ З  С Ь Ы В Н Ы  босьтсьб" 
Сьылӧм налӧн абу нор.
Эжва кузя гажа юргӧ 
Сьылан кывлӧн мича гор.

ЧАСТУШКАЯС
И. ЛЫӀОРОВ

Алӧй насьтала ме платтьӧ,
Клубӧ муна лыддысьны.
Шуда миян ӧні олӧм,
Шогъяс ставыс бырисны.
Зарни шонді енэж шӧрын. 
Ворсӧ юлӧн эзысь бан.
Тайӧ миян дона Сталин 
Сетіс шуда олӧм тан.

Визув Эжва вылын кыптӧ 
Гожся войӧ еджыд ру. 
Визув Эжваӧй, тэ сьӧрсьыд 
Сталин ёртлы аттьӧ ну.

Гажа овны вадор бердын, 
Гожся рытъяс коллявны. 
Менам милӧй комбайн вылын 
Кӧдза петіс идравны.

Милӧй армияӧ мунӧ,
Ӧстатки рыт сёрнитам.
—Видз странаӧс, милӧй, сюсв» 
Кыдзи ассьыд рӧднӧй мам.

%
Регыд, регыд йи кылалас, 
Регыд, регыд ва восьсяс. 
Краснӧй армияысь милӧй 
Регыд отпускӧ локтас.

Гӧлубӧйысь ковта вури, 
Вышывайті морӧсдор. 
Комсомолӧ пырӧм бӧрын 
Уна тӧдмалі буртор.

Ӧшинь улын лежнӧг быдмӧ, 
Алӧй цветъяс сылӧн эм. 
Милӧй веськӧдлӧ колхозӧн, 
Морӧс вылас орден эм.

Шонді улӧ лыблӧ,
Лэччӧ пырысь-пыр,
Аскинас сёр петӧ,
■Узьӧ вывті дыр.

Кузь да пемыд лои 
Кӧдзыд тӧвся вой.
Ывла вылын войтӧв.
Би кодь лэчыд, збой.

Юяс, шоръяс—йиын,—
Гӧгӧр лои кын.

Е. ТУРУБАНОВ

ГАЖА ТУЛЫС
АЛЕКСАНДР РАЗМЫСЛОВ

Гажа тулыс бара воис — 
Нимкодь ӧні тан.
Шонді зарни югӧр койӧ, 
Мулысь шонтӧ бан.

Сьылігтырйи рада лэчча 
Бужӧд вылӧ ме.
Кытчӧ татиіӧм ӧдйӧ лэбзян, 
Визув юӧй, тэ?

Регыд юяс кузя босьтчас 
Кывтны зарни кер;
Керка ӧшинь таскӧ кучкас 
Тувсов шоныд зэр.

Шонді югӧр синтӧ ёрӧ, 
Сьылӧ бузгысь шор...
Шуда муын гажа кадлӧн 
Ылӧ юргӧ гор.

Лунысь лунӧ киссьӧ 
Муӧ еджыд лым.

Челядьлы зэв лӧсьыд 
Иславны лун-лун. 
Вадор чойын гажа, 
Гортад кӧть эн мун. 

Джуджыд чойӧд даддьыд 
Мунӧ ӧдйӧ вель. 
Челядьяслӧн сэки 
Кынмӧ ичӧт пель.



ВЫЛКА
(Коми мойд)

Оліс-выліс тундраын Вылка котыр. 
Котыр вӧлі дзоля: кык пи. Бать-мам- 
ныс кулӧмаӧсь. Дзоляджык вок бать- 
мамсьыс кольӧма кагаӧн. Быдмас 
сійӧ да лоӧ багатырӧн. Коркӧ ыджыд 
вок висьталӧ сылы: „Тэ бать-мам-
сьыд кольлін кык арӧн. Тэнӧ ме да 
гӧтыр и быдтім-вердім. Миянлысь 
бать-мамнымӧс кодъяскӧ вилӧмаӧсь, 
налысь кӧръяссӧ нуӧмаӧсь.“ И ч ӧ т  
вок и шуас: „Ме ассьыным кӧръясӧс 
корсьны ветла“.

Вот коркӧ ичӧт вокыс кӧрт шапка- 
аеис да зэв кыз кучикысь вӧчӧм 
пасьӧн пасясис да мӧдӧдчис кӧръяс- 
ӦС корсьны. Мунас да мунас Вылка 
кӧръяс доддьын и коркӧ некоркӧ 
воас кутшӧмкӧ чумӧ. Сёясны-керас- 
ны да кӧзяин Вылкалысь и юалӧ:

— Кысь нӧ тэ татшӧм мортыс да 
кытчаньӧ туй кутан?

Вылка и вочавидзӧ:
— Ме ачым ог тӧд кодлӧн. Менам 

кӧн лун, сэні и вой.
Кӧзяин кӧсйис тӧдмавны, код сэ- 

тшӧм мортыс. Юкталас Вылкаӧс роч 
еинаӧн да нӧшта юалас. Вылка и 
шуас:

— М е  Вылка семьяысь. Кодъяскӧ 
менсьым бать мамӧс вилӧмаӧсь да 
Став кӧрсӧ нулӧмаӧсь. Вот и мӧдӧд- 
Чи ассьыным кӧръяс корсьны.

Кӧзяиныс шуас:
— 'Гіянлысь кӧръястӧ нулӧмаӧсь 

к'Уим Ора вок да нёль Вая вок.
,.А тайӧ сёрнитігӧн чумӧ воліс тӧд- 

і0м морт. Сёрни эштӧм бӧрын бӧр 
муніс. Вот Вылка мӧдӧдчас водзӧ. 
‘Унас, мунас да коркӧ воас сизим- 

^ас чум дорӧ. Кӧръяссӧ коляс бокӧ 
13 пырас медся ыджыд чумӧ. Нёль

мужик кыидзи чумас вӧлі и воддза 
чумӧ волысь мортыд. Вылкалысь юа- 
лӧны:

— Кытысь тэ татшӧм мортыс да 
кытчаньӧ туй кутан?

Вылка вочавидзӧ:
— Ме ачым ог тӧд, коді ачым. 

Менам кӧн лун, сэні и вой.
А чумсаяс тӧдӧны нин Вылкаӧс. 

Налы висьталіс воддза чумӧ волысь 
морт. Вылка юаліс:

— А ті кутшӧм семья?
Найӧ вочавидзӧны:
— Ми Ваяяс.
Вылка мӧвпалӧ: „Вот тай кодъяс 

мортвиысьясыд.“
Кӧзяин ӧзтас ыджыд кӧстер да 

сійӧс кисьталас ваӧн. Чум тырӧ 
тшынӧн. Сэсся мужикъяс Вылка вы- 
лӧ уськӧдчисны пуртъясӧн. Вылка 
удитіс воны порог сайӧ. А сэні сз- 
тшӧм мода: морт кӧ воас порог сайӧ, 
сійӧс нинӧм не вӧчны.

Вылка узяс аслас кӧръяс дінын да 
мӧд луннас бара воас сійӧ чумӧ. 
Сійӧс бара кутласны вины.

Коймӧд луннас Вылка и шуӧ:
— Керкаын тадзи дурӧм дорысь 

локтӧ ывла вылын тышкасямӧ. Ті 
виинныд менсьым бать-мамӧс да н 
менӧ кӧсъянныд вины. Видзӧдлам.

Вот и сувтіс Вылка косясьны еизим- 
дас чумлы паныд. Налӧн ньӧвъяс 
эз мӧрччыны Вылкалы. А Вылка на- 
йӧс аслас ён ньӧвнас виаліс и виаліс.

Тышкасисны, тышкасисны да кор- 
кӧ Ваяяслӧн став йӧзыс кулӧ. Вая 
вокъяс пытшкысь кольӧ меддзоляыс. 
Вая пышъяс.



А . /Ӏрокугиев

Шойччыштӧм-керӧм бӧрын Вылка 
лым пытшкысь аддзас Вая вокъяс- 
лысь чойнысӧ. Ныв и шуис:

— Эн менӧ ви. Ме ӧд абу мыжа 
менам вокъясӧн тэнсьыд бать-мамтӧ 
виӧмысь. Ме сэки дзоля на вӧлі. Он 
ви да ме тэд лоа бур гӧтырӧн.

Вот Вылка и босьтіс нылӧс гӧтыр 
вылӧ да сылы и шуӧ:

— Тэ бать-мам кӧръясӧн мӧдӧдчы 
гортӧ. Ме муна суӧдны воктӧ.

Вот Вылка кутіс суӧдны Ваяӧс. 
Муніс, муніс да воис сизимдас чум 
дорӧ. Тані олісны Ора вокъяс да 
валӧн йӧзыс. Татчӧ жӧ воӧма и Вая.

И бара кутіс Вылка косясьны си- 
зимдас чумлы паныд. Косясисны, ко- 
сясисны да Ора вокъяслӧн став йӧзыс 
куліс. Нӧшта косясисны да косясис- 
ны, да сӧмын колис Вая. Вая и кев- 
мысьны кутіс:

— Эн менӧ ви, коль лолӧс. Эг 
кӧсйы тэд пӧкӧритчыны. Ӧні сэсся 
мӧкӧритча.

Вылка лэдзас Ваяӧс. Чукӧртас 
батьыслысь вӧвлӧм кӧръяссӧ да и 
кутас суӧдны гӧтырсӧ. Суас гӧтырсӧ 
да тшӧтш мӧдӧдчасны гортлань.

Коркӧ найӧс и рӧспуттьӧ талялас. 
Но вот и сувтісны ӧти местаӧ, ку- 
тісны виччысьны мӧд тӧв.

Виччысясны да виччысясны, коркӧ 
и тӧв кутас воны. Ӧти войӧ Вылкаӧс 
гӧтырыс чуксалӧ:

— Чеччы, чеччы! Миян вылӧ зэв 
уна йӧз локтӧ!

Вылка чеччас да и аддзӧ: сы вылӧ 
уна йӧзӧн локтӧ Вая\ Бара Вылка 
косясяс да косясяс, коркӧ став йӧз- 
тӧ Ваялысь виалас. Вылка косясяс да 
косясяс Ваякӧд и коркӧ сылӧн ньӧвйыс 
Ваялы морӧсас пырас. Вая кулӧ.

Вот Вылка мунас гортас уна кӧр- 
ӧн да гӧтырӧн. Вокыскӧд ӧтлаӧ ов- 
мӧдчас да гашкӧ ӧні на олӧны-вы- 
лӧны.

Чукӧртіс И . С. Г а бо в .  Висер вож ы о  
1939 вося январь тӧлы сьӧ.

МАМЛӦН СЬЫЛАНКЫВ
А. ПРОКУШЕВ

Ӧввӧ, ӧввӧ, баю бай,
Зарни пиӧй, узь.

Вылӧ кыпӧдчӧма тӧлысь,
Быттьӧ эзысь юсь.

Войшӧр коляс, регыд воас 
Мича гажа лун.

Ог ме эновт тэнӧ, дона,
Тэ дорысь ог мун.

Аслам морӧс йӧлӧн верда, 
Сьывны кута тэд,

Менам дона, ичӧт кага,
Енӧн быдман мед.

Шуда кадӧ чужті тэнӧ.
Олӧм ӧні мӧд;

Шуда, долыд оланногсӧ 
Важӧн ме эг тӧд...

Тӧлысь койӧ ассьыс югӧр.
Ӧдйӧ мунӧ вой.

Узь жӧ, менам дона кага, 
Сӧвмы визув, збой.

НАРОДНӦЙ ТВОРЧЕСТВОЛЫСЬ ПРОИЗВЕДЕ- 
НИЕЯС—НАРОДЛЫ СЛУЖБА ВЫЛӦ

А. АВДЕЕВ

Фольклор—сьыланкывъяс, мойдъяс, 
бӧрдкывъяс, пословицаяс, поговорка- 
яс и с. в. — кызвыннас да медбур 
образецъяснас эм збыльысся народ- 
нӧй творчество. Народнӧй массаяс 
ассьыныс став творческӧй выннысӧ, 
художественнӧй мастерствонысӧ 
нэмьяс чӧж, сюрс воясӧн пуктывліс- 
ны устнӧй поэзияӧ, коді сетіс, А. М. 
Горький кывъяс серти, медся бур 
художественнӧй образецъяс да лоис 
подулӧн литература паськалӧм вылӧ.

„Медся джуджыд да яръюгыд, ху- 
дожество боксянь совершеннӧй 
типъяссӧ геройяслысь создайтӧма 
фольклорӧн, трудовӧй народлӧн уст- 
Иӧй творчествоӧн,—сӧветскӧй писа- 
тельяслӧн Ставсоюзса первой съезд 
вылын аслас докладас висьталіс А. М. 
' орький. — Совершенствоыс татшӧм 
°бразъяслӧн, кыдзи Геркулес, Проме- 
тей, Мнкула Селянинович, Свято- 
Д>р, водзӧ—доктор Фауст, Василиса 
іремудрая, ироническӧй удачник 

Квэн дурак и, медбӧрти, Петрушка, 
ВеРмӧны докторӧс, попӧс, полицей- 
скӧйӧс, чӧртӧс и весигтӧ смертьӧс,— 
Давыс тайӧ образъяс, кодъясӧс лӧсьӧ- 
Домын гармонически сочетайтчисны 
Рацно и интуицио, мӧвп и чувство”.
' нмтӧи масса лӧсьӧдіс сэтшӧм вели- 
'аишӧй произведениеяс, кыдзн «Или- 
Да“>и «Песнь о Нибелунгах“, «Кале- 

ка; а“ и уна мукӧдӧс; „Слово о пол- 
А Игореве*—поэма, коді роч на- 
і°длӧн збыльысся сокровище да гор-
Скӧ”Ь’ эм сідзжӧ народнӧй творче- 

н вынъяслысь гумлавны вермы- 
°зьірлунсӧ неткӧдлысь факт.

«Народнӧй поэзия, массалӧн про- 
изведение, чужӧ народнӧй массаяслӧн 
самӧй бытсьыс, народ сьылӧ ассьыс 
сьыланкывъяссӧ аснас испытывайтан 
страстьлӧн непосредственнӧй да весь- 
кыд впечатление улын и зільӧ вер- 
нӧя да безыскусственнӧя петкӧдлыны 
сійӧс,—гижліс П. Лафарг.—Братья 
Гримм збыльысь вермисны шуны, мый 
найӧ народнӧй сьыланкылысь эз ад- 
дзыны лӧжсӧ ни ӧти кыв, а Виктор 
Гюго— висьтавны, мый Илиадаын оз 
паныдась ни ӧти невеськыд характер. 
Татшӧм точность да правдивость вӧ- 
сна, устнӧй литературалӧн историче- 
скӧй ценностьыс ыджыдджык, торъя 
индивидлӧн любӧй произведение 
серти“.

Кна ваікысянь нин фольклор аслыс 
ногӧн сопутствуйтӧ историялы. И 
ещӧ ӧтчыд вӧлі прав А. М. Горький, 
коді сӧветскӧй писательяслӧн Став- 
союзса с‘езд трибуна вывсянь вись- 
таліс, мый „трудовӧй народлысь 
збыльысся историясӧ он вермы тӧдны, 
устнӧй народнӧй творчество тӧдтӧг*.

Горький бура тӧдліс и радейтліс 
фольклор,и ассьыс тайӧ радейтӧмсӧ 
ставнас кӧсйис передайтны лыддьысь- 
яслы. Гижны заводитчысьяслы Горь- 
кий пӧся рекомендуйтӧ велӧдны 
фольклор, торйӧн кӧ, народнӧй мойдъ- 
яс. Сӧветскӧй писательяслӧн Став- 
союзса первой с‘езд трибуна вывсянь 
Сӧвет Союзса национальнӧй литера- 
тураяслӧн представительяс дінё шы- 
ӧдчӧмӧн, Горький висьтавліс: „Чукӧр- 
тӧй ассьыныд фольклор, велӧдчӧй, 
сы вылын, обрабатывайтӧй сійӧс“.



А. Авёееі

Горький вӧлі сэтшӧм матын фольк- 
лор дінӧ, сэтшӧм пыдысянь сійӧс 
тӧдіс, сэтшӧм вылӧ донъявліс, мый 
фольклорыс эз вермы не втразитчы- 
ны сылӧн аслас художественнӧй 

'творчество вылын. «Горькийлӧн пер- 
вой- печатнӧй произведениеас нин, 
«Макар Чудраын" 1892 воӧ,—гижӧ 
великӧй писательлысь творчествосӧ 
тӧдчана исследуйтысьяс пиысь ӧти— 
профессор Н. Пиксанов аслас кни- 
гаын «Горький да фольклор“,—ми 
аддзам фольклористическӧй встав- 
каяссӧ,, кодъясӧс топыда йитӧма
аскӧдыс висьтыскӧд. И сэсся—ыджыд 
да славнӧй став творчествоыс кузя- 
ла, уна дас во, уна дас том да уна 
сё произведение кузяла—нюжаліс 
творческӧй фантазиялӧн народнӧй 
поэзияса родниккӧд тайӧ дорнывса
да орлытӧм йитӧдыс“.

Фольклор кузя, кыдзи и мукӧдтор 
кузя, Горький вӧлі сійӧ жӧ мӧвпъяса, 
мый и Владимир Ильич Ленин.
В. Д. Бонч - Бруевич аслас казьты- 
лӧмъясас вайӧдӧ Ленинлысь кывъяс- 
сӧ фольклор йылысь, кыддзи мате- 
риал йылысь, код гюдув вылын ,по- 
зьӧ вӧлі эськӧ гижны народлӧн чая- 
ниеяс да ожиданиеяс йылысь зэв 
бур исследозание... Сійӧ докумен-
тальнӧй народнӧй творчество, коді 
сэтшӧм колана да важнбй миян лунъ- 
ясӧ,народнӧй психология изучайтӧм 
вылӧ*.

Революцияӧдз коми народлӧн эз 
вӧв пиеьменность. И сӧмын кывйын 
да фольклорын петкӧдліс сійӧ ас- 
сьыс историясӧ, ассьыс симпатияяс 
да антнпатияяе, ассьыс мӧвпъяс да 
кӧсйӧмъяс. Коми народлысь фольк- 
лор, коді качество боксянь, разнооб- 
разие да художественнӧй достоинство- 
яс боксянь тырмымӧн озыр, а тор- 
йӧн нин социальнӧй насыщенность да 
партийность боксянь,—тайӧ фольк- 
лорсӧ сідзжӧ лӧсьӧдӧма коми народ- 
лӧн уджалысь массаясӧн.

Мнфъяс, преданиеяс да легендаяс, 
заговоръяс, мойдъяс, сьыланкывъ- 
яс, пословицаяс да поговоркаяс, нӧд- 
кывъяс, бӧрдкывъяс, небыличаяс и 
уна мукӧдтор, —став тайӧ уна сикас 
вида фольклорыс, кодӧс чужтӧма 
коми народӧн, ёна паськалӧма йӧз 
яӧвсын. Мойдъяс,—фольклор вндъяс

лыдын медся наськалӧм да медся 
популярнӧйыс,—тайӧ мойдъясьіс 
йиджтысьӧмаӧсь кулакъяс да купечь- 
яс, царьяс да попъяс дорӧ, уджалысь 
йӧзлӧн став классӧвӧй врагъяс дорӧ 
ыджыд лӧглунӧн. Врагкӧд расправа 
вӧчӧм йылысь мечтаыс жЕмель-ду. 
рак“, "Поп да сылӧн батрак Мӧмӧт" 
да мукӧд, татшӧм мойдъясын босьтб 
шӧр места.

,...ваис сэсся Емель ассьыс льби- 
пу бедьсӧ да вашнитӧмӧн шуис:

— Беддьӧй, уджалышті
Кыдзи тай мӧдіс беддьыс уджав- 

ны, —коді кытчӧ удитӧ, сэтчӧ и дзеб- 
сьӧ. А бедь быдраысь ставсо аддзӧ“.

И медсясӧ мироедъяслы сюрӧ 
урядниклы да старшиналы. „Стар- 
шиналы кыз кынӧм кузяыс, а уряд- 
никлы —сьылітшуптас,—клёп да клёп! 
А Емель видзӧдӧ да нюмъялӧ. Ку-  
жинныд пӧ дасьтӧ сёйны, юны—ку- 
жӧй ӧні и мынтысьны.

— Льӧмпу беддьӧй, уджалышт!“ — 
ещӧ и ещӧ шуалӧ Емель.

Коми мойдъяс пӧвсын эмӧсь и на- 
роднӧй геройяс йылысь мойдъяс, шу- 
ам, Перя йылысь, коді оргсы врагысь 
ас муӧс дорйӧм кузя вӧчӧ гырысь 
подвигъяс, Ӧртя йылысь, кодікрепост- 
нӧй рабскӧй олӧм кыскӧм пыдди лов- 
йӧн водӧ гуӧ, да мукӧд.

Аслас сьыланкывъясын да мойдъ- 
ясын, став аслас устнӧй творчеств о -  
ын народ петкӧдліс эз сӧмын ассьыс 
шогсӧ либӧ врагъяс дорӧ л ӧ глун сӧ .  
Народлӧн выныс вӧлі сэтшӧм ыдж- 
ыд, мый весиг медся сьӧкыд олӧм 
дырйиыс сійӧ эз воштыв збойлунсӧ .  
И та вӧсна народ лӧсьӧдіс вель 
уна гажа да шмонитана висьтъяс Да 
сьыланкывъяс.

„Коми народлӧн фольклор“ сбор- 
никын водчкывъяс А. Попов гижӧ, 
мый коми фольклор тӧдмалӧм вьыо 
медводз кутчысис тӧдчана роч кри- 
тик Н. И. Надеждин. 1836 воӧ Д е' 
лескоп“ журналас Надеждин печа- 
тайтіс Чаадаевлысь знаменитӧй „Фяло- 
софскӧй письмӧ“. Царь Николай I та' 
ысь Надеждинӧс ыстіс ссылкаӧ УстЬ 
сысольскӧ (письмӧлысь авторсӧ иаРь 
сійӧ жӧ приказас йӧзӧдіс сум асш ед 
шӧйӧн).

Куим во оліс Надеждин к0 
крайлӧн столнцаын да сійӧ кадя

лыдысянь тӧдмаліс комн народлысь 
аравъяссӧ да обычайяс, кывсӧ да 
фольклорсӧ. Бӧрынас сійӧ печатайтіс 
бура уна статьяяс коми народ йы- 
лысь да сылӧн фольклор йылысь. Сы 
бӧрын вӧлі печатайтӧма вель уна 
статья коми фольклор йылысь.

Коми литературнӧй кывлӧн осно- 
воположник да иоэг И. А. Куратов 
(1839—1875 вояс) аслас поэтическӧй 
творчествоын сідзжӧ подулассис 
фольклор вылӧ. Стцхъясӧн сылӧн 
гижӧма некымын мойді Сыысь кын- 
дзи Куратов уджавліс народнӧй 
творчествоса и мукӧд произведение- 
яс вылын, шуам, сьыланкывъяс 
вылын.

Сё во коли с.эсянь, кор Надеждин 
„восьтіс“ коми народлысь фольклор. 
Мый жӧ татшӧм вель кузь каднас 
практически вӧчӧма фольклор чу- 
кӧртӧм да изучитӧм кузя? Чукӧртӧма 
да мыетшкӧ изучитӧма фольклор- 
нӧй материалеӧ, ылӧсас арталӧмӧн, 
сё печатнӧй лист гӧгӧр. И позьӧ шу- 
ны, тайӧ сӧмын на заводитчӧм, сы вӧс- 
на мый фольклор чукӧртӧм, изучай- 
тбм да печатайтӧм кузя оравлытӧм, 
планомернӧй удж ӧнӧдз эз на вӧв.

Дерт зськӧ бӧръя каднас печатай- 
тӧма коми республиканскӧй да роч 
периодичеокӧй литератураын вель 
уна нин фольклорнӧй произведение. 
Печатайтӧма некымын сборник, сы 
лыдын „Коми народлӧн фольклор” 
сборниклӧн первой том, роч кыв 
вьілын (Архангельск, Обл. Изда- 
тельство, 1938-ӧд во) да Фольклор- 
нӧй сборник коми кыв вылын (Сык- 
тьівкар, Коми Госиздат, 1938-ӧд бо). 
Архангельскӧй областнӧй издатель- 
ство лӧсьӧдӧ лэдзны роч кыв вылын 
^орниклысь мӧд том. Вель уна 
Фольклорнӧй произведение печатай- 
(ома вӧлі „Ударник" журналын. Мос- 
кваын петӧ печераса фольклорлӧн 
соорник, кодӧс чукӧртіс Н. Леонтьев.

Тайӧ став кяигаясас печатайтӧма 
сомьін революция водзвывса фольк- 
°̂Р> да и сэні абу ставсӧ, а не- 
’Д>кыд юкӧн. Зэв шоча паныдась- 
°ны печатьын октябрьскӧй револю- 
Ия бӧрын артмӧм фольклорнӧй про- 

Тд^леннеяс—(^ӧаетскӧй фольклор. 
ио сикас фольклор чукӧртӧм кузя 

^нӧвӧй да организованнӧй уджыс

оз на мун. Сідз жӧ зэв абу тырмы- 
мӧн чукӧртӧма сійӧ фольклорсӧ, коді 
петкӧдлӧ коми народлысь аслас нар- 
титысьяслы паныд вермасьӧмсӧ—цар- 
скӧй буржуазиялы паныд, роч, ино- 
страннӧй да местнӧй буржуазиялы 
паныд. А ӧд коми народ историяын 
вӧвлі вель уна восстание сьӧкыд на- 
циональнӧй увтыртӧмлы паныд. Кре- 
стьянскӧй бедноталӧн 18 нэмся вос- 
стание; крестьянскӧй восстаниеяс— 
бунтъяс Изьваын, Кулӧмдінын, му- 
кӧд местаясын 19 нэмӧ; первой роч 
революция воясӧ забастовкаяслӧн да 
демонстрацияяслӧн паськыд гы,—тайӧ 
сӧмын ӧткымын, медсятӧдчана, фактъ- 
ясыс коми народлӧн аслас порабо- 
тнтельяскӧд тыш нуӧдӧмын.

Краснӧй армиякӧд ӧтвылысь, Ле- 
нин—Сталин партия веськӧдлӧм улын,. 
коми уджалысь йӧз пӧсь сьӧлӧмӧн 
дорйисны Великӧй Октябрьскӧй социа- 
листическӧй революциялысь завоева- 
ниеяс. Кӧми народлӧн медбур пиян 
да нывъяс петкӧдлісны гражданскӧй 
войнаса фронтъяс вылын героизмлысь 
образецъяс. Коми уджалысь йӧз не- 
кор оз вунӧдны белобандитъясӧн По- 
мӧздінын виӧм коммунарка Домна 
Каликовалысь нимсӧ. Уна повтӧм ге- 
рой сетіс ассьыс олӧмсӧ белӧй банда- 
кӧд тышын.

Дерт, колӧ чайтны, народнӧй уст- 
нӧй творчествоын отразитӧма коми 
народ историяысь медтӧдчана собы- 
тиеяссӧ да народнӧй геройяслысь 
подвигъяссӧ. Колӧ тӧдмавны, гижны 
да изучитны тайӧ сикас фольклорнӧй 
произведениеяс, сэсся печатайтны, 
мед вермисны лыддьыны став коми 
уджалысь йӧзыс.

Уна бур да мича сьыланкыв лӧ- 
сьӧдіснарод. Шуда да свободнӧй коми 
народ сьылӧ зажиточнӧй колхознӧй 
олӧм йылысь, свободнӧй да долыд 
удж йылысь, рӧдинаӧс радейтӧм йы- 
лысь, Сталин ёртӧс радейтӧм йы- 
лысь, Тайӧ народнӧй творчествосӧ 
колӧ чукӧртны да публикуйтны.

Вӧралан керкаясын, вӧрлэдзанінъ- 
ясын, заводскӧй посёлокъясын, кол- 
хозъясын, черикыянінъясын—быдла- 
ын кузь арся да тӧвся рытъясӧ 
мойдсьӧны да сьылӧны. Жешартын эм 
зэв бур сказительница, коді мойдӧ 
дзонь поэмаяс. Тентюковоын 80 арӧса



-€2 А.Авдееі

Петр Федорович Осипов сьылӧ замеча- 
тельнӧй народнӧй сьыланкывъяс, мой- 
дӧ стариннӧй мойдъяс. Удораын, Пе- 
чераын, мукӧд став районъясын эмӧсь 
сказительяс: уджалысь массаяс чуж- 
тӧны ас пӧвстаныс збыльысся мас- 
теръяс-художникъясӧс, устнӧй по- 
эзия лӧсьӧдысьясӧс да сьылысьясӧс.

Народнӧй поэзиялӧн мастеръяс 
йылысь юӧръясыс зэв этшаӧсь да 
жебӧсь. Татшӧмторйыс артмис сы 
вӧсна, мый бӧръя кадӧдзыс респуб- 
ликаын эз нуӧдсьывлы серьёзнӧй 
уджыс фольклор чукӧртӧм да скази- 
тельясӧс тӧдмалӧм кузя.

Тайӧ ыджыд тырмытӧмторсӧ колӧ 
бырӧдны, и кымын ӧдйӧ, сымын бур- 
джык, сы вӧсна мый революцияӧдзса 
фольклортӧдысьясыс, медсясӧ пӧрысь 
йӧз, вочасӧн вунӧдалӧны да асьныс 
кулалӧны.

Лючки миян син водзын артмӧ выль 
фольклор—сӧветскӧй фольклор. Арт- 
мӧны миян эпохалысь став медгы- 
рысь явлениеяссӧ отражайтысь выль 
замечательнӧй произведениеяс. Найӧ 
лоӧны шуда да свободнӧй странаса 
сӧветскӧй став гражданалӧн достоя- 
ниеӧн. И сымын ёнджыка колӧ пась- 
кӧдны фольклор чукӧртӧм да изу- 
чайтӧм кузя удж. Колӧ корсьны да 
тӧждысьӧмӧн хранитны важ наслед- 
стволысь став донаторсӧ да бурсӧ.

Фольклорнӧй произведениеяс чу- 
кӧртӧмкӧд да тӧдмалӧмкӧд ӧтшӧтш 
колӧ тӧдны и сказительясӧс. Быд 
фольклорнӧй произведение кузя колӧ 
нуӧдны паспортизация (кӧні, кодӧн 
да кор гижӧма, кодсянь кывлӧма, 
сылӧн арлыд, олан местаыс, уджыс). 
Гырысьджык да тӧдчанаджык произ- 
ведениеяс йылысь (например, сказъ- 
яс, религиознӧй сьыланкывъяс, внстъ- 
яс, былинаяс, революцияса вождьяс 
йылысь материалъяс, мойдъяс и с. в) 
колӧ паськыджыка тӧдмавны, кысь 
тӧдӧ сказительыс тайӧ либӧ сійӧ 
произведениесӧ, кодсянь кывліс, кӧні. 
Народнӧй творчествоса мастеръясӧс— 
пӧрысьясӧс и томъясӧс—выявляйті- 
гӧн колӧ тӧдны да изучайтны налысь 
биографияяс, налысь творческӧй туй- 
сӧ. Фольклорлӧн большевистскӧй 
идейность, социальнӧй насыщен- 
ность, партийность вӧсна тыш колӧ 
лоны быть колана условиеӧн быд

фольклорист уджын, мед кӧть сійӧ 
любитель, кӧть профессионал.

Коми народлысь фольклор чукӧр- 
тӧм да изучайтӧм кузя серьёзнӧй, 
планомернӧй уджлысь панассӧ ӧні, 
позьӧ шуны, вӧчӧма. Искусство де- 
лӧяс кузя Коми АССР-са управ- 
ление бердын вӧлі чукӧртлӧма 
фольклор йылысь совещание. Коми 
сӧветскӧй писательяслӧн союзысь, 
Научно-исследовательскӧй институт- 
ысь, Наркомпросысь, Музейысь, Дом 
народного творчестваысь представн- 
тельяс сёрнитісны да урчитісны 
фольклор чукӧртӧм кузя практичес- 
кӧй мероприятиеяс.

Коми АССР-ын фольклор кузя став 
уджнас веськӧдлыны лӧсьӧдӧма ко- 
миссияӧс. Совещание шуис фольклор 
обработайтан да изучайтан уджсӧ 
котыртны Научно-исследовательскӧй 
институтын. Фольклор чукӧртан удж 
вылӧ шуӧма сетны гырысь ередство- 
яс—119 сюрс шайт. Урчитӧма бри- 
гадаяслысь маршрутъяс, медся водз- 
Устькуломскӧй районӧ, Висер вожӧ, 
Удора-Мезеньӧ, Средньӧй Печораӧ, 
Изьваӧ. Колӧ сӧмын зільны, медым 
тайӧ бур мероприятиеяссӧ вӧлі став- 
нас пӧртӧма олӧмӧ.

Фольклор чукӧртӧмӧ колӧ кыскы- 
ны паськыд уджалысь массаӧс, и мед- 
ся водз миянлысь ингеллигенцияӧс, 
Гожся каникулъяс дырйи Коми Пед- 
институтса студентъяс фольклор чу- 
кӧртӧм могъясӧн мунасны районъясӧ . 
Районнӧй да сельскӧй школаясса 
учительяс, старшӧй классъясын ве- 
лӧдчысьяс, районнӧй газетъясын уд»3' 
лысьяс, велӧдчысьяс, худ о ж ес тве н ;  
нӧй самодеятельность кузя местнӧй 
кружокъясын уджалысьяс—со сійо 
активыс, коді отсалас аддзыны фольК' 
лорсӧ да сылысь творецъяссӧ.

Зэв Ы Д Ж Ы Д  О Т С Ӧ Г  ТОМ ГИЖЫСЬЯСЛЫ 

вермас сетны народнӧй творчество 
лысь произведениеяс тӧдӧм. >Де 
убежден, мый мойдъяскӧд да вооо-
ще устнӧй народнӧй т в о р ч е с т в о с а  

гумлавны 'вермытӧм озырлунъяскод 
тӧдмасьӧм вывті полезнӧйтор т0;, 
заводитчысь гижысьяслы,—гиж('!;
А. М. Горький 1932 воӧ арабско^
мойдъяс книгаса п р е д и с л о в и е ы н ^  

’ Не сӧмын меӧн ӧтнамӧн казялӧ^> 
мый найӧ кызвыныс, действител



Иароднӧй творчество лысь произведениеяс—народлы служ ба вылӧ вз

ностьлы покорнӧя да безусловнӧя 
подчиняйтчӧмӧн, действительностьсӧ 
стихъясӧн и прозаӧн фотографируй- 
тіг, вӧчӧны тайӧс вывті коса, мало- 
кровнӧя, кӧдзыдіник кывъясӧн, а ка- 
дыс требуйтӧ пафос, би, ирония. Гӧ- 
гӧрвоана, мый мойдъяс оз вермыны 
сетны мортлы сійӧторсӧ, мый орга- 
нически чуждӧй сылы. Чайта, мый 
арифметика кузя учитель вермас ло- 
ны сӧмын зэв омӧлиник поэтӧн. Но 
мойдъяс ёна эськӧ отсалісны развит- 
ны писательлысь фантазиясӧ, тшӧк- 
тісны сійӧс оценитны выдумкалысь 
искусстволы значениесӧ, а медсясӧ— 
озырмӧдны сылысь гӧлиник кывсӧ, 
сылысь гӧлиник лексикон.

,Обойкости“ статьяын ("Известия“, 
1934 в., № 51, 28/ӀӀ) А. М. Горький

гижӧ: „Ме предлагайта том писа-
тельяслы веськӧдны внимание *час- 
тушкаяс" вылӧ—рабочӧйяслӧн да 
крестьяналӧн оравлытӧм да збыль- 
ысся янароднӧй“ творчество вылӧ.“ 
Сӧветскӧй пиӧательяслӧн первой Став- 
союзса с‘ездса трибуна вывсянь Горь- 
кий пӧся шыӧдчис писательяс дорӧ: 
"...кыв искусстволӧн заводитчӧмыс 
фольклорын. Чукӧртӧй ассьыныд 
фольклор, велӧдчӧй сы вылын, обра- 
батывайтӧй сійӧс. Сійӧ звв уна ма- 
териал сетас и тиянлы и миянлы, Со- 
юзса поэтъяслы да прозаикъяслы. Кы- 
мын бурджыка ми кутам тӧдны важ- 
сӧ, сымын пыдысяньджык да долыд- 
джыка гӧгӧрвоам миянӧн -вӧчан 
ӧніялысь великӧй тӧдчанлунсӧ“.

Ц. 1939 г 

/
Вкладн. л.

Ӏ р 4

Типография мыж вӧсна лоисны татшӧм опечаткаяс:

К ы м ы нӧд строка П ечатайтӧм а КоЛӧ лыддьыны

3 1-іі колонка, у в -
сянь 7-ӧд строка энотӧм ӧн энӧвтӧм ӧн

6 1-й к олон ка, ув-
сянь 2-ӧд  строка атш ӧм татш ӧм

11 1-й колонка, ув-
сянь 13-ӧд строка попечительӧіі гю печительнӧй

17 2 ӧд кӧлонка, ...сӧ вету й — сій ӧ  аслас ...сӧветуйтіс  сійӧ аслас
вы всянь 24 - 25-ӧд т ір ал ан  гӧлӧсы сь Мелі тіралан  гӧлӧсы сь мелі
строка тіс

17 2-ӧд колонка, ув-
сянь 1-й стр о ка младш ӧй о ф и- м ладш ӧіі оф иц ер

33 2-ӧд  колонка,
вы всянь 22 -ӧ д
строка воисьы ны воисны

43 1-й колонка, ув-
сянь 9-ӧд  стр о ка киа ис киасис

53 2-ӧд колонка, ув - М и кы кӧн ч еп ъ яс  йы- Ми кы кӧн, чеп ъ яс
сянь 11 - 12 - ӧд лын, ды р тю рьм алы , йылын, ды р тю рьм алы
строка м илӧстина корим м илӧстина корпм

Торъя номтртӧн дочыс 1 ш 50 ур.

СУДЗӦДӦЙ, ЛЫДДЬӦЙ! I
ЛИТЕРАТУРНО-ХУДОЖЕСТВЕННӦЙ 

ДА ОБЩӀХТВЕННО-ПОЛИТИЧЕСКӦЙ КОМИ ЖУРНАЛ

„УДАРНИК”
ЛЭДЗӦ КОМИ АССР-са 

СӦВЕТСКӦЙ ПИСАТЕЛЬЯСЛӦН СОЮЗ

Журнал „УДАРНИК" петӧ быд тӧлысьын ӧгчыд.
Журналын псчітайтсьӧны партийнӧй да сӧвегскӧй руко- 

водящӧй материалъяс, общественно-политическӧй, историче- 
скӧй да научнӧй вопросъяс кузя статьяяс.

Журналын печатайтсьӧны коми ху южественнӧй выль про- 
изведе іиеяс: повестьяс. вистъяс, очеркъяс, стихъяс, поэмаяс 
да с. в Печатайтсьӧны комиӧн сӧвегскӧй да иностраннӧй ху- 
дожественнӧй литератураысь медтӧдчана произведениеяс.

„УДАРНИК" журналын печатайтсьӧны народнӧй творчест- ■ 
воысь произведениеяс: мойдъяс, сьыланкывъяс, частушкаяс 
да с. в.

Журнал „УДАРНИК" колӧ судзӧдны быд библиотекалы, 
клуб.іы, лыддьысян керкалы, гӧрд пельӧслы, школалы, сӧвет- 
скӧй да партийнӧй учреждениеяслы.

Жуі нал „УДАРНИК“ колӧ судзӧдны да лыддьыны рабо- | 
чӧйяслы, колхозникъяслы, вӧрлэдзысьяслы, велӧдчысьяслы, 
кул турнӧй да научнӧй работникъяслы.

„УДАРНИК“ журналлӧн 1939-ӧд во вылӧ подписнӧй доныс:
3 тӧлысь вы л ӧ 4 ш. 50 ур.
6 тӧлысь вы лӧ 9 ш.

12 тӧлысь в ы л ӧ ......................... 18 ш.
Подписка босьтсьӧ „Союзпечатьӧн“ быдлаын -  поштовӧй

отдеуіениеясын, письмоносецъясӧн;
Торъя номерлӧн доныс 1 ш. 50 ур.

Коми АССР-са Сӧветскӧй Писательяслӧн Союз.


